
༸གོང་ས་མཆོག་གི་མང་གཙོའི་འཕེལ་རིམ་དང་འབྲེལ་བའི་བཀའ་སློབ། 

འདོན་ཐེངས་སྔོན་མའི་འཕྲོས། 

	 སྤོ ་པོ ་ལ་རྙོག་གྲ་ཚ་པོ ་མི ་བཟོ ་

མཁན་ཞིག་དགོས། ཆེ་སའི་ཐོག་ནས་རྙོག་

གྲ་བྱུང་ན་ཞུམ་གྱི་ཡང་མི་འདུག་ལ། དཀའ་

ངལ་གང་ཡང་འཕྲད་ཀྱི་མི་འདུག དོན་དག་

ཆེ་བ་གང་ཡང་མེད་བསྡད་མཁན། བྱབ་རྩ་

བ་ནས་མེད་པའི་ཆུང་ཙག་གི་ཐོག་ནས་

རྙོག་གྲ་བཟོས་ཡོང་དུས་དངོས་གནས་

སྐབས་རེ ་སྦུག་སུད་དོག་ཡོང་གི ་འདུག 

སྐབས་རེ་ཐང་ཆད་ཀྱི་འདུག  ཤེས་སོང་

ངམ། 

	 དེ་འདྲ་ཡིན་དུས་བཀའ་བློན་འོས་

འདེམས་བྱེད་རྒྱུ་དེའི་ཐོག་ལ་ད་ལྟ་ལབ་པ་

ནང་བཞིན། ཁྱེ ད་རང་ཚོས་དང་པོ་ནས་

བསམ་བློའི་ཁྱེར་སོ་དེ་བོད་སྤྱི་པའི་དོན་

དག་ལ་ཚགས་ཚུད་པ་ཡོང་བ་ཞིག་དང་། མ་

འོངས་པར་ཕྱི་མོས་དང་ཡག་པོ་ཞིག་ཡོང་

ཐུབ་རྒྱུའི་བསམ་བློ་བཏང་། ཡང་མི་བདུན་

གར་ཁྱད་ཆོས་ཚང་མ་མ་ཚང་ནའང་། 

འཇོན་པ་བཏང་འགྲོ་བཞག་སྡོད་འཕེར་བ་ཁ་

ཤས་ཤིག་ཡོད་པ་བྱས། དེ་འཕྲོས་མང་བ་

རྣམས་དྲང་ཚུགས་ཟིན་པོ་དང་། རི་བཙུགས་

པ་ནང་བཞིན་ལྷིང་ངེར་སྡོད་མཁན་ཞིག་

བྱུང་བ་ཡིན་ན། མི་བདུན་པོ་དེའི་ནང་ནས་

སྤྱི་ཡོངས་ཀྱི་རྣམ་པ་འདྲ་པོ་སླེབས་ཡོང་གི་

རེད།  མདོ་དོན་སྙིག་པོ་བཀའ་བློན་བསྒྲུག་

རྒྱུ་དེ་དག་ཁྱེད་རང་ཚོས་གལ་ཆེནཔོར་

བརྩིས་ནས་གཟབ་གཟབ་མ་བྱས་ན། དཀའ་

ངལ་འཕྲད་ཀྱི་རེད། ང་ཚོའི་ལས་ཀའིི་ཐོག་

ལ་འཐུས་ཤོར་གྱི་རེད། ང་རང་སྒེར་གྱི་ངོས་

ལ་ཡང་དཀའ་ངལ་འཕྲད་སྲིད་ཀྱི་རེད།  དེ་

འདྲ་ཡིན་ཙང་དེའི་སྐོར་བསམ་བློ་ཏན་ཏན་

གཏོང་དགོས། ལོ་གཅིག་གི་གོང་ལ་ང་ཚོས་

རྩ་བ་ནས་བསྒྱུར་བཅོས་ཆེ་ཙམ་ཞིག་གཏོང་

རྒྱུའི་ཐག་གཅོད་བྱས་ནས།  བཀའ་བློན་

རྣམས་ངས་ཐད་བསྐོ ་མ་ཡིན་པར་མང་

ཚོགས་ཀྱི་ཐོག་ནས་འོས་འདེམས་བྱེད་རྒྱུ་

སྔར་ལོ་གཏན་འབེབས་བྱས་ཏེ། སྐ བས་

དེར་བཀའ་བློན་གསུམ་ཐོན།  དེ་ཡང་བརྒྱ་

ཆའི་ཚད་མཐོན་པོ་ཞིག་ལ་བཞག་པ་དེའི་

ཐོག་ནས་ཡང་ཐོན་པ་རེད། འོས་བསྡུ་མཁན་

རྣམས་ཀྱང་དེ་གའི་སྐབས་དེར་ཚོགས་ཆེན་

དམིགས་བསལ་ཞིག་ཚོགས། ལས་བྱེད་པ་

ཚོ་ཡང་དེར་ཞུགས། ཚང་མས་ནང་ལྟར་དུ་

རྒྱུས་ཡོད་ཡོང་གི་ཡང་རེད་ལ།  དེ་འདྲའི་

ཐོག་ནས་ཡར་སླེབས་པ་ཡིན་དུས་ད་ལྟ་

ཁོང་ཚོ་གསུམ་གྱིས་ཧུར་ཐག་བྱེད་མུས་

རེད།  ཡག་ཐག་ཆོད་བྱུང་།  གང་ལྟར་མ་

འོངས་པར་ཡོང་མཁན་དེ་རྣམས་ཀྱང་ད་ལྟ་

ལབ་པ་བཞིན་དངོས་གནས་དྲང་གནས་ཀྱི་

སྤྱི་པའི་སྤྱི་ཚུགས་བཟུང་མཁན་ཡག་པོ་

ཞིག་ཡོང་ཐུབ་པ་བྱ་རྒྱུ་དེ ་གལ་ཆེན་པོ ་

འདུག དེ་གཅིག་བཤད་ན་བསམ་དྲན་སོང་། 

གཞན་དག་ག་རེ་འདུག་གམ། 

	 དེ་ནས་རྒྱ་བོད་ཀྱི་འབྲེལ་བ་བྱེད་

ཕྱོགས་སྐོར ་འདི ་ཧ ་ཅང ་གལ་ཆེན ་པོ ་

ཆགས་བསྡད་ཡོད། ངའི་བསམ་བློའི་ནང་ལ་

འདི་འདྲ་དྲན་གྱི་འདུག  ད་ལྟའི་དུས་ཚོད་

འདིར་རྒྱ་ནག་གི་འགོ་ཁྲིད་ལས་ཐོག་འདི་

དག་གི་དུས་ཡུན་འདིའི་རིང་ལ་ཕལ་ཆེར་

དངོས་གནས་རང་རྒྱུ་མཚན་ལྡན་པའི་ཐོག་

ནས་སྐད་ཆ་བཤད་རྒྱུ་ཞིག་དང། སྐ ད་ཆ་

བཤད་པར་ཉན་ཤེས་གོ་ཤེས་གཉིས་མོས་

འདྲ་པོ་ཞིག་ཡོང་ཐུབ་རྒྱུ་ཕལ་ཆེར་ཁག་པོ་

མིན་ནམ་བསམ་གྱི་འདུག ཡིན་ནའང་། ད་

ལྟ་ཡོད་པའི་རྒྱ་ནག་གཞུང་གི་འགོ་ཁྲིད་དེ་

དག་ནམ་རྒྱུན་ངས་བཤད་པ་བཞིན།  ལོ་

ལྔའམ་བཅུ་ལྷག་ཕལ་ཆེར་བརྟན་གྱི་མ་རེད། 

ཧ་ཅང་ཁག་པོ་རེད།  དེ་འདྲ་ཞིག་གི་དུས་

མཚམས་ལ་སླེབས་དུས་ད་ལྟར་ཨུ་རུ་སུའི་

ནང་ལ་དེ་རིང་ཁ་སང་མངའ་སྡེ་དང་། དབུས་

གཞུང་བར་གྱི་འབྲེལ་བ་དེར་བསྒྱུར་བཅོས་

ཆེན་པོ་འགྲོ་བཞིན་ཡོད། རྩ ་བ་རང་དབང་

མང་གཙོའི་རྣམ་པ་ཇེ་འཕེལ་ཇེ་འཕེལ་ལ་

འགྲོ་བའི་གནས་ཚུལ་དེའི་འོག་ནས་དབུས་

གཞུང་དང་།  མངའ་སྡེ་སོ་སོའི་གཞུང་གི་

བར་འབྲེལ་བ་དེའི་བཀོད་བསྒྲིགས་གསར་

པ་ཞིག་ཡོང་གི་ཡོད་པ་ཡིན་དུས།  ལོ་ཁ་

ཤས་ཀྱི་མཚམས་ནས་ང་ཚོས་ཀྱང་དེ་འདྲ་

ལ་མིག་དཔེ་ལྟ་རྒྱུ་ཞིག་ཆགས་ཡོང་གི་མེད་

དམ་བསམ་གྱི་འདུག  བོད་ཀྱི་ལོ་རྒྱུས་ཀྱི་

ནང་ལའང་ང་རང་ཚོ་བོད་མི་མཆོག་དམན་

ཚང་མར་ཐོབ་ཐང་ཡོད་པ་ལྟར་རང་བཙན་

གཙང་མ་ཟེར་རྒྱུ་དེའི་ཐོབ་ཐང་ལ་བསྐྱོད་

འདོད་ཡོད།  འདོད་པ་དེ ་ཡིན་པ་རེད། 

ཕྱོགས་གཅིག་ནས་བསམ་བློ་བཏང་པ་ཡིན་

ན།  འཛམ་བུ་གླིང་འགྱུར་འགྲོ་གི་ཡོད་པ་

རེད།  དཔེར་ན།  ཡུ་རོབ་ཀྱི་ས་ཁུལ་ལ་

དམག་ཆེན་དང་པོ་དང་། དམག་ཆེན་གཉིས་

པའི་སྐབས་སུ། ལུང་པ་སོ་སོའི་རང་བཙན་

གྱི་ཐོབ་ཐང་དེ་གལ་ཆེན་པོ་བརྩིས་ནས། 

དེའི་དོན་དག་ལ་འཁྲུག་པ་ལངས།  མ་གཞི་

དཔལ་འབྱོར་གྱི་གནས་སྟངས་དང་འབྲེལ་

ཆེན་པོ་ཡོད་ཀྱི་རེད་དེ།  གང་ལྟར་དེ་འདྲའི་

ཐོག་ནས་དམག་འཁྲུག་བྱུང་ཡོད། དེ་རིང་ཁ་

སང་དུས་རབས་ཉི་ཤུ་པ་རྫོགས་འགྲོ་བའི་

དུས་ཚོད་འདིར་སླེབས་ཡོང་དུས། དོན་དམ་

པར་རྒྱལ་ཁབ་ཕན་ཚུན་མཉམ་རུབ་བྱེད་རྒྱུ་

བྱུང་ན་སོ ་སོའི ་ཁེ ་ཕན་ཆེ ་བ་ཡོང་བའི ་

དངོས་ཡོད་གནས་ཚུལ་གྱི་འགྱུར་བ་ཞིག་

འགྲོ་གི་ཡོད་པ་ཡིན་ཙང་། གནས་ཚུལ་དེའི་

འོག་ནས་དེང་སང་ཡུ་རོབ་ནང་གི་གཞུང་

དང་།  མི་མང་མང་པོ་ཞིག་གི་བསམ་བློའི་

ནང་ལ་སྒེར་སོ་སོའི་རང་བཙན་གྱི་ཐོབ་ཐང་

དེ་གལ་ཆེན་པོ་རེད་དེ།  ཡིན་ནའང་།  དེ་

ལས་ཀྱང་དཔལ་འབྱོར་གྱི་ཐོག་ནས་ཡིན་

ནའང་རུང་། རིམ་པས་རིམ་པས་ཆབ་སྲིད་

ཀྱི་ཐོག་ནས་ཡིན་ནའང་རུང་།  དམག་དོན་

གྱི་ཐོག་ནས་ཡིན་ནའང་རུང་། དེ་འདྲའི་ཐོག་

ལ་མཉམ་འབྲེལ་བྱས་ན་ཁེ་ཕན་ཆེ་བ་ཡོད་

པ་ཞིག་དང་། ཕུགས་རྒྱང་རིང་པོའི་དངོས་

ཡོད ་ཀྱི ་གནས་ཚུལ་འགྱུར་འགྲོས་ལ་

གཞིགས་པས་གང་ལྟར་ཁེ་ཕན་ཆེ་ཆུང་གི་

བསམ་བློ་གཏོང་རྒྱུའི་བསམ་བློ་གུ་ཡངས་

པོ་ཞིག་སླེབས་ཡོང་གི་འདུག རྒྱ་ནག་ཡིན་

ནའང་རེད། ཨུ་རུ་སུ་ཡིན་ནའང་རེད། དེ་

ཚོས་དེ་སྔ་ཕན་ཆད་མི་རིགས་དང་།  ཆ་

སྤྱོད་མི་མཐུན་པ་ཡོད་པས་ས་ཁུལ་མང་པོ་

ཞིག་དབང་ཡོད ་བཤད་ནས་གཅིགལ་

བསྒྲིལ་བཞག་པ་ཡིན་པ་རེད། དེས་ལ་དག་

གི་ཡོད་པ་མ་རེད། ཕར་རང་དབང་གཙང་མ་

ཞིག་གློད་ནས།  གློད་པའི་རྗེས་ལ་དངོས་

ཡོད་ཁེ་གྱོང་གནས་ཚུལ་གྱི་འོག་ནས་ཡུ་

རོབ་ནང་དང་དུ་བླངས་ནས་ཚུར་བསྒྲིལ་

ཡོང་གི་ཡོད་རེད། དེ་འདྲའི་དུས་ཚོད་འགྱུར་

བ་འགྲོ་གི་ཡོད་པའི་ཆ་ནས། ང་ཚོ་མ་འོངས་

པའི་བོད་དེ་ཡང་གཅིག་བྱས་ན།  ཕར་ཙམ་

དེར་རྒྱ་ནག ཚུར་ཙམ་ཏེ་རྒྱ་གར། དེ་མིན་

ཁྱིམ་མཚེས་གཡས་གཡོན་གྱི་ས་ཁུལ་ལུང་

པ་ཁ་ཤས་ཡོད་པ་རེད།  མ་འོངས་པ་ལ་

འགྱུར་བ་གང་འདྲ་ཕྱོན་ཡོང་།  ང་ཚོ་དངོས་

ཡོད་ཀྱི་ཁེ་ཕན་གྱི་ཐོག་ལ་བསམ་བློ་བཏང་

པ་ཡིན་ན།  གང་འདྲའི་ཐོག་ནས་ཁེ་ཕན་ཆེ་

བ ་ཡོད ་མེད ་ང ་ཚོས་བསམ་བློ ་གཏོང ་

དགོས་པ་ཞིག་ཆགས་སྲིད་ཀྱི་རེད་བསམ་

གྱི་འདུག ད་ལྟའི་དུས་ཚོད་འདིར་ང་ཚོ་བོད་

མི་སྤྱི་བོ་གནམ་བསྟན་ཕལ་མོ་ཆེའི་བསམ་

བློའི་ནང་རྒྱ་མོའི་འོག་ལ་བསྡོད་མ་དགོས་

པ་ཞིག་བྱུང་ན་བསམ་པའི་བསམ་བློ་ཞིག་

འཁོར་གྱི་ཡོད་པ་རེད།  དེ་ག་རེས་བྱས་པ་

རེད་ཟེར་ན། རྒྱ་མིས་སྡུག་པོ་བཏང་པ་དེས་

བྱས་པ་རེད།  མའོངས་པ་ལ་རྒྱ་ནག་ནང་

ལའང་རང་དབང་ཞིག་སླེབས། ང་ཚོ་བོད་པ་

ལ་ཡང་རང་དབང་ཞིག་ཐོབ།  དེ ་འདྲའི་

གནས་ཚུལ་འོག་ལ་གཅིག་བྱས་ན་དཔལ་

བཀའ་སློབ།

འབྱོར་གྱི་གནས་སྟངས་དང་། ཆབ་སྲིད་ཀྱི་

གནས་སྟངས་དེ་འདྲའི་ཐོག་ནས་ང་ཚོ་རྒྱ་

དང་བོད། རྒྱ་གར་དང་བཅས་པ་ཚང་མ་ཐག་

ཉེ་ཙམ་འདྲ་པོ་བྱས་པ་ཡིན་ན། ཁེ་ཕན་ཆེ་བ་

ཡོང་རྒྱུ་དེ་འདྲའི་དངོས་ཡོད་གནས་ཚུལ་གྱི་

དུས་ཚོད་ཤར་མི་སྲིད་པ་མ་རེད།  དེ་འདྲ་

ཡིན་དུས། ང་བསམ་བློ་དེ་འདྲ་འཁོར་ཡོང་

གི་འདུག 

	 ང་ཚོའི ་ལོ ་རྒྱུས་ནང་གི་གནས་

ཚུལ་དང་།  ང་རང་ཚོ་ད་ལྟའི་དངོས་ཡོད་

གནས་ཚུལ་ལ་བོད་མི་སྤྱི་བོ་གནམ་བསྟན་

ཕལ་མོ་ཆེའི་བསམ་བློའི་ནང་ལ་རྒྱ་མིའི་

འོག་ལ་བསྡད་མ་དགོས་པ་ཞིག་བྱུང་ན་

བསམ་པའི་བསམ་བློ་དེ་འཁོར་གྱི་ཡོད་པ་

རེད།  མ་འོངས་པར་ཟེར་བ་འདི་རྒྱ་མིའི་

འོག་ལ་ཟེར་གྱི་ཡོད་པ་མ་རེད།  རྒྱ་མི་དང་

མཉམ་འབྲེལ་འདྲ་པོ་ཞིག་དངོས་གནས་རང་

དབང་ཐོབ་ཐང་འདྲ་མཉམ།  ཡུ་རོབ་ནང་གི་ 

Common  Merket  ཟེར་ནའང་མི་

འདུག European Parliament ཟེར་

བ་དེ ་ཚོ ་ནང་བཞིན་རང་དབང་ཐབ་ཐང་

གཙང་མ་ཡོད་པའི་ཐོག་ནས་སྤྱིའི་ཐུན་མོང་

གི་ཁེ་ཕན་གྱི་དོན་དུ་ཐུན་མོང་མ་ཡིན་པའི་

མཉམ་འབྲེལ་འདྲ་པོ་དེ་འདྲ་ཡོང་མི་སྲིད་པ་

མ་རེད། མ་འོངས་པར་ཨུ་རུ་སུ་སོགས་ལ་

དཔེ་བལྟ་རྒྱུ་མེད་དམ་བསམ། 

	 སི་ཏྲས་སྦག་ལ་སྔོན་མ་སྐད་ཆ་

བཤད་པའི་ནང་ལ་ཕྱི་སྲིད་དང་། རྒྱལ་སྲུང་

རྒྱ་ནག་གིས་བལྟ་རྒྱུ་ཟེར་བ་དེ།  དེའི་དུས་

དེའི་ཚེ་ང་ཚོས་གུ་བཤངས་བྱས་པ་དེ་མང་

དྲགས་ཀྱི་མེད་དམ་བསམ་དྲན་གྱི་འདུག དེ་

ལ་བསྒྱུར་བཅོས་གཏོང་རྒྱུ་དེ་ད་ལྟ་དུས་

ཚོད་ཤིན་ཏུ་རན་པོ་ཡོད། ང་ཚོའི་ངོས་ནས་

འབད་བརྩོན་གང་ཡོང་བྱས་པ་རེད། ཕྱོགས་

གང་ས་ནས་འབད་བརྩོན་བྱས་པ་རེད། ལྷག་

བསམ་རྣམ་དག་གིས་འབད་བརྩོན་བྱས་པ་

རེད།  བོད་མི་ནང་ཁུལ་ནས་ཁ་རྡུང་གཏོང་

མཁན་བྱུང་བ་རེད།  ཡིན་ནའང་།  ལྷག་

བསམ་རྣམ་དག་བྱས་ནས་རྒྱ་མི་ལ་གཅིག་

གིས་གཅིག་ལ་ཡིད་ཆེས་འདྲ་པོ་གང་ལ་

གང་འཚམས་འཕེལ་བ་ཞིག་བྱུང་རོགས་

བྱས་ན་བསམ་ནས་འབད་བརྩོན་བྱས་པ་

རེད།  དེ་བྱས་ནས་གྲུབ་འབྲས་མ་ཐོན་པ་

རེད། ད་ཆ་རྒྱ་ནག་གཞུང་གིས་མི་རིང་བར་

འཁུར་ལེན་གསར་པའི་རིགས་མ་བྱུང་ཚེ་ཟླ་

བ་བདུན་པ་བརྒྱད་པ་གང་འདྲ་ཞིག་འཁེལ་

གྱི་འདུག་གམ།  དེ་འདྲ་ཞིག་གི་མཚམས་

ནས་ང་ཚོས་བསྒྱུར་བཅོས་བཏང་ན་འགྲིག 

དེའི་ཉིན་མོ་དེ་ནས་རང་བཙན་གཙང་མ་

ཞེས་ང་ཚོས་ལབ་པ་ཡིན་ནའང་མ་འགྲིག་པ་

གང་ཡང་ཡོད ་པ ་མ ་རེད །   དུས་ཚོད ་

མཚམས་དེར་སླེབས་བསྡད་ཡོད།  ཡིན་

ནའང་། ད་གིན་ལབ་པ་ནང་བཞིན་རེད། མ་

འོངས་པ་ལ་རྒྱ་ནག་མང་གཙོ་རང་དབང་

ལྡན་པ་ཞིག་ཆགས། དེ་དང་ཆབས་གཅིག་

ང་ཚོ་བོད་པ་ཡང་རང་དབང་མང་ཉུང་ཤེས་

ཐུབ་རྒྱུ་ཞིག་ཆགས།  དེ་འདྲ་ཞིག་གི་འོག་

ནས་ང་ཚོ་ཐུན་མོང་མ་ཡིན་པའི་འབྲེལ་བ་

ཡོད་པ་བྱེད་རྒྱུ་ཞིག་ཆགས་སྲིད་ཀྱི་རེད་

དམ་མ་རེད།  དེ་འདྲ་ཞིག་ཆགས་སྲིད་པ་

ཡིན་ན།  ད་ལྟ་ང་ཚོས་མཐའ་གཅིག་ཏུ་རང་

བཙན་རྩོད་ལེན་བྱེད་རྒྱུ་ཡིན་ཟེར་བའི་ཚིག་

བཀོད་སྟངས་དང་། བསམ་བློ་གཏོང་སྟངས་

དེ་མ་འོངས་པར་དེ་འདྲའི་དུས་ཚོད་སླེབས་

པ་ཡིན་ན། དེ་དུས་བསམ་བློ་གཏོང་རྒྱུ་ཡོད་

པ་ཞིག་བཟོ་དགོས་ཀྱི་མེད་དམ་བསམ་པ་

དྲན་ཡོང་གི་འདུག 

	 ཡང ་ང ་ཚོ ་ འདིར ་རང ་བཙན ་

གཙང་མ་གཅིག་ལ་སེམས་ཐག་བཅད་པ་

ཡིན་ན།  རང་བཙན་སྒྲུབ་སྟངས་དེ་ཡང་ཕྱི་

ཡི ་ཆ་རྐྱེན ་འདི ་འདྲ་ཞིག་གི ་ཐོག་ནས་

བསྒྱུབ་རྒྱུ་འདུག  ནང་གི་ཆ་རྐྱེན་འདི་འདྲ་

ཞིག་ནས་བསྒྲུབ་རྒྱུ་འདུག་ཅེས་དངོས་

གནས་རང་བསམ་བློའི་ནང་ལ་གོ་རིམ་ཆ་

ཚང་བསྒྲིགས་ཐུབ་པ་ཞིག་དང་། ཚོད་ཐིག་

པོ་ཞིག་ཡོད་པ་ཡིན་ན། དེ་ཚིག་ཐག་བཅད་

ནས་བཤད་ཆོག་པ་ཞིག་རེད། དེ་ཙམ་མེད་

མཁན་ཞིག་ཡིན་ན། ང་ཚོས་ཚིག་སྐམ་པོས་

གཏམ་བཤད་བྱེད་རྒྱུ་ཞིག་མ་ཡིན་པར། 

དོན་དག་ལག་ལན་གྱི་ཐོག་ནས་བསྒྲུབ་

དགོས་པ་ཞིག་ཡིན་དུས།  ཚིག་དེའི་དོན་

དག་ལག་ལེན་གྱི་ཐོག་ནས་བསྒྲུབ་རྒྱུའི་ཆ་

ལ་ང་ཚོས་གང་འདྲ་ནས་བསམ་བློ་བཏང་

དགོས་ཀྱི་འདུག་གམ། དཔེར་ན། 

༼མུ་མཐུད་འགོད་རྒྱུ།༽



4

ས་བགོས་ཕྱོགས་ཕེབས།

བོད་མི་མང་སྤྱི་འཐུས་བསྟན་འཛིན་འཇིགས་མེད་མཆོག་གིས་བྱང་ཨ་རིའི་གྲོང་ཁྱེར་གཉིས་ཀྱི་ནང་གཞུང་འབྲེལ་ས་བགོས་

ཕྱོགས་བསྐྱོད་ལེགས་གྲུབ་བྱུང་བ།

༄༅།  །བོད་མི་མང་སྤྱི་འཐུས་བསྟན་

འཛིན་འཇིགས་མེད་མཆོག་ནས་ཁེ་ན་ཌའི་  

British  Columbia  མངའ་སྡེའི་གྲོང་

ཁྱེར་ཝན་ཁུ་ཝར་  (Vancouver) དང་། 

ཨ་རིའི་ཝ་ཤིང་ཊོན་མངའ་སྡེའི་གྲོང་ཁྱེར་སེ་

ཊལ་ (Seattle) གཉིས་ཀྱི་ནང་གཞུང་

འབྲེལ་ས་བགོས་ཕྱོགས་བསྐྱོད་ལེགས་

གྲུབ་བྱུང་ཡོད་འདུག

	 དེ་ཡང་ཕྱི་ལོ་ ༢༠༢༤ ཟླ་ ༦ པའི་

ཚེས་  ༡  ཉིན་གྱི་སྔ་དྲོ་སྤྱི་འཐུས་བསྟན་

འཛིན་འཇིགས་མེད་མཆོག་ཁེ་ན་ཌའི་གྲོང་

ཁྱེར་ཝན་ཁུ་ཝར་ནང་རྟེན་གཞི་བྱས་པའི་ཁྲ་

འགུ་དགོན་པ་དང་།  རྙིང་མ་དཔལ་ཡུལ་

བསམ་གཏན་འོད་གསལ་གླིང་ལ་གནས་

མཇལ་དང་། དེ་རྗེས་མཚན་སྒྲོགས་དགོན་

པའི་ཚོགས་ཁང་དུ་ས་གནས་བོད་རིགས་

མང་ཚོགས་རྣམས་ལ་གསུང་བཤད།  ཉིན་

བོད་མི་མང་བྱང་ཨ་རི་ཕྱོགས་བཞུགས་སྤྱི་འཐུས་བསྟན་འཛིན་འཇིགས་མེད་མཆོག་ནས་ཝན་ཁུ་ཝར་རུ་གཞུང་འབྲེལ་ས་བགོས་ཕྱོགས་
ཕེབས་གནང་སྐབས།

རྒྱབ་ས་གནས་བོད་རིགས་གཞོན་སྐྱེས་

རྣམས་ཐུག་འཕྲད་ཀྱིས་གསུང་བཤད་

གནང་བ་དང་། ཕྱི་ཚེས་ ༢ ཉིན་སྤྱི་འཐུས་

མཆོག་ཨ་རིའི་ཝ་ཤིང་ཊོན་མངའ་སྡེའི་གྲོང་

ཁྱེར་སེ ་ཊལ་དུ་ཕྱོགས་བསྐྱོད་ཀྱིས་ས་

གནས་བོད་རིགས་མང་ཚོགས་རྣམས་ལ་

གསུང་བཤད་དང་།  དེ་རྗེས་གཟའ་མཇུག་

སློབ་གྲྭར་གཟིགས་སྐོར་ཕེབས་ནས་དེ་གའི་

གནས་སྟངས་སྐོར་རྒྱུས་ལོན་གནང་འདུག

	 ས ་གནས ་བོ ད ་ རི གས ་མང ་

ཚོགས་ཐུག་འཕྲད་སྐབས་སོ་སོར།  སྤྱི་

འཐུས་མཆོག ་གིས ་བྱང་ཨ་རིའི ་བོད ་

རིགས་མང་ཚོགས་དང་འབྲེལ་བའི་གནད་

དོན་དང་།  བོད་ཀྱི་འཐབ་རྩོད་དང་།  དེ་

བོད་མི་མང་བྱང་ཨ་རི་ཕྱོགས་བཞུགས་སྤྱི་འཐུས་བསྟན་འཛིན་འཇིགས་མེད་མཆོག་ནས་གྲོང་ཁྱེར་སེ་ཊལ་དུ་གཞུང་འབྲེལ་ས་བགོས་ཕྱོགས་
སུ་གཟའ་མཇུག་སློབ་གྲྭར་གཟིགས་སྐོར་ཕེབས་སྐབས།

བཞིན་ས་གནས་བོད་མིའི་སྤྱི་ཚོགས་སྲ་

བརྟན་དགོས་སྐོར། སྐབས་བཅུ་བདུན་པའི་

བོད་མི་མང་སྤྱི་འཐུས་ལྷན་ཚོགས་ཀྱི་གྲོས་

ཚོགས་ཚོགས་དུས་བདུན ་པའི ་སྐོར ་

སོགས་ཀྱི་ཐོག་གསུང་བཤད་དང་།  ས་

གནས་མི་མང་ནས་དོགས་འདྲི་ཕུལ་བ་ཁག་

ལ་ལན་འདེབས་གསལ་བཤད།  དེ་བཞིན་

མི ་མང་གི ་དགོངས་འཆར་ཁག་གསན་

བཞེས་གནང་ཡོད་འདུག

	 ཐེངས་འདིའི་ས་བགོས་ཕྱོགས་

བསྐྱོད་སྐབས། སྦི་སི་བོད་མིའི་རིག་གཞུང་

ཚོགས་པ་ (Tibetan Culture Soci-

ety of BC) དང་། ཝ་ཤིང་ཊོན་བོད་

རིགས་སྤྱི་མཐུན་ཚོགས་པ་  (Tibetan 

Associat ion  of   Washing-

ton)  གཉིས་ནས་མཐུན་འགྱུར་ཞུས་

གནང་འདུག

བོད་མིའི་སྒྲིག་འཛུགས་ཀྱི་མཛད་གཙོ་རྣམ་པ་འཕོ་འགྱུར་དང་འབྲེལ་བའི་སྒྲིག་གཞི་བསྐྱར་བཅོས་ཁྲིམས་འཆར་ཐོག་བསྐྱར་ཞིབ་

ཆེད་འཛུགས་ཚོགས་ཆུང་གི་ལས་དོན་དབུ་འཛུགས་གནང་བ།

༄༅། །བོད་མི་མང་སྤྱི་འཐུས་སྐབས་ ༡༧ 

པའི་གྲོས་ཚོགས་ཚོགས་དུས་བདུན་པའི་

གྲོས་ཆོད་ཨང་ ༢༠༢༤།༡༧།༧།༢༥ ལྟར། 

བོད་མིའི་སྒྲིག་འཛུགས་ཀྱི་མཛད་གཙོ་རྣམ་

པ་འཕོ་འགྱུར་དང་འབྲེལ་བའི་བོད་མི་མང་

སྤྱི་འཐུས་ལྷན་ཚོགས་ཀྱི་ཚོགས་འདུའི་

འགྲོ་ལུགས་དང་། ལས་དོན་བྱེད་ཕྱོགས་ཀྱི་

སྒྲིག་གཞིར་བསྐྱར་བཅོས་ཁྲིམས་འཆར། 

ཡིག་ཆ་ཨང་ ༡༧ པ་སྐབས་བཅུ་བདུན་པའི་

བོད་མི་མང་སྤྱི་འཐུས་ལྷན་ཚོགས་ཀྱི་གྲོས་

ཚོགས་ཚོགས་དུས་  ༧  པའི་ཐོག་བརྗོད་

པ་དང་པོ་ཟིན་བསྟུན་དགོངས་འཆར་སྤྱི་

མོས་གཞིར་བཟུང་།  གོང་གསལ་སྒྲིག་

གཞི་བསྐྱར་བཅོས་ཐོག་བསྐྱར་ཞིབ་ནན་

ཏན་གྱིས་སྒྲིག་གཞི་དེ་རང་ངམ།  ནང་དོན་

དེར་བསྟུན་གྱིས་སྒྲིག་གཞི་ཞིག་ཟུར་དུ་

གསར་བཟོས་དགོས་མིན་གང་དགེའི་སླད་

སྤྱི ་འཐུས་གསུམ་ལས་གྲུབ་པའི ་ཆེད ་

འཛུགས་ཚོགས་ཆུང་ཞིག་བསྐོ ་གཞག་

དགོས་པ་གསལ་བ་ལྟར།  དཔལ་ལྡན་

ཚོགས་གཙོ་སྦྲེལ་པོས་ཕྱི་ལོ་ ༢༠༢༤ ཟླ་ ༥ 

པའི་ཚེས་ ༨ ཉིན་ཚོགས་ཆུང་གི་མི་འགྲོར་

བོད ་མི ་མང་སྤྱི ་འཐུས་རྡོ ་རྗེ ་ཚེ ་བརྟན་

མཆོག་དང་།  སྤྱི་འཐུས་ཀརྨ་དགེ་ལེགས་

མཆོག  སྤྱི་འཐུས་བསྟན་འཛིན་འཇིགས་

བྲལ་མཆོག་བཅས་ལ་བསྐོ་གཞག་བཀོད་

ཁྱབ་གནང་བ་དང་། དེ་རིང་ཕྱི་ཟླ་ ༦ པའི་

བོད་མིའི་སྒྲིག་འཛུགས་ཀྱི་མཛད་གཙོ་རྣམ་པ་འཕོ་འགྱུར་དང་འབྲེལ་བའི་སྒྲིག་གཞི་བསྐྱར་བཅོས་ཁྲིམས་འཆར་ཐོག་བསྐྱར་ཞིབ་ཆེད་འཛུགས་
ཚོགས་ཆུང་གི་ཚོགས་མི་རྣམ་པས་དཔལ་ལྡན་བོད་མི་མང་སྤྱི་འཐུས་ཚོགས་གཞོན་སྒྲོལ་མ་ཚེ་རིང་མཆོག་ནས་ལས་དོན་བྱེད་ཕྱོགས་ཀྱི་ལམ་
སྟོན་ཞུ་སྐབས།

དཔེ་དེབ་དབུ་འབྱེད།

ཚེས་  ༤  ཉིན་སྤྱི་འཐུས་རྣམ་པ་གསུམ་

དངོས་སུ་ལྷན་འཛོམས་ཀྱིས་ཚོགས་ཆུང་

གི་ཚོགས་གཙོར་སྤྱི་འཐུས་རྡོ་རྗེ་ཚེ་བརྟན་

མཆོག་དང་། ཚོགས་དྲུང་སྤྱི་འཐུས་བསྟན་

འཛིན་འཇིགས་བྲལ་མཆོག་བསྐོ་གཞག་

གནང་ཡོད། 

	 དེ་རྗེས་ཚོགས་ཆུང་གི་ཚོགས་མི་

རྣམས་དཔལ་ལྡན་ཚོགས་གཞོན་སྒྲོལ་མ་ཚེ་

རིང་མཆོག་གི་དྲུང་དུ་ཆེད་བཅར་གྱིས་

ལས་དོན་བྱེད་ཕྱོགས་ཀྱི་ལམ་སྟོན་ཞུས་

རྗེས།  ལས་དོན་དངོས་སུ་འགོ་འཛུགས་

གནང་བ་དང་།  ཚོགས་ཆུང་གི་གྲུབ་དོན་

སྙན་ཐོ་དང་། ཁྲིམས་འཆར་ཟིན་བྲིས་བཅས་

ཕྱི་ཟླ་ ༩ ཚེས་ ༦ འགྱངས་མེད་ཚོགས་

དྲུང་ལས་ཁུངས་སུ་འབུལ་གནང་ཐུབ་པ་

དགོས་རྒྱུ་ཡིན་པ་བཅས།

དཔལ་ལྡན་ཚོགས་གཞོན་མཆོག་གིས་བཀའ་ཟུར་བཀྲ་ཤིས་དབང་འདུས་ལགས་ཀྱིས་ཨིན་ཡིག་ཐོག་བརྩམས་གནང་བའི་ “ངའི་

མི་ཚེ། བོད་རང་དབང་ལུང་པར་སྐྱེས། བཙན་བྱོལ་ནང་སྲི་ཞུ་བསྒྲུབས།” ཞེས་པའི་དཔེ་དེབ་དབུ་འབྱེད་མཛད་སྒོའི་ཐོག་གསུང་

བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༦ པའི་ཚེས་ 

༧ ཉིན་གྱི་སྔ་དྲོ་སྐུ་མགྲོན་གཙོ་བོ་བོད་མིའི་

སྒྲིག་འཛུགས་ཀྱི་དཔལ་ལྡན་སྲིད་སྐྱོང་སྤེན་

པ་ཚེ་རིང་མཆོག་དང་། དམིགས་བསལ་སྐུ་

མགྲོན་དཔལ་ལྡན་བོད་མི་མང་སྤྱི་འཐུས་

ཚོགས་གཞོན་སྒྲོལ་མ་ཚེ་རིང་མཆོག་རྣམ་

གཉིས་ཀྱིས་རྡ་ས་བོད་ཀྱི་དཔེ་མཛོད་ཁང་

གི་ཚོགས་ཁང་དུ།  བཀའ་ཟུར་བཀྲ་ཤིས་

དབང་འདུས་ལགས་ཀྱིས་ཨིན་ཡིག་ཐོག་

བརྩམས་གནང་བའི་ ”ངའི་མི་ཚེ། བོད་རང་

དབང་ལུང་པར་སྐྱེས།  བཙན་བྱོལ་ནང་སྲི་

ཞུ་བསྒྲུབས།”  ཞེས་པའི་དཔེ་དེབ་དབུ་

འབྱེད་གནང་སོང་། 

	 དེ ་ཡང་དབུ་འབྱེད་མཛད་སྒོའི ་

ཐོག་བོད་མིའི་སྒྲིག་འཛུགས་ཀྱི་མཛད་གཙོ་

ལས་ཟུར་རྣམ་པ་དང་།  དཔལ་ལྡན་དགའ་

ལྡན་ཕོ་བྲང་གི་དྲུང་ཆེ་སོགས་ཕེབས་འདུག 	

	སྐ བས་དེར་དཔལ་ལྡན་བོད་མི་

མང་སྤྱི་འཐུས་ཚོགས་གཞོན་སྒྲོལ་མ་ཚེ་

རིང་མཆོག་གིས་ཐོག་མར་འཚམས་འདྲི་

དང་སྦྲགས་གཙོ་བོ་གསུང་དོན།  སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

གི ་བཀའ་དགོངས་གཞིར་བཟུང་སྐུ་ངོ ་

བཀའ་ཟུར་བཀྲ་ཤིས་དབང་འདུས་ལགས་

ཀྱིས་མི་རབས་རྗེས་མའི་ཆེད་ལོ་རྒྱུས་ཉར་

ཚགས་དང་།  རང་ཉིད་ཀྱི་ཕྲུ་གུའི་ཆེད་ཨིན་

ཡིག་ཐོག་རང་རྣམ་ “ངའི་མི་ཚེ། བོད་རང་

དབང་ལུང་པར་སྐྱེས།  བཙན་བྱོལ་ནང་སྲི་

ཞུ་བསྒྲུབས།”  ཞེས་པའི་ཕྱག་དེབ་འདི་

རྡ་ས་བོད་ཀྱི་དཔེ་མཛོད་ཁང་གི་ཚོགས་ཁང་དུ་བཀའ་ཟུར་བཀྲ་ཤིས་དབང་འདུས་ལགས་ཀྱིས་ཨིན་ཡིག་ཐོག་བརྩམས་གནང་བའི་ ”ངའི་མི་
ཚེ། བོད་རང་དབང་ལུང་པར་སྐྱེས། བཙན་བྱོལ་ནང་སྲི་ཞུ་བསྒྲུབས།” ཞེས་པའི་དཔེ་དེབ་དབུ་འབྱེད་སྐབས།

བྲིས་གནང་བར་ལེགས་སོའི ་བསྔགས་

བརྗོད་ཞུས་པ་དང་ཆབས་ཅིག སྐུ་ངོ་མཆོག་

གིས་བོད་མིའི་སྒྲིག་འཛུགས་ནང་ཐོག་མར་

རྒན་དྲུང་གནས་རིམ་ཐོག་སྐད་བསྒྱུར་གྱི་སྲི་

ཞུ་ཞུས་པ་དང་།  དེ ་ནས་ཐེག་པ་རིམ་

འཛིགས་ཀྱིས་བོད་མིའི་སྒྲིག་འཛུགས་ཀྱི་

ལས་ཁུངས་ཆེ་ཁག་གི་བཀའ་བློན་གནང་སྟེ་

བོད་དོན་ཆེད་ཕྱག་ལས་རྒྱ་ཆེ་གནང་ཡོད་

པའི་སྐོར་དང་།  སྐུ་ངོ་མཆོག་གིས་གཞུང་

དོན་ཕྱག་ལས་གནང་བའི་སྐབས་སྐུ་ཟླ་བདེ་

སྐྱིད་ལགས་ཀྱིས་གཙོས་པའི་ཁོང་གི་ཁྱིམ་

ཚང་ནས་ཀྱང་དེ་མཚུངས་བློས་གཏོང་ཆེན་

པོ་གནང་བའི་སྐོར་གསུངས་པ་དང་།  དེ་

བཞིན་མི་རབས་གཞོན་པ་ཚོས་ཁོང་གི་

བྲིས་གནང་བའི་ཕྱག་དེབ་འདི་རྒྱུས་ལོན་

བྱས་ནས་བོད་མིའི་འཐབ་རྩོད་ཐོག་སོ་སོའི་

ནུས་པར་དཔག་པའི་བློས་གཏོང་ཐུབ་པའི་

བློ་སྤོབས་རྙེད་ཐུབ་པ་ཞིག་དང་།  བོད་ཀྱི་

ཉག་ཕྲ་བའི་དུས་ཚོད་འདིར་ཚང་མས་ནུས་

པ་མཉམ་སྤུངས་ཀྱིས་བོད་ཀྱི་འཐབ་རྩོད་

དང་།  བོད་མིའི་སྒྲིག་འཛུགས།  མང་གཙོ་

བཅས་སྲ་བརྟན་ཡོང་ཐབས་གནང་དགོས་

སྐོར་སོགས་གསུངས་གནང་སོང་། 

	 གཞན ་ཡང ་མཛད ་སྒོའི ་ ཐོག ་

དཔལ་ལྡན་སྲིད་སྐྱོང་སྤེན་པ་ཚེ་རིང་མཆོག་

གིས་མཛད་སྒོ ་དང་འབྲེལ་བའི ་གསུང་

བཤད་དང་།  བོད་ཀྱི་དཔེ་མཛོད་ཁང་གི་

ངེས་སྟོན་པ་དགེ་བཤེས་ལྷག་རྡོར་ལགས་

ནས་ཕེབས་བསུ་དང་།  དཔེ་དེབ་སྐོར་ངོ་

སྤྲོད་སྙིང་བསྡུས་དང་།  བཀའ་ཟུར་བཀྲ་

ཤིས་དབང་འདུས་ལགས་ཀྱིས་བརྩམས་

དེབ་སྐོར་ངོ་སྤྲོད་གནང་ཡོད།

དཔལ་ལྡན་ཚོགས་གཞོན་སྒྲོལ་མ་ཚེ་རིང་མཆོག་ནས་མཛད་སྒོའི་ཐོག་གསུང་བཤད་གནང་སྐབས།

༄༅།  །རྒྱ་གར་ཨ་རུ་ནཱ་ཅལ་མངའ་སྡེའི་

སྤྱི་ཁྱབ་བློན་ཆེན་པདྨ་མཁའ་འགྲོ་མཆོག་

གི་སྲིད་དོན་ཚོགས་པར་མངའ་སྡེའི་གྲོས་

ཚོགས་ཀྱི་འོས་བསྡུའི་རྒྱལ་ཁ་ཐོབ་པར། 

དཔལ་ལྡན་བོད་མི་མང་སྤྱི་འཐུས་ཚོགས་

དཔལ་ལྡན་བོད་མི་མང་སྤྱི་འཐུས་ཚོགས་གཞོན་མཆོག་གིས་རྒྱ་གར་ཨ་རུ་ནཱ་ཅལ་མངའ་སྡེའི་སྤྱི་ཁྱབ་བློན་ཆེན་པདྨ་མཁའ་འགྲོ་

མཆོག་གི་སྲིད་དོན་ཚོགས་པར་མངའ་སྡེའི་གྲོས་ཚོགས་ཀྱི་འོས་བསྡུའི་རྒྱལ་ཁ་ཐོབ་པར་འཚམས་འདྲི་གནང་བ།

གཞོན་སྒྲོལ་མ་ཚེ་རིང་མཆོག་གིས་གཞིས་

བྱེས་བོད་མི་ཡོངས་དང་། སྐ བས་བཅུ་

བདུན་པའི ་བོད་མི ་མང་སྤྱི ་འཐུས་ལྷན་

ཚོགས་ཀྱི ་ཚབ་ཞུས་ཏེ ་དགའ་བསུའི ་

འཚམས་འདྲི་ཞུས་གནང་འདུག

	 དེ ་ཡང ་འཚམས་འཕྲིན ་ནང ་

འཁོད་དོན། ད་ལན་འོས་བསྡུའི་ཁྲོད་རྒྱལ་

ཁ་ཐོབ་པ་དེས་སྐུ་ཉིད་ཀྱི་དབུ་ཁྲིད་གནང་

ཕྱོགས་ཀྱི་ནུས་པ་དང་།  མི་མང་གིས་ཡིད་

ཆེས་ཆེན་པོ་ཡོད་པ་གསལ་པོར་མཚོན་གྱི་

འཚམས་འདྲི།

རྒྱ་གར་ཨ་རུ་ནཱ་ཅལ་མངའ་སྡེའི་སྤྱི་ཁྱབ་བློན་ཆེན་པདྨ་མཁའ་འགྲོ་མཆོག

ཡོད། སྐུ་ཉིད་ཀྱིས་རྒྱ་གར་དང་།  ལྷག་པར་

དུ་ཨ་རུ་ནཱ་ཅལ་མངའ་སྡེའི་ནང་རང་དོན་

བློས་གཏོང་གིས་ཞབས་ཕྱི་གཟེངས་སུ་ཐོན་

པ་ཞུས་ཡོད་པ་ནི་བསྔགས་འོས་སུ་གྱུར་

ཡོད།

	 ཕྱི་ལོ་ ༢༠༢༢ ལོར་བོད་མི་མང་

སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་

ཆུང་ཞིག་ཨ་རུ་ནཱ་ཅལ་མངའ་སྡེའི་ནང་ས་

བགོས་ཕྱོགས་བསྐྱོད་ཕེབས་སྐབས།  རྒྱ་

གར་དབུས་དང་།  མངའ་སྡེ་གཞུང་གཉིས་

ནས་ད་བར་བོད་ཀྱི་བདེན་དོན་དང་།  ས་

གནས་བོད་མི་རྣམས་ལ་མཐུན་འགྱུར་རྒྱབ་

སྐྱོར་གནང་བར་ཐུགས་རྗེ་ཆེ་ཞུ་སླད་སྐུ་ཉིད་

མཆོག་མཇལ་འཕྲད་གནང་རྒྱུའི་གོ་སྐབས་

བཟང་པོ་བྱུང་ཡོད།

	 ངས་སླར་ཡང་སྐུ་ཉིད་ལ་འཚམས་

འདྲི་ཞུ་རྒྱུ་དང་།  སྐུ་ཉིད་ཀྱི་ལས་ཡུན་རིང་

མི་མང་གི་མངོན་འདོད་བསྒྲུབ་རྒྱུ་སོགས་

ལས་དོན་མཐའ་དག་ལམ་ལྷོངས་ཡོང་བའི་

སྨོན་འདུན་ཞུ་རྒྱུ་ཡིན་ཞེས་འཁོད་འདུག།

༄༅།  །རྒྱ་གར་འབྲས་ལྗོངས་མངའ་སྡེའི་

སྤྱི་ཁྱབ་བློན་ཆེན་པྲེམ་སིངྷ་ཏ་མང་མཆོག་

གི་སྲིད་དོན་ཚོགས་པར་མངའ་སྡེའི་གྲོས་

ཚོགས་ཀྱི་འོས་བསྡུའི་རྒྱལ་ཁ་ཐོབ་པར། 

དཔལ་ལྡན་བོད་མི་མང་སྤྱི་འཐུས་ཚོགས་

གཞོན་སྒྲོལ་མ་ཚེ་རིང་མཆོག་གིས་གཞིས་

བྱེས་བོད་མི་ཡོངས་དང་། སྐ བས་བཅུ་

བདུན་པའི ་བོད་མི ་མང་སྤྱི ་འཐུས་ལྷན་

ཚོགས་ཀྱི ་ཚབ་ཞུས་ཏེ ་དགའ་བསུའི ་

དཔལ་ལྡན་བོད་མི་མང་སྤྱི་འཐུས་ཚོགས་གཞོན་མཆོག་གིས་རྒྱ་གར་འབྲས་ལྗོངས་མངའ་སྡེའི་སྤྱི་ཁྱབ་བློན་ཆེན་པྲེམ་སིངྷ་ཏ་མང་

མཆོག་གི་སྲིད་དོན་ཚོགས་པར་མངའ་སྡེའི་གྲོས་ཚོགས་འོས་བསྡུའི་ཁྲོད་རྒྱལ་ཁ་ཐོབ་པར་འཚམས་འདྲི་གནང་བ།

རྒྱ་གར་འབྲས་ལྗོངས་མངའ་སྡེའི་སྤྱི་ཁྱབ་བློན་ཆེན་པྲེམ་སིངྷ་ཏ་མང་མཆོག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

འཚམས་འདྲི་ཞུས་གནང་འདུག

	 དེ་ཡང་འཚམས་འཕྲིན་ནང་འཁོད་

དོན། ད་ལན་འོས་བསྡུའི་ཁྲོད་རྒྱལ་ཁ་ཐོབ་

པ་དེས་སྐུ་ཉིད་ཀྱི་དབུ་ཁྲིད་གནང་ཕྱོགས་ཀྱི་

ནུས་པ་དང་། མི་མང་གིས་ཡིད་ཆེས་ཆེན་

པོ་ཡོད་པ་གསལ་པོར་མཚོན་གྱི་ཡོད། སྐུ་

ཉིད་ཀྱིས་རྒྱ་གར་དང་། ལྷག་པར་དུ་འབྲས་

ལྗོངས་མངའ་སྡེའི ་མི ་མང་ཆེད་ལོ ་མང་

ཞབས་ཕྱི་ཧུར་ཐག་ཞུས་ཏེ་གཟེངས་སུ་ཐོན་

པའི་གྲུབ་འབྲས་བྱུང་ཡོད་པ་ནི་བསྔགས་

འོས་སུ་གྱུར་བ་ཞིག་ཆགས་ཀྱི་ཡོད།

	 བོ ད ་མི ་ མང ་སྤྱི ་ འཐུས ་ལྷན ་

ཚོགས་ཀྱི་སྐུ་ཚབ་ཚོགས་ཆུང་ནས་རྒྱ་གར་

མངའ་སྡེ་ཁག་ནང་བོད་དོན་ཞུ་སྐུལ་གྱི་ལས་

འགུལ་སྤེལ་སྐབས།  སྐུ་ཉིད་མཆོག་དང་

མཇལ་འཕྲད་གནང་རྒྱུའི་གོ་སྐབས་བཟང་

པོ་བྱུང་བ་དང་།  སྐུ་ཉིད་ནས་ད་བར་བོད་

དོན་ཐོག་རྒྱབ་སྐྱོར་ཤུགས་ཆེ་གནང་བར་

ཐུགས་རྗེ་ཆེ་ཞུ་རྒྱུ་དང་། འབྱུང་འགྱུར་ཡང་

མུ་མཐུད་རྒྱབ་སྐྱོར་གནང་སྐྱོང་ཡོང་བའི་རེ་

སྐུལ་ཞུ་རྒྱུ་ཡིན།

	 ངས་སླར་ཡང་སྐུ་ཉིད་ལ་འཚམས་

འདྲི་ཞུ་རྒྱུ་དང་།  སྐུ་ཉིད་ཀྱི་ལས་ཡུན་རིང་

མི་མང་གི་མངོན་འདོད་བསྒྲུབ་རྒྱུ་སོགས་

ལས་དོན་མཐའ་དག་ལམ་ལྷོངས་ཡོང་བའི་

སྨོན་འདུན་ཞུ་རྒྱུ་ཡིན་ཞེས་འཁོད་འདུག

དཔལ་ལྡན་ཚོགས་གཞོན་མཆོག་གིས་རྒྱ་གར་གྱི་སྲིད་བློན་ན་རེནྡྲ་མོ་དཱི་མཆོག་གིས་སྲིད་བློན་གྱི་ལས་ཡུན་ཐེངས་གསུམ་པ་

དབུ་འཛུགས་གནང་བར་དགའ་བསུའི་འཚམས་འདྲི་ཞུས་པ།

རྒྱ་གར་སྲིད་བློན་ན་རེནྡྲ་མོ་དཱི་མཆོག

༄༅། །ཕྱི་ལོ་ ༢༠༢༤ ཟླ་བ་ ༦ ཚེས་ ༡༠ 

ཉིན་དཔལ་ལྡན་བོད་མི ་མང་སྤྱི ་འཐུས་

ཚོགས་གཞོན་སྒྲོལ་མ་ཚེ་རིང་མཆོག་གིས་

གཞིས་བྱེས་བོད་མི་ཡོངས་ཀྱི་ཚབ་ཞུས་ཏེ། 

རྒྱ་གར་གྱི་སྲིད་བློན་ན་རེནྡྲ་མོ་དཱི་མཆོག་

དང་།  རྒྱལ་ཡོངས་མང་གཙོ་མཐུན་སྒྲིལ་

ཚོགས་པར་གྲོས་ཚོགས་འོག་མའི་འོས་

བསྡུའི་རྒྱལ་ཁ་ཐོབ་སྟེ།  སྲིད་བློན་མོ་དཱི་

མཆོག་གིས་སྲིད་བློན་གྱི་ལས་ཡུན་ཐེངས་

གསུམ་པ་དབུ་འཛུགས་གནང་བར་དགའ་

བསུའི་འཚམས་འདྲི་ཞུས་གནང་འདུག

	 དེ ་ཡང ་འཚམས ་འཕྲི ན ་ནང ་

འཁོད།  སྐུ་ཉིད་ལ་གཟེངས་སུ་ཐོན་པའི་

གྲུབ་འབྲས་ཐོབ་པ་དེ་ནི་མི་མང་གིས་སྐུ་ཉིད་

དང་། སྐུ་ཉིད་ཀྱི་དབུ་ཁྲིད་གནང་ཕྱོགས་ལ་

ཡིད ་ཆེས ་ཆེན ་པོ ་ཡོད ་པ ་མཚོན ་གྱི ་

ཡོད།  སྐུ་ཉིད་ནས་མུ་མཐུད་རྒྱ་གར་མི་

མང་གི་བདེ་སྡུག་དཀའ་ངལ་སེལ་ཐབས་

སླད་སྔར་བཞིན་ཕྱག་ལས་རྒྱ་ཆེ་གནང་

རྒྱུའི་ཡིད་ཆེས་བརྟན་པོ་ཡོད།

	 རྒྱ་གར་གཞུང་མང་གཉིས་ནས་

ལོ་ངོ་དྲུག་ཅུ་ལྷག་གི་རིང་བོད་མིའི་བླ་ན་

ཕྱོགས་ཕེབས།

མེད ་པའི ་དབུ་ཁྲིད ་སྤྱི ་ནོར ་༧གོང ་ས ་

༧སྐྱབས་མགོན་ཆེན་པོ་མཆོག་དང་། བོད་

མི་རྣམས་ལ་མཐུན་འགྱུར་དང་།  བོད་ཀྱི་

བདེན་པའི་འཐབ་རྩོད་ཐོག་རྒྱབ་སྐྱོར་གནང་

བར་ཐུགས་རྗེ་ཆེ་ཞུ་རྒྱུ་དང་།  དེ་བཞིན་

གཉིས་སྨན་དབུ་མའི་ལམ་གྱི་སྲིད་བྱུས་

བརྒྱུད་བོད་རྒྱའི་དཀའ་རྙོག་སེལ་ཐབས་སུ་

རྒྱབ་སྐྱོར་གནང་རྒྱུའི་རེ་བ་ཞུ་རྒྱུ་ཡིན།

	 སྐུ་ཉིད་ཀྱིས་སྣེ་ཁྲིད་པའི་རྒྱ་གར་

གཞུང་གིས་མུ་མཐུད་སྔར་བཞིན་ལས་དོན་

མཐའ་དག་ལམ་ལྷོངས་ཡོང་བའི་སྨོན་འདུན་

ཞུ་རྒྱུ་ཡིན་ཞེས་འཁོད་འདུག་པ་བཅས།

བོད་མི་མང་སྤྱི་འཐུས་བསྟན་འཛིན་འཇིགས་མེད་མཆོག་ཨ་རིའི་ཁོ་ལོ་ར་ཌོ་མངའ་སྡེའི་ Camp Hale ས་གནས་སུ་གཞུང་འབྲེལ་

ཕྱོགས་ཕེབས་གནང་བ།

ཕྱོགས་བཞུགས་བོད་མི་མང་སྤྱི་འཐུས་བསྟན་འཛིན་འཇིགས་མེད་མཆོག་གིས་གསུང་བཤད་གནང་བཞིན་པ།

༄༅། །ཕྱི་ལོ་ ༢༠༢༤ ཟླ་ ༦ པའི་ཚེས་ 

༩  ཉིན་ཨ་རིའི ་ཁོ ་ལོ ་ར་ཌོ ་མངའ་སྡེའི ་ 

Camp Hale ས་གནས་སུ་ཨ་རིའི་གསང་

བའི་ལས་ཁུངས་ཀྱིས་ཆུ་སྒང་བསྟན་སྲུང་

དང་བླངས་དམག་མིར་དམག་སྦྱོང་སྤྲོད་

སའི་ས་གནས་དངོས་རྩད་གཅོད་ཐུབ་པའི་

རྗེས་དྲན་མཛད་སྒོ་ཞིག་ཚོགས་པའི་ཐོག་

ཕྱོགས་བཞུགས་བོད་མི་མང་སྤྱི་འཐུས་

བསྟན་འཛིན་འཇིགས་མེད་མཆོག་གདན་

ཞུས་ལྟར་གཞུང་འབྲེལ་ཆེད་ཕེབས་གནང་

ཡོད་འདུག

	 ལོ་རྒྱུས་ཀྱི་གལ་གནད་ཆེ་བའི་

རྗེས་དྲན་མཛད་སྒོ་དེ་བཞིན་ཨ་རིའི་ཁོ་ལོ་

ར་ཌོའི་གཙུག་ལག་སློབ་གཉེར་ཁང་གི་མི་

རིགས་རིག་པའི་སྡེ་ཚན་དང་། ཁོ་ལོ་ར་ཌོའི་

ས་གནས་མདོ་ཁམས་ཆུ་བཞི་སྒང་དྲུག་

ཚོགས་པ་གཉིས་ནས་གོ་སྒྲིག་ཞུས་པ་དང་། 

སྐབས་དེར་བོད་མིའི ་སྒྲིག་འཛུགས་ཀྱི ་

དཔལ་ལྡན་བདེ་སྲུང་བཀའ་བློན་རྒྱ་རི་སྒྲོལ་

མ་མཆོག་དང་། བོད་མི་མང་སྤྱི་འཐུས་དགེ་

བཤེས་ལྷ་རམས་པ་ཨ་ཀྲུག་ཚེ་བརྟན་མཆོག 

སྤྱི་འཐུས་མཁན་པོ་ཀཿབྲག་དངོས་གྲུབ་

བསོད་ནམས་མཆོག  སྤྱི་འཐུས་གསེར་རྟ་

ཚུལ་ཁྲིམས་མཆོག  མདོ་ཁམས་ཆུ་བཞི་

སྒང་དྲུག་གི་ཚོགས་གཙོ་བཀའ་ཟུར་འཁོར་

ལྷ་ཚང་བསོད་ནམས་སྟོབས་རྒྱལ་མཆོག 

བཀའ་ཟུར་པདྨ་ཆོས་འབྱོར་མཆོག་སོགས་

ཆེད་ཕེབས་གནང་ཡོད་འདུག

	 ཨ་རིའི་གསང་བའི་ལས་ཁུངས་

ཀྱིས་ཕྱི་ལོ་ ༡༩༥༨ ནས་ ༡༩༦༤ བར་

མདོ་ཁམས་ཆུ་བཞི་སྒང་དྲུག་བསྟན་སྲུང་

དང་བླངས་དམག་མིར་ Camp Hale ས་



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

གནས་སུ་འཇབ་རྒོལ་དམག་སྦྱོང་སྤྲད་ཡོད་

པ་དང་།  ད་བར་དམག་སྦྱོང་སྤྲོད་སའི་ས་

ཚིགས་དངོས་ར་འཕྲོད་གསལ་པོར་མ་བྱུང་

བར་ལྷག་པ་དང་། ཉེ་ཆར་ཨ་རིའི་ཁོ་ལོ་ར་

ཌོའི ་གཙུག་ལག་སློབ་གཉེར་ཁང་གི་མི ་

རིགས་རིག་པའི་སྡེ་ཚན་གྱི་འགན་འཛིན་

སློབ་དཔོན་ཆེན་མོ་ལྕམ་སྐུ་ཁེ་རོ་ལེ་ མེག་

རཱ་ནཱ་ཧན་ (Professor Carole Mc-

Granahan)  མཆོག་གིས་ལོ་མང་ཞིབ་

འཇུག་བྱས་རྗེས་ས་ཚིགས་དངོས་དེ་བཞིན་

ངོས་འཛིན་ཐུབ་པ་བྱུང་ཡོད་པ་དང་།  ད་

རེས་ས་ཡུལ་དངོས་དེའི་ཐོག་དུས་དྲན་སྲུང་

བརྩི་ཞུས་པ་ཐེངས་དང་པོ་ཆགས་ཀྱི་ཡོད་

འདུག དེ་ཡང་ Camp Hale ནི་གྲང་

དམག་སྐབས་གལ་གནད་ཆེ་བའི་ས་ཆ་

ཞིག་ཡིན་པ་དང་། དེར་ཨ་རིའི་གསང་བའི་

ལས་ཁུངས་ཀྱིས་བོད་མིའི་རང་དབང་འཐབ་

རྩོད་པ་ཚོར་དམག་གི་སྦྱོང་བརྡར་སྤྲད་ཅིང་། 

དེ་ནི་རྒྱ་དམར་འགོག་རྒོལ་གྱི་ལོ་རྒྱུས་ཁྲོད་

གལ་ཆེའི་ལེའུ་ཞིག་ཆགས་ཀྱི་ཡོད།

	 རྗེས་དྲན་མཛད་སྒོ ་འདིའི ་ཐོག་

ཕྱོགས་བཞུགས་སྤྱི་འཐུས་བསྟན་འཛིན་

འཇིགས་མེད་མཆོག་གིས། ད་རེས་ཀྱི་འདུ་

ཕྱི་ལོ་ ༢༠༢༤ ཟླ་ ༦ པའི་ཚེས་ ༩  ཉིན་ཨ་རིའི་ཁོ་ལོ་ར་ཌོ་མངའ་སྡེའི་ Camp Hale ས་གནས་སུ་ཨ་རིའི་གསང་བའི་ལས་ཁུངས་ཀྱིས་ཆུ་
སྒང་བསྟན་སྲུང་དང་བླངས་དམག་མིར་དམག་སྦྱོང་སྤྲོད་སའི་ས་གནས་དངོས་རྩད་གཅོད་ཐུབ་པའི་རྗེས་དྲན་མཛད་སྒོ་ཞིག་ཚོགས་སྐབས།

འཛོམས་འདིས་བོད་མིས་རྒྱ་དམར་འགོག་

རྒོལ་གྱི་སྙིང་སྟོབས་དང་ནུས་པ་དྲན་སྐུལ་

བྱེད་ཀྱི་ཡོད་སྐོར་སོགས་གསུངས་གནང་

འདུག་པ་བཅས།

རྒྱ་གར་བྷི་ཧར་མངའ་སྡེའི་གྲོས་ཚོགས་གོང་མའི་ཚོགས་གཙོ་ཟུར་པ་སྐུ་ཞབས་རམ་ཅཱན་དྷ་རཱ་  པུར་བྷེ་མཆོག་བོད་མི་མང་སྤྱི་

འཐུས་ལྷན་ཁང་དུ་ཕེབས་པ།

༄༅། །ཕྱི་ལོ་ ༢༠༢༤ ཟླ་ ༦ པའི་ཚེས་ 

༡༤  ཉིན་རྒྱ་གར་བྷི་ཧར་མངའ་སྡེའི་གྲོས་

ཚོགས་གོང་མའི་ཚོགས་གཞོན་ཟུར་པ་སྐུ་

ཞབས་རམ་ ཅཱན་དྷ་རཱ་ པུར་བྷེ་ (Dr. Ram 

Chandra Purbey, former Depu-

ty Chairman of Bihar Vidhan 

Parishad) མཆོག་དང་། ཁོང་གི་སྐུ་ཟླ་

ལྕམ་སྐུ་རན་ཇ་ན་ པུར་བྷེ་ (Dr. Ranjana 

Purbey) མཆོག བྷི་ཧར་ཨར་ཇེ་ཌི་སྲིད་

དོན ་ཚོགས་པའི ་ཚོགས་མི ་དང་ །  ས་

གནས་ཧིན་བོད་མཛའ་འབྲེལ་ཚོགས་པའི་

རྒྱལ་ཡོངས་མགྲིན་ཚབ་པ་སྐུ་ཞབས་ཀེ་ བྷི་ 

པར་སཏ་ (K. B. Prasad, RJD mem-

ber and National Spokesper-

son of India Tibet Friendship 

Society Bihar) མཆོག ཕྱག་རོགས་སྐུ་

ཞབས་དྷི་ལིབ་  ཀུ་མར་  (Dilip  Ku-

mar)  མཆོག་བཅས་བོད་མི ་མང་སྤྱི ་

སྐུ་མགྲོན།

འཐུས་ལྷན་ཁང་དུ་ཕེབས་པ་དང་། སྐ བས་

དེར་དཔལ་ལྡན་བོད་མི ་མང་སྤྱི ་འཐུས་

ཚོགས་གཞོན་སྒྲོལ་མ་ཚེ་རིང་མཆོག་དང་། 

སྤྱི་འཐུས་རྒྱུན་ལས་བསྟན་འཛིན་འཇིགས་

བྲལ་མཆོག་རྣམ་གཉིས་ནས་ཚོགས་གཞོན་

ལས་ཁུངས་སུ་སྣེ་ལེན་མཇལ་འཕྲད་གནང་

སོང་།

	 མཇལ་འཕྲད་སྐབས་དཔལ་ལྡན་

ཚོགས་གཞོན་མཆོག་གིས་བོད་དང་།  རྒྱ་

གར་བྷི་ཧར་མངའ་སྡེའི་དབར་ལོ་རྒྱུས་དང་། 

ཆོས། རིག་གཞུང་སོགས་འབྲེལ་བའི་སྐོར་

དང་།  བོད་ཀྱི་ས་ཁམས་ཆབ་སྲིད་ཀྱི་གལ་

གནད་དང་འབྲེལ་ཏེ། ད་ལྟའི་རྒྱ་ནག་དམར་

གཞུང་གི་རྒྱ་སྐྱེད་རིང་ལུགས་ཀྱི་ངན་བྱུས་

འོག་རྒྱ་གར་གྱི་བདེ་འཇགས་ལ་ཤུགས་

རྐྱེན་ཇི་ཡོད་སྐོར་སོགས་གསུངས་པ་དང་

སྦྲགས།  བྷི་ཧར་མངའ་སྡེའི་གྲོས་ཚོགས་

ནང་བོད་དོན་དང་འབྲེལ་བའི་གནད་དོན་སྤྱི་

དང་།  ལྷག་པར་དུ་རྒྱ་ནག་དམར་གཞུང་

ནས་༧གོང་ས་མཆོག་གི་༧སྐུའི་ཡང་སྲིད་

ཕྱི་ལོ་ ༢༠༢༤ ཟླ་ ༦ པའི་ཚེས་ ༡༤  ཉིན་རྒྱ་གར་བྷི་ཧར་མངའ་སྡེའི་གྲོས་ཚོགས་གོང་མའི་ཚོགས་གཙོ་ཟུར་པ་སྐུ་ཞབས་རམ་ཅཱན་དྷ་
རཱ་  པུར་བྷེ་མཆོག་བོད་མི་མང་སྤྱི་འཐུས་ལྷན་ཁང་དུ་ཕེབས་པ།

ཐོག ་ཐེ ་བྱུས་བྱས་དང ་བྱེད ་བཞིན ་པ ་

མཚམས་འཇོག་ཡོང་ཐབས་སྐོར་སོགས་ཀྱི་

ཐོག་གླེང་སློང་དང་། དེ་བཞིན་བྷི་ཧར་མངའ་

སྡེ་རུ་ནང་པའི་ཆོས་ཞུ་བ་རྣམས་གནས་

སྐོར་ཕེབས་སྐབས་མཐུན་འགྱུར་དང་།  ས་

གནས་བོད་མིའི་སུད་ཚོང་བའི་བདེ་སྡུག་

བཅས་ཀྱི ་ཐོག་མཐུན་འགྱུར་རྒྱབ་སྐྱོར་

གནང་སྐྱོང་ཡོང ་བའི ་འབོད་སྐུལ་ཞུས་

གནང་སོང་།

	 གཞན་ཡང་བྷི ་ཧར་མངའ་སྡེའི ་

གྲོས་ཚོགས་གོང་མའི་ཚོགས་གཞོན་ཟུར་

པ་སྐུ་ཞབས་རམ་ ཅཱན་དྷ་རཱ་ པུར་བྷེ་མཆོག་

གིས་བོད་མི་མང་སྤྱི་འཐུས་ལྷན་ཚོགས་ཀྱི་

ཚོགས་འདུའི་འགྲོ་ལུགས་དང་། འོས་བསྡུ་

གནང་ཕྱོགས་སོགས་ཀྱི་ཐོག་དྲི་བ་ཕུལ་

བར།  དཔལ་ལྡན་ཚོགས་གཞོན་མཆོག་

གིས་ལན་འདེབས་གསལ་བཤད་གནང་

རྗེས།  གྲོས་ཚོགས་ཀྱི་ཚོགས་ཁང་ནང་

གཟིགས་སྐོར་སྣེ་ཁྲིད་གནང་ཡོད་པ་བཅས།

མདོ་ཁམས་ཆུ་བཞི་སྒང་དྲུག་བསྟན་སྲུང་དང་བླངས་དམག་གི་སྒྲིག་འཛུགས་དབུ་བརྙེས་ནས་མི་ལོ་ཧྲིལ་པོ་ ༦༦ འཁོར་བའི་དུས་

དྲན་སྲུང་བརྩི་ཞུས་པ།

༄༅། །ཕྱི་ལོ་ ༢༠༢༤ ཟླ་ ༦ པའི་ཚེས་ 

༡༦  ཉིན་སྔ་དྲོ ་ཆུ་ཚོད་  ༧།༣༠  ཐོག་

བཞུགས་སྒར་རྡ་ས་ལྷ་རྒྱལ་རིའི་རྟེན་མཁར་

མདུན་དུ་མདོ ་ཁམས་ཆུ་བཞི ་སྒང་དྲུག་

བསྟན་སྲུང་དང་བླངས་དམག་གི ་སྒྲིག་

འཛུགས་དབུ་བརྙེས་ནས་མི་ལོ་ཧྲིལ་པོ་ 

༦༦  འཁོར་བའི་དུས་དྲན་སྲུང་བརྩི་ཞུས་

གནང་སོང་།

	སྐ བས་དེར་མཛད་སྒོའི་སྐུ་མགྲོན་

གཙོ་བོར་བོད་མི་མང་སྤྱི་འཐུས་རྒྱུན་ལས་

ཀྱི་སྐུ་ཚབ་སྤྱི་འཐུས་བསྟན་པ་ཡར་འཕེལ་

མཆོག་དང་། གཞན་སྐུ་མགྲོན་དུ་སྤྱི་འཐུས་

སློབ ་དཔོ ན ་ཐུབ ་བསྟན ་རྒྱལ ་མཚན ་

མཆོག  སྤྱི་འཐུས་དགེ་བཤེས་ལྷ་རམས་པ་

གོ་བོ་བློ་བཟང་ཕན་བདེ་མཆོག  སྤྱི་འཐུས་

དགེ་བཤེས་ཨ་ཀྲོང་རིན་ཆེན་རྒྱལ་མཚན་

མཆོག  སྤྱི་འཐུས་རྒྱལ་ལྡོང་ཕུར་པ་རྡོ་རྗེ་

མཆོག  སྤྱི་འཐུས་བསྟན་འཛིན་འཇིགས་

བྲལ་མཆོག ས་གནས་མདོ་ཁམས་ཆུ་བཞི་

སྒང་དྲུག་གི་རྒྱུན་ལས་རྣམ་པ།  སེར་སྐྱ་མི་

མང་བཅས་ཕེབས་འདུག

	 སྐུ་མགྲོན་གཙོ་བོ ་མཆོག་གིས་

དུས་དྲན་དང་འབྲེལ་བའི་བོད་མི་མང་སྤྱི་

འཐུས་ལྷན་ཚོགས་ཀྱི་གསུང་བཤད་སྒྲོགས་

སྦྱང་གནང་དོན།  མདོ་ཁམས་ཆུ་བཞི་སྒང་

དྲུག་བསྟན་སྲུང་དང་བླངས་དམག་གི་སྒྲིག་

འཛུགས་བཙུགས་ནས་དེ་རིང་གི་ཉིན་མོར་

མི་ལོ་ ༦༦ ཧྲིལ་པོ་འཁོར་བའི་དུས་དྲན་

སྲུང་བརྩི་ཞུ་བའི་ཉིན་མོ་ཁྱད་པར་ཅན་ཞིག་

ཆགས་ཡོད། ཕྱི་ལོ་ ༡༩༤༩ ཙམ་ནས་རྒྱ་

ནག་དམར་གཞུང་གི་དྲག་པོའི་དམག་དཔུང་

གིས་བོད ་ནང་བཙན་འཛུལ་བྱེད ་འགོ ་

བཙུགས་པའི་རྗེས་ནས་བོད་ཀྱི་རྒྱལ་རབས་

ལོ་རྒྱུས་ནང་སྔར་བྱུང་མ་མྱོང་བའི་བོད་མི་

རིགས་བསྟན་སྲིད་དང་བཅས་པ་ཆགས་

འཇིག་གི་གནས་སུ་གྱར་བཞིན་པའི་སྐབས། 

མདོ ་ཁམས་ཆུ་བཞི ་སྒང་དྲུག་གི ་ཁྱབ་

ཁོངས་སེར་སྐྱ་མི་མང་ཡོངས་ནས་དཔའ་

ངར་ཞུམ་མེད་ཀྱིས་རྒྱ་དམར་བཙན་འཛུལ་

བ་བོད་ནས་མཐར་སྐྲོད་གཏོང་ཆེད་ངོ་རྒོལ་

གྱི་རྦ་རླབས་གཅིག་མཇུག་གཉིས་མཐུད་

ཀྱིས་འཕྱུར་བཞིན་པའི ་དུས་སྐབས་སུ། 

རྒྱལ་གཅེས་དཔའ་བོ་ཛ་སག་ཨ་འབྲུག་

མགོན་པོ་བཀྲ་ཤིས་མཆོག་གི་དབུ་ཁྲིད་

འོག་བོད་ཆོལ་ཁ་གསུམ་གྱི་ས་ཁུལ་ཡོངས་

ནས་དཔའ་མཛངས་བརྟུལ་ཕོད་ཅན་གྱི་

དཔའ་རྒོད་རྣམས་མ་བགྲོས་བསམ་པ་

གཅིག་མཐུན་གྱིས་ཕྱི་ལོ་ ༡༩༥༨ ཟླ་ ༦ 

ཚེས་ ༡༦ ཉིན་བོད་ལྷོ་ཁ་ལྕགས་ཚ་གྲི་གུ་

ཐང་དུ་ཆུ་སྒང་དཔའ་བོའི་ཁྱུ་ཚོགས་བསྟན་

སྲུང་དང་བླངས་དམག་གི་སྒྲིག་འཛུགས་

བཙུགས་གནང་བ་ཞིག་རེད།

	 བསྟན་སྲུང་དང་བླངས་དམག་བོད་

ལྷོ་ཁ་ཁུལ་དུ་རྟེན་གཞི་བྱས་ནས་ལྷོ་ཁའི་

རྫོང་ཁག་ཡོངས་ཀྱིས་རྒྱ་དམག་ལ་འབུར་

འཇོམས་དང་མཐར་བསྐྲོད་བྱས་ཏེ།  ཕྱི་ལོ་ 

༡༩༥༩ ཟླ་ ༣ ཚེས་ ༡༠ ཉིན་ལྷ་སར་ཆོལ་

གསུམ་བོད་མི ་ཡོངས་ཀྱིས་མ་བགྲོས་

བསམ་པ་གཅིག་མཐུན་གྱིས།  སྤྱི་ནོར་

༸གོང་ས་༸སྐྱབས་མགོན་ཆེན་པོ་མཆོག་

གི་༸སྐུ་ཕྱྭའི་སྲུང་སྐྱོབ་དང་། རྒྱ་དམག་གིས་

བོད་ས་ཡོངས་རྫོགས་བཙན་བཟུང་བྱས་

པར་ངོ་རྒོལ་གྱིས་ཞི་བའི་གྱེན་ལངས་བྱས་

པ་དང་། དེ་ནས་ཉིན་བདུན་རྗེས་ལྷ་ས་ནོར་

བུ་གླིང་ཁ་ནས་སྤྱི་ནོར་༸གོང་ས་༸སྐྱབས་

མགོན་ཆེན་པོ་མཆོག་བོད་བསྟན་སྲིད་ཀྱི་

བདེ་ཐབས་སླད་རྒྱ་གར་འཕགས་པའི་ཡུལ་

དུ་བཙན་བྱོལ་དུ་མ་ཕེབས་ཐབས་མེད་བྱུང་

སྐབས་ཀྱང་བོད་ལྷོ ་ཁ་ཁུལ་ནས་ཕེབས་

བོད་མི་མང་སྤྱི་འཐུས་སྤྱི་འཐུས་བསྟན་པ་ཡར་འཕེལ་མཆོག་ནས་མཛད་སྒོའི་ཐོག་གསུང་བཤད་གནང་སྐབས།

ལམ་གཙང་སེལ་བྱུང་ཐུབ་པ་དང་།  དེ ་

བཞིན་བླ་ཆེན་ཁག་དང་རྒྱ་ཆེའི་བོད་རིགས་

མང་པོའི་བྲོས་ལམ་བསལ་བ་དང་།  རྗེས་

འདེད་རྒྱ་དམག་སྟོང་ཕྲག་མང་པོར་འཐབ་

རྒོལ་རིམ་པ་བྱས་ཡོད། ལྷག་པར་༸གོང་ས་

༸སྐྱབས་མགོན་ཆེན་པོ་མཆོག་གི་༸སྐུ་

ཕྱྭའི་ཉེན་སྲུང་གི་ཞབས་འདེགས་ཞུ་སྒོ་ཅི་

མཆིས་བདེ་བླག་ངང་ལས་དོན་རླབས་པོ་

ཆེ་བསྒྲུབས་གནང་བ་བཅས་བརྒྱུད། ཆུ་སྒང་

བསྟན་སྲུང་དང་བླངས་དམག་གི ་སྒྲིག་

འཛུགས་དང་དེའི་ཁྱབ་ཁོངས་སུ་གཏོགས་

པའི་རྒྱ་ཆེའི་མི་མང་རྣམས་ནས་གཅེས་པའི་

ལུས་སྲོག་ལོངས་སྤྱོད་དང་བཅས་པ་ཕངས་

མེད་བློས་བཏང་གནང་བར། གོ་སྐབས་འདི་

བརྒྱུད་ཕར་རྒོལ་གྱི་བརྒྱུད་རིམ་ཁྲོད་རྐྱེན་

འདས་སུ་གྱུར་བ་སོགས་རྒྱལ་གཅེས་

བརྟུལ་ཕོད་ཅན་རྣམས་རྗེས་སུ་དྲན་པའི་སྒོ་

ནས་གུས་འདུད་ཞུ་རྒྱུ་ཡིན།

	 སྤྱི ་ ནོ ར ་༸གོ ང ་ས ་༸སྐྱབས ་

མགོན་ཆེན་པོ་མཆོག་གིས་དབུས་རིས་

མེད་ཆོས་བརྒྱུད་ཁག་གི་བླ་ཆེན་རྣམ་པ་

དང་། བོད་གཞུང་གི་མཛད་གཙོ་རྣམ་པས་

དབུས་པའི་སེར་སྐྱ་མི་མང་ཁྲི་ཚོ་བརྒྱད་

ལྷག་རྒྱ་གར་འཕགས་པའི་ཡུལ་དུ་ཆིབས་

བསྒྱུར་༸ཞབས་སོར་བདེ་འཁོད་བྱུང་བ་

དེས། བོད་བསྟན་སྲིད་མི་རིགས་དང་བཅས་

པའི ་འཕྲལ་ཕུགས་རྒྱང་གསུམ་གྱི ་ཕན་

བདེའི་གཞི་རྩར་སྨན་པའི་བྱ་གཞག་རླབས་

ཆེན་བསྒྲུབས་ཡོད་ལ།  དུས་ད་ལྟའང་བོད་

ཀྱི་བསྟན་སྲིད་མི་རིགས་དང་། རིག་གཞུང་

སྐད་ཡིག ་སོགས་མི ་འཇིག ་པར་རྒྱུན་

གནས་ཐུབ་པ་བྱུང་ཡོད་པ་ཙམ་དུ་མ་ཟད་

འཛམ་གླིང་ས་ཕྱོགས་གང་སར་འཕེལ་རྒྱས་

བྱུང་དང་འབྱུང་བཞིན་ཡོད།  ༸གོང་ས་

༸སྐྱབས་མགོན ་ཆེན ་པོ ་མཆོག ་གིས ་

ཐུགས་རྗེའི ་གྲིབ་བསིལ་སྣུམ་པོའི ་འོག་

བཙན་བྱོལ་དུ་བོད་མི་རྣམས་ལ་མང་གཙོའི་

ལམ་ལུགས་གསོལ་སྩལ་གནང་ཞིང་། དེ་

བཞིན་གཞུང་འབྲེལ་དང་གཞུང་འབྲེལ་མིན་

པའི ་ ཚོ གས ་སྐྱི ད ་ཁག ་སོགས ་སྒྲིག ་

འཛུགས་མང་དག་ཅིག་སྲ་བརྟན་དུ་ཚུགས་

ཐུབ་པ་བྱུང་བ་ཚང་མས་ནུས་པ་མཉམ་

སྤུངས་ཀྱིས་རང་རེའི་ཆོས་དང་རིག་གཞུང་། 

ཡ ་རབས་བཟང ་པོའི ་གོམས ་གཤིས ་

སོགས་མི་ཉམས་རྒྱུན་འཛིན་དང་ཉམས་པ་

སོར་ཆུད་ཡོང་ཐབས་དང་། བོད་མིའི་བདེན་

མཐའ་གསལ་ཐབས་བཅས་ཀྱི ་ཐོག་ལ་

སེམས་ཤུགས་ཆེ་བསྐྱེད་ཀྱིས་མུ་མཐུད་

འབད་འབུངས་བྱེད་བཞིན་པ་ནི་འཛམ་གླིང་

ནང་བཙན་བྱོལ་བ་གཞན་མང་པོས་མིག་

ལྟོས་བྱ་ཡུལ་ཞིག་ཏུ་ངོས་འཛིན་གནང་གི་

ཡོད་པ་ནི་དགའ་སྒོམ་བྱེད་འོས་སུ་གྱུར།

	 ཆུ་སྒང་སྒྲིག་འཛུགས་ཀྱིས་བོད་

བསྟན་སྲིད་དང་། མི་རིགས། རང་དབང་རང་

བཙན་བཅས་ཀྱི་ཆེད་དཔའ་ངར་ཞུམ་མེད་

ཀྱིས་བློས་གཏོང་ཆེན་པོས་རྒྱ་དམག་ལ་

ཕར་རྒོལ་ཡ་ལན་འཆར་སྒྲིག་སྔ་རྗེས་རིམ་

པར་བྱས་ཏེ་ཁ་གཏད་གདོང་ལེན་གྱིས་བོད་

བསྟན་སྲིད་སྲུང་སྐྱོབ་སླད་ཞབས་འདེགས་

རྨད་དུ་བྱུང་བ་བསྒྲུབས་ཡོད་པ་མ་ཟད།  ཉེ་

རབས་བོད་ཀྱི་ལོ་རྒྱུས་ནང་རྒྱལ་ཁབ་དང་

རང་དབང་འཐབ་རྩོད་ནང་དམག་གི་སྒྲིག་

འཛུགས་ཀྱིས་རྒྱ་དམར་བཙན་འཛུལ་བའི་

མཛད་སྒོའི་སྐུ་མགྲོན་གཙོ་བོར་བོད་མི་མང་སྤྱི་འཐུས་རྒྱུན་ལས་ཀྱི་སྐུ་ཚབ་སྤྱི་འཐུས་བསྟན་པ་ཡར་འཕེལ་མཆོག་ནས་དུས་དྲན་དང་འབྲེལ་
བའི་བོད་མི་མང་སྤྱི་འཐུས་ལྷན་ཚོགས་ཀྱི་གསུང་བཤད་སྒྲོགས་སྦྱང་གནང་སྐབས།

དམག་དཔུང་ལ་ཁ་གཏད་གདོང་ལེན་བྱས་

པའི་དམིགས་བསལ་ལེ་ཚན་ཞིག་ཆགས་

ཡོད་པ་དང་།  བོད་ཀྱི་ལོ་རྒྱུས་ནང་ཟུབ་ཏུ་

མེད་པ་དེང་གིས་ཉམས་ཞིབ་པ་མང་པོས་དོ་

སྣང་བྱ་ཡུལ་ཞིག་ཆགས་ཡོད།  ཨ་རིའི་

གཞུང་གི་གསང་བའི་ཡིག་ཆ་དང་། རྒྱ་ནག་

དམག་གི་ལོ་རྒྱུས་སོགས་ཀྱི་ནང་ལའང་

འཁོད་ཡོད།  ཉེ ་བའི ་ཆར་ཆུ་སྒང་སྒྲིག་

འཛུགས་ཀྱི་སྐོར་ལ་སྙིང་སྟོབས་དང་ལྷག་

བསམ་ལྡན་པའི་རང་རིགས་ཁག་ཅིག་གིས་

གློག་བརྙན་བཟོ་སྐྲུན་གནང་ཡོད་པ་ཤེས་

རྟོགས་བྱུང་བ་དེ་ནི་དགའ་སྤོབས་སྐྱེ་གཞི་

ཞིག་དང་།  ཡང་སྒོས་ལོ་རྒྱུས་ཀྱི་རྩ་བ་སྲ་

བརྟན་དུ་འགྲོ་བའི་ཆ་རྐྱེན་དང་། རང་རིགས་

གཞོན་སྐྱེས་རྣམས་དང་མི་རིགས་གཞན་

ལའང་གོ་རྟོགས་ཡོང་བའི་ལས་དོན་གལ་

ཆེན་པོ་ཞིག་ཆགས་ཡོད།  དེ་བཞིན་མི་

རབས་གོང་མ་རྣམས་ཀྱི་སྐུ་ལས་སྐྱོན་པའི་

བྱས་རྗེས་ལ་བཀའ་དྲིན་རྗེས་དྲན་ཞུ་བའི་

ཐབས་ལམ་བཟང་པོ་ཞིག་ཀྱང་ཡིན་སྟབས། 

འབྲེལ་ཡོད་རྣམས་ལ་བསྔགས་བརྗོད་ཞུ་རྒྱུ་

ཡིན།

	 དུས་ཀྱི་འགྱུར་བགྲོད་ལ་གཞིགས་

པས་ཆུ་སྒང་བསྟན་སྲུང་དང་བླངས་དམག་

གི་སྒྲིག་འཛུགས་དེ་ཉིད་ཕྱིས་སུ་དབུས་

མདོ ་ཁམས་ཆུ་བཞི ་སྒང་དྲུག་བདེ ་དོན་

ཚོགས་པའི་མཚན་ཐོག་དེབ་སྐྱེལ་གནང་སྟེ། 

འདས་པའི་དཔའ་བོ་དཔའ་མོ་རྣམས་ཀྱི་

མཛད་རྗེས་རླབས་པོ་ཆེ་རྣམས་ཡིད་ལ་དྲན་

བཞིན་སྒྲིག་འཛུགས་འདི་ཉིད་སྲ་བརྟན་

ཕུགས་འཕེར་ངང་གནས་ཏེ་བོད་མིའི་རྩ་

དོན་འཐབ་རྩོད་གཙོ་གྱུར་ཐོག ཚོགས་པའི་

བྱ་གཞག་བཟང་པོ་གང་ཅིར་ལྷོད་གཡེངས་

སུ་མ་སོང་བ་ཕྱོགས་ཚང་མ་ནས་སྔར་ལྷག་

འབད་བརྩོན་གྱིས་ཆུ་སྒང་དབུས་ས་ཡོངས་

ཀྱི་ལས་དོན་གནང་ཕྱོགས་ཁྲིམས་ཀྱི་དབང་

བསྒྱུར་ཐོག་ནས་བསྐྱོད་བཞིན་པ་དང་།  ད་

བར་ཆུ་སྒང་རྒྱུན་ལས་རིམ་པས་སྒྲིག་

འཛུགས་ཀྱི ་ལས་དོན ་ཡོངས་རྫོགས་

ཚགས་ཚུད་གནང་བར་བསྔགས་འོས་སུ་

མཐོང་།  དེ་བཞིན་ཆུ་སྒང་སྒྲིག་འཛུགས་

ཀྱིས་མི ་རབས་རྒན་པ་དང་འཁོས་ཞན་

རྣམས་ལ་འཚོ་སྣོན་དང་། མ་འོངས་བོད་དོན་

འཐབ་རྩོད་ཀྱི་སོན་རྩ་ན་གཞོན་སློབ་གཉེར་

གནང་བཞིན་པ་རྣམས་ལ་རིགས་གཅིག་

མདོ་ཁམས་ཆུ་བཞི་སྒང་དྲུག་བསྟན་སྲུང་དང་བླངས་དམག་གི་སྒྲིག་འཛུགས་དབུ་བརྙེས་ནས་མི་ལོ་ཧྲིལ་པོ་ ༦༦ འཁོར་བའི་དུས་དྲན་སྲུང་
བརྩི་ཞུ་སྐབས།

རྐང་འཛིན་དང་ཤེས་ཡོན་ནུས་སྟོབས་གོང་

སྤེལ་སླད་སློབ་ཡོན་བཅས་ཀྱི་མཐུན་འགྱུར་

གནང་དང་གནང་མུས་བཅས་ལ་ཡི་རང་

བསྔགས་བརྗོད་ཞུ་རྒྱུ་ཡིན།

	 ༸རྒྱལ་བའི་༸སྐུ་ཕྱྭའི་ཞབས་རིམ་

གསོག་སྒྲུབ་དང་བརྟན་བཞུགས་བསྟར་

འབུལ།  བོད་ཀྱི ་རིག་གཞུང་གོང་སྤེལ་

སོགས་ཀྱིས་མཚོན་བོད་བསྟན་སྲིད་མི་

རིགས་བཅས་པར་ཕན་པ་སྒྲུབ་པའི་བྱ་བ་

དུས་ནས་དུས་སུ་གསར་རྩོམ་གནང་བཞིན་

པ་དང་། བོད་རྒྱལ་བསྟན་ཆབ་སྲིད་ཛ་དྲག་

དང་གཉན་འཕྲང་ཆེ་བའི་སྐབས་འདིར་ཆུ་

སྒང་སྒྲིག་འཛུགས་ཀྱི་ངོས་ནས་བོད་དོན་

བདེན་མཐའ་གསལ་ཐབས་སུ་ཕྱར་གྲུ་

མཉམ་འདེགས་ཞུས་དང་ཞུ་བཞིན ་པ་

བཅས་ཀྱིས།  ཐོག་མར་མི་རབས་རྒན་པ་

སྐུ་མགྲོན།

ཚོས་སྐུ་ལས་བསྐྱོན ་ཏེ ་སྒྲིག་འཛུགས་

གསར་འཛུགས་གནང་བའི་དོན་གོ་ཆོད་

པར་གྱུར་བ་གསལ་སྟོན་ཐུབ་པ་དང་། སླད་

ནས་ཀྱང་བོད་བསྟན་སྲིད་མི་རིགས་དང་

བཅས་པའི་དོན་དུ་འབད་འབུངས་ལྷོད་མེད་

ཡོང་བའི་རེ་སྨོན་ཞུ་རྒྱུ་ཡིན།

	 མཐའ་དོན་བོད་མིའི ་བླ་ན་མེད་

པའི་དབུ་འཁྲིད་སྤྱི་ནོར་༸གོང་ས་༸སྐྱབས་

མགོན་ཆེན་པོ་མཆོག་ཁམས་གསུམ་སྐྱེ་

འགྲོ་ཀུན་དང་།  ལྷག་པར་དུ་བདག་ཅག་

གངས་ཅན་པ་རྣམས་ཀྱི་མགོན་དཔུང་དམ་

པར་སྐུ་ཚེ ་༸ཞབས་པད་བསྐལ་བརྒྱར་

བརྟན་ཅིང་།  ཐུགས་ཀྱི་བཞེད་དགོངས་

མཐའ་དག་གེགས་མེད་ལྷུན་གྱིས་འགྲུབ་པ་

དང་། བོད་དོན་བདེན་མཐའ་མྱུར་དུ་གསལ་

བ།  མདོ་ཁམས་ཆུ་བཞི་སྒང་དྲུག་གི་ལས་

དོན་མཐའ་དག་ལམ་ལྷོང་ཡོང་བའི་སྨོན་

འདུན་ཞུ་རྒྱུ་བཅས། བོད་མི་མང་སྤྱི་འཐུས་

ལྷན་ཚོགས་ཀྱིས་ཕྱི་ལོ་ ༢༠༢༤ ཟླ་ ༦ 

ཚེས་ ༡༦ ལ།།

རྒྱལ་ས་ལྡི་ལིར་གནས་སྡོད་གཞུང་ཚབ་ལས་བྱེད་དང་།  མཁས་དབང་།  གསར་འགོད་པ་སོགས་ལས་གྲུབ་པའི་སྐུ་ཚབ་ཚོགས་

ཆུང་ཞིག་བོད་མི་མང་སྤྱི་འཐུས་ལྷན་ཁང་དུ་ཕེབས་པ།

༄༅།  །རྒྱ་གར་རྒྱལ་ས་ལྡི་ལིར་རྟེན་གཞི་

བྱས་པའི་འཇར་མ་ནི་རོགས་ཚོགས་ FNF 

ཡི་གོ་སྒྲིག་འོག ཕྱི་ལོ་ ༢༠༢༤ ཟླ་ ༦  པའི་

ཚེས་ ༡༧ ཉིན་སྔ་དྲོ་ཆུ་ཚོད་ ༡༡།༤༥  ཐོག་

ཕྱི་ལོ་ ༢༠༢༤ ཟླ་ ༦ ཚེས་ ༡༧ ཉིན་རྒྱ་གར་རྒྱལ་ས་ལྡི་ལིར་བཅའ་སྡོད་འཇར་མན་གཞུང་ཚབ་ཁང་གི་ལས་བྱེད་དང་། མཁས་དབང་། 
གསར་འགོད་པ། དེ་བཞིན་འཇར་མན་རོགས་ཚོགས་ FNF ལྷོ་ཨེ་ཤི་ཡའི་འགན་འཛིན་གཙོས་ལས་བྱེད་ཁག་ཅིག་ལ་དཔལ་ལྡན་བོད་མི་མང་
ཚོགས་གཙོ་སྦྲེལ་པོས་གྲོས་ཚོགས་ཚོགས་ཁང་ནང་བོད་མིའི་མང་གཙོའི་འཕེལ་རིམ་སྐོར་ངོ་སྤྲོད་གནང་སྐབས།

རྒྱ་གར་རྒྱལ་ས་ལྡི་ལིར་བཅའ་སྡོད་འཇར་

མན་གཞུང་ཚབ་ཁང་གི་ལས་བྱེད་དང་། 

མཁས་དབང་།  གསར་འགོད་པ་དང་།  དེ་

བཞིན་འཇར་མན་ FNF རོགས་ཚོགས་ཀྱི་

ལྷོ་ཨེ་ཤི་ཡའི་འགན་འཛིན་གཙོས་ལས་

བྱེད་ཁག་ཅིག་བཅས་ལས་གྲུབ་པའི་ཚོགས་

ཆུང་ཞིག་བོད་མི་མང་སྤྱི་འཐུས་ལྷན་ཁང་དུ་

ཕེབས་གནང་སོང་།

	སྐ བས་དེར་དཔལ་ལྡན་བོད་མི་

མང་སྤྱི ་འཐུས་ཚོགས་གཙོ ་མཁན་པོ ་

བསོད་ནམས་བསྟན་འཕེལ་མཆོག་དང་། 

དཔལ་ལྡན་ཚོགས་གཞོན་སྒྲོལ་མ་ཚེ་རིང་

མཆོག་རྣམ་གཉིས་ནས་སྣེ ་ལེན་མཇལ་

འཕྲད་དང་།  གྲོས་ཚོགས་ཀྱི་ཚོགས་ཁང་

ནང་གཟིགས་སྐོར་སྣེ་ཁྲིད་དང་སྦྲགས།

	 བཙན་བྱོལ་བོད་མིའི་མང་གཙོའི་

འཕེལ་རིམ་སྐོར་དང་།  བོད་མི་མང་སྤྱི་

འཐུས་ལྷན་ཚོགས་ཀྱི་གྲུབ་ཆ་དང་།  སྔོན་

རྩིས་གྲོས་ཚོགས་དང་།  ལས་བསྡོམས་

གྲོས་ཚོགས་བཅས་ཚོགས་དུས་གཉིས་ཀྱི་

སྐོར་སོགས་ཀྱི་ཐོག་འགྲེལ་བརྗོད་གནང་

སོང་།

	 དེ ་རྗེས ་སྤྱི ་འཐུས་རྒྱུན ་ལས་

ཚོགས་ཁང་ནང་དཔལ་ལྡན་ཚོགས་གཙོ་

སྦྲེལ་པོ་མཆོག་གིས་གཙོས་པའི་སྐུ་མགྲོན་

རྣམ་པ་ཚང་འཛོམས་ཀྱིས་ཐོག་མར་དཔལ་

ལྡན་ཚོགས་གཙོ་མཆོག་གིས་སྐུ་མགྲོན་

རྣམ་པར་འཚམས་འདྲི་དང་སྦྲགས། འཇར་

མན་རོགས་ཚོགས་ FNF ཡིས་ད་བར་

བཙན་བྱོལ་བོད་མིའི་མང་གཙོ་སྲ་བརྟན་

ཡོང་ཐབས་ཐོག་མཐུན་འགྱུར་གང་ཐུབ་

གནང་བ་དང་།  དེ་བཞིན་ཉེ་ཆར་ཡུ་རོབ་

གྲོས་ཚོགས་འཐུས་མིའི་འོས་མི་མང་དག་

ཅིག་གིས་བོད་དོན་ཐོག་རྒྱབ་སྐྱོར་གནང་

རྒྱུའི་ཁས་ལེན་གནང་བ་བཅས་ལ་བསྔགས་

བརྗོད་ཞུས་རྗེས། འབྱུང་འགྱུར་བོད་མི་མང་

སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་

ཆུང་ཡུ་རོབ་ནང་བོད་དོན་ཞུ་སྐུལ་སླད་

ཕེབས་རྒྱུའི་ལས་རིམ་སྐོར་ངོ ་སྤྲོད་དང་

སྦྲགས།  དེའི་སྐབས་ས་གནས་བོད་དོན་

རྒྱབ་སྐྱོར་ཚོགས་པ་དང་།  བོད་རིགས་སྤྱི་

མཐུན་ཚོགས་པ་སོགས་ནས་མཐུན་འགྱུར་

གནང་གི་ཡོད་སྐོར་སོགས་གསུངས་གནང་

སོང་།

	 དཔལ་ལྡན་ཚོགས་གཞོན་མཆོག་

གིས་བོད་ཀྱི་ཁོར་ཡུག་གི་གལ་གནད་སྐོར་

དང་།  རྒྱ་ནག་དམར་གཞུང་གིས་བོད་ཀྱི་

ཆོས་དང་། རིག་གཞུང་། སྐད་ཡིག་བཅས་

འཆར་གཞི་དང་ལྡན་པའི་ཐོག་ནས་རྩ་མེད་

བཟོ་བཞིན་ཡོད་པ་སོགས་བོད་ནང་གི་བོད་

མིའི་འགྲོ་བ་མིའི་ཐོབ་ཐང་ཡོངས་རྫོགས་

འཕྲོག་པའི་སྐོར་དང་།  རྒྱ་དམར་གྱི་སྡུག་

སྦྱོང་མནར་གཅོད་ལ་མི་བཟོད་པར་བོད་མི་

ཚོས་བོད་དོན་ཆེད་རང་ལུས་མེར་སྲེག་

ཕུལ་བཞིན་ཡོད་པ་སོགས་བོད་ནང་གི་ད་

ལྟའི ་ཛ་དྲག་གནས་སྟངས་སྐོར་ངོ ་སྤྲོད་

སོགས་གནང་རྗེས།  བོད་དོན་ཐོག་རྒྱབ་

སྐྱོར་གནང་སྐྱོང་ཡོང་བའི་འབོད་སྐུལ་དང་། 

ཁོང་རྣམ་པའི ་དྲི ་བ་ཁག་ལ་དཔལ་ལྡན་

ཚོགས་གཙོ ་སྦྲེལ་པོ ་མཆོག་གིས་ལན་

འདེབས་གསལ་བཤད་གནང་སོང་།

	 ཐེངས་འདིའི ་ཚོགས་ཆུང་ནང་

རྒྱལ་ས་ལྡི ་ལིར་བཅའ་སྡོད་འཇར་མན་

གཞུང་ཚབ་ཁང་གི་ཆབ་སྲིད་སློབ་སྟོན་པ་

མ་རཡེ་སི་ ཨོ་སི་ཝལ་ཌ་ (Marius Os-

swald, Political Minister Coun-

sellor for German Embassy in 

New Delhi) ལགས་དང་། Wilhelm 

Textile  ཞེས་པའི་རས་ཆའི་བཟོ་ཚོང་

ཁང་གི་འཛིན་སྐྱོང་འགན་འཛིན་ཨེ་རིག་ ཨི་

ལིག་ (Erik Illig, Managing Direc-

tor) ལགས། རྒྱ་གར་ལྷོ་ཕྱོགས་ཀོ་ཆི་གྲོང་

ཁྱེར་ནང་རྟེན་གཞི་བྱས་པའི་མང་ཚོགས་ཀྱི་

སྲིད་བྱུས་ཉམས་ཞིབ་ཁང་  (Centre for 

Public Policy Research, Kochi) 

ཞེས་པ་ཐོག་མར་གསར་འཛུགས་གནང་

མཁན་དང་། འགན་འཛིན་འབུམ་རམས་པ་

ཌི་ དྷ་ནུ་རཱ་ཇཱ་ (D Dhanuraj PhD, 

Wilhelm Textile  ཞེས་པའི་རས་ཆའི་བཟོ་ཚོང་ཁང་གི་འཛིན་སྐྱོང་འགན་འཛིན་ཨེ་རིག་ ཨི་ལིག་ (Erik Illig, Managing Director) 

ལགས་དང་ FNF རོགས་ཚོགས་ཀྱི་ལས་བྱེད།

སྐུ་མགྲོན།

Founder-Chairman  of  the 

CPPR)  ལགས།  འཇར་མན་རོགས་

ཚོགས་  FNF ལྷོ ་ཨེ་ཤི་ཡའི་སྡེ་ཚན་གྱི་

འགན་འཛིན་སྐུ་ཞབས་ཀཱར་སི་ཊེན་ ཀེ་ལེན་ 

(Dr. Carsten Klein, Head of Re-

gional Office South Asia, FNF) 

ལགས་དང་།  ལས་འཆར་འགན་འཛིན་སྐུ་

ཞབས་ཕེ ་རནྐ་  ཧོ ་ཧྥུ་མན་  (Frank 

Hoffmann, Regional Project 

Manager,  FNF  South  Asia) 

ལགས། ལས་གཞི་ལྟ་རྟོག་འགན་འཛིན་རྒན་

པ་ནུ་པུར་ ཧ་སི་ཇཱ་ (Nupur Hasija, 

Senior Program Manager, FNF 

South Asia) ལགས། རྩིས་ཞིབ་པ་ཤིག་

ཤཱ་ ཁཱ་ནཱ་ (Shiksha Khanna, Re-

gional Internal Auditor, FNF 

South Asia) ལགས། སྐད་བསྒྱུར་རི་ཏུ་ 

ཁཱ་ནཱ་ (Ritu Khanna, Freelance 

German-English  Translator) 

ལགས་བཅས་ཕེབས་གནང་འདུག

ཨ་རིའི་གྲོས་ཚོགས་ཀྱི་ཆེས་མཐོའི་སྐུ་ཚབ་ཚོགས་ཆུང་ཞིག་བོད་མི་མང་སྤྱི་འཐུས་ལྷན་ཁང་དུ་འཚམས་གཟིགས་ཕེབས་པ།

ཕྱི་ལོ་ ༢༠༢༤ ཟླ་ ༦ ཚེས་ ༡༨ ཉིན་ཨ་རིའི་གྲོས་ཚོགས་ཀྱི་ཆེས་མཐོའི་སྐུ་ཚབ་ཚོགས་ཆུང་ཞིག་དཔལ་ལྡན་བོད་མི་མང་སྤྱི་འཐུས་ལྷན་ཁང་
དུ་འཚམས་གཟིགས་ཕེབས་གནང་སྐབས།

༄༅། །ཕྱི་ལོ་ ༢༠༢༤ ཟླ་ ༦ པའི་ཚེས་ 

༡༨ ཉིན་ཕྱི་དྲོ་ཆུ་ཚོད་ ༤།༠༠ ཙམ་གྱི་ཐོག་

ཨ་རིའི་གྲོས་ཚོགས་འོག་མའི་ཕྱི་སྲིད་ལས་

དོན་ཚོགས་ཆུང་གི་ཚོགས་གཙོ་སྐུ་ཞབས་

མཱའི་ཀལ་མེག་ཀཱོལ་  (Rep.  Michael 

McCaul,   Chairman  of  the 

House Foreign Affairs Com-

mittee) མཆོག་གིས་སྣེ་ཁྲིད་འོག གྲོས་

ཚོགས་འོག་མའི་ཚོགས་གཙོ་ཟུར་པ་ལྕམ་

སྐུ་ནེན་སི་པི་ལོ་སི་ (Rep. Nancy Pe-

losi, Speaker Emerita) མཆོག་དང་། 

གྲོས་ཚོགས་འོག་མའི་འཐུས་མི་ལྕམ་སྐུ་མ་

རིཡ་ནེ་ཊི་ མི་ལར་ མིག་སེ་ (Rep. Mar-

iannette Miller-Meeks, House 

Veterans Affairs Committee) 

མཆོག གྲོས་ཚོགས་འོག་མའི་འཐུས་མི་སྐུ་

ཞབས་གྷི ་རི ་གོ ་རེ ་   མིག་སེ ་   (Rep. 

Gregory Meeks, Ranking Mem-

ber,  House  Foreign  Affairs 

Committee) མཆོག གྲོས་ཚོགས་འོག་

མའི་འཐུས་མི་ལྕམ་སྐུ་ནི་ཁོ་ལེ་  མ་ལིའོ་ཊ་

ཀི་སི་ (Rep. Nicole Malliotakis, 

House Ways and Means Com-

mittee) མཆོག གྲོས་ཚོགས་འོག་མའི་

འཐུས་མི ་སྐུ་ཞབས་ཇིམ་མེག་གྷོ ་ཝན་ 

(Rep.  Jim  McGovern,  House 

Rules  Committee)  མཆོག  གྲོས་

ཚོགས་འོག་མའི་འཐུས་མི་སྐུ་ཞབས་ཨ་མི་ 

བྷེ་རཱ་ (Rep. Ami Bera, House For-

eign Affairs Committee) མཆོག་

བཅས་ཨ་རིའི་སྲིད་དོན་ཚོགས་པ་ཐུན་མོང་

ལས་གྲུབ་པའི་ཨ་རིའི་གྲོས་ཚོགས་ཀྱི་ཆེས་

མཐོའི་སྐུ་ཚབ་ཚོགས་ཆུང་ཞིག་བོད་མི་མང་

སྤྱི་འཐུས་ལྷན་ཁང་དུ་འཚམས་གཟིགས་

ཕེབས་གནང་སོང་།

	སྐ བས་དེར་དཔལ་ལྡན་བོད་མི་

མང་སྤྱི ་འཐུས་ཚོགས་གཙོ ་མཁན་པོ ་

བསོད་ནམས་བསྟན་འཕེལ་མཆོག་དང་། 

དཔལ་ལྡན་སྲིད་སྐྱོང་སྤེན་པ་ཚེ་རིང་མཆོག 

དཔལ་ལྡན་བདེ་སྲུང་བཀའ་བློན་རྒྱ་རི་སྒྲོལ་

མ་མཆོག  དཔལ་ལྡན་ཚོགས་གཞོན་སྒྲོལ་

མ་ཚེ་རིང་མཆོག་གིས་གཙོས་སྤྱི་འཐུས་

རྒྱུན་ལས་རྣམ་པ་དང་།  མང་ཚོགས་རྩིས་

ཁྲའི་ཚོགས་ཆུང་གི་ཚོགས་མི་སྤྱི་འཐུས་

རྣམ་པ། ཁྲིམས་སྒྲིག་བསྐྱར་བཅོས་ཚོགས་

ཆུ ང ་ གི ་ ཚོ ག ས ་ མི ་ སྤྱི ་ འ ཐུ ས ་ རྣ མ ་

པ།  ཚོགས་དྲུང་ལས་ཁུངས་ཀྱི་དྲུང་ཆེ་

གཙོས་པའི ་ལས་བྱེད་རྣམ་པས་ཕེབས་

བསུའི་སྣེ་ལེན་གཟབ་རྒྱས་ཞུས་རྗེས། གྲོས་

ཚོགས་ཀྱི་ཚོགས་ཁང་ནང་གཟིགས་སྐོར་

སྣེ་ཁྲིད་གནང་སོང་།

	 དེ་རྗེས་གྲོས་ཚོགས་ཚོགས་ཁང་

ནང་ཨ་རིའི་གྲོས་ཚོགས་ཀྱི་ཆེས་མཐོའི་སྐུ་

ཚབ་ཚོགས་ཆུང་གི་ཚོགས་མི་རྣམ་པ་དང་། 

དཔལ་ལྡན་ཚོགས་གཙོ་སྦྲེལ་པོ་མཆོག་དང་

དཔལ་ལྡན་སྲིད་སྐྱོང་མཆོག  དཔལ་ལྡན་

བདེ་སྲུང་བཀའ་བློན་མཆོག སྤྱི་འཐུས་རྣམ་

པ་བཅས་ཚང་འཛོམས་ཐོག  དཔལ་ལྡན་

ཚོགས་གཙོ་མཁན་པོ་བསོད་ནམས་བསྟན་

འཕེལ་མཆོག་གིས་བོད་མི་མང་སྤྱི་འཐུས་

ལྷན་ཚོགས་ཀྱི་ཚབ་ཞུས་ཏེ་དགའ་བསུའི་

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་ནས་ཨ་རིའི་གྲོས་ཚོགས་འོག་མའི་ཕྱི་སྲིད་ལས་
དོན་ཚོགས་ཆུང་གི་ཚོགས་གཙོ་སྐུ་ཞབས་མཱའི་ཀལ་ མེག་ཀོལ་མཆོག་བོད་མི་མང་སྤྱི་འཐུས་ལྷན་ཁང་དུ་སྣེ་ལེན་ཞུ་སྐབས།

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་ནས་ཨ་རིའི་གྲོས་ཚོགས་འོག་མའི་ཚོགས་གཙོ་
ཟུར་པ་ལྕམ་སྐུ་ནེན་སི་ པོ་ལོ་སི་མཆོག་བོད་མི་མང་སྤྱི་འཐུས་ལྷན་ཁང་དུ་སྣེ་ལེན་ཞུ་སྐབས།

སྐུ་མགྲོན།

འཚམས་འདྲི་དང་སྦྲགས་གསུང་དོན།  ད་

རེས་ཨ་རིའི ་གྲོས་ཚོགས་ཀྱི ་སྲིད་དོན་

ཚོགས་པ་ཐུན་མོང་ལས་གྲུབ་པའི་ཆེས་

མཐོའི་སྐུ་ཚབ་ཚོགས་ཆུང་ཞིག་བཞུགས་

སྒར་རྡ་སར་ཕེབས་པ་འདིས། ཨ་རིའི་གྲོས་

ཚོགས་ཀྱི་སྲིད་དོན་ཚོགས་པ་ཐུན་མོང་

གིས་བོད་དོན་ཐོག་གཅིག་མཚུངས་ཀྱིས་

རྒྱབ་སྐྱོར་གནང་གི ་ཡོད ་པ་གསལ་པོ ་

མཚོན་གྱི་ཡོད་པར་མ་ཟད། རྒྱ་ནག་གཞུང་

ལའང་བརྡ་ལན་ཤུགས་ཆེ་ཞིག་ཀྱང་སྤྲོད་ཀྱི་

ཡོད། ཨ་རི་དང་། རྒྱ་གར་གཙོ་བོར་བྱས་

པའི་འཛམ་གླིང་རྒྱལ་ཁབ་ཁག་མང་པོའི་

གཞུང་གིས་རྒྱབ་སྐྱོར་མཐུན་འགྱུར་གནང་

བར་བརྟེན་ནས་ད་བར་རྒྱལ་སྤྱིའི་ཐོག་བོད་

ཀྱི་འཐབ་རྩོད་གསོན་པོར་གནས་ཐུབ་པ་

བྱུང་ཡོད་པས་ཚང་མར་ཐུགས་རྗེ་ཆེ་ཞུ་རྒྱུ་

ཡིན།  དེ་བཞིན་ཨ་རིའི་གཞུང་གིས་བོད་

ནང་ཕར་འགྲོ་ཚུར་འོང་གི་གོ་སྐབས་འདྲ་

མཉམ་གྱི་ཁྲིམས་འཆར་དང་། ཕྱི་ལོ་ ༢༠༢༠ 

ལོའི་བོད་དོན་སྲིད་བྱུས་དང་། རྒྱབ་སྐྱོར་གྱི་

ཁྲིམས་འཆར་གཏན་འབེབས་དང་། ཨ་རིའི་

བོད་དོན་དམིགས་བསལ་འབྲེལ་མཐུད་པ་

རིམ་པར་བསྐོ་གཞག ཉེ་ཆར་ཨ་རིའི་གྲོས་

ཚོགས་ནང་བོད་དོན་དཀའ་རྙོག་སེལ་

ཐབས་ཀྱི་ཁྲིམས་འཆར་གཏན་འབེབས་

གནང་བ་བཅས་ཀྱི་ཐོག་ནས་ཨ་རིའི་གཞུང་

གིས་བོད་དོན་ཐོག་རྒྱབ་སྐྱོར་ཤུགས་ཆེ་

གནང་དང་གནང་བཞིན་ཡོད་པ་མཚོན་གྱི་

ཡོད་པས།  ངས་གོ་སྐབས་འདི་བརྒྱུད་ཨ་

རིའི ་གཞུང ་མང ་གཉིས ་ལ ་ཡི ་རངས་

བསྔགས་བརྗོད་ཞུ་རྒྱུ་ཡིན།

	ཁྱེ ད་རྣམ་པས་བོད་ནང་གི་ད་ལྟའི་

ཛ་དྲག་གནས་སྟངས་སྐོར་མཁྱེན་གསལ་

ལྟར།  རྒྱ་ནག་དམར་གཞུང་འོག་བོད་ནང་

བོད་མི་ཚོར་ཆབ་སྲིད་དང་།  དཔལ་འབྱོར། 

ཆོས་ལུགས། སྐད་ཡིག་སྲུང་སྐྱོབ་བཅས་ཀྱི་

རང་དབང་མེད་པར་མ་ཟད། སྨྲ་བརྗོད་དང་། 

དཔལ་ལྡན་བོད་མི་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་ནས་ཨ་རིའི་གྲོས་ཚོགས་ཀྱི་ཆེས་མཐོའི་སྐུ་ཚབ་
ཚོགས་ཆུང་རྣམས་ལ་གྲོས་ཚོགས་ཚོགས་ཁང་དུ་འཚམས་འདྲིའི་གསུང་བཤད་གནང་སྐབས།

དཔལ་ལྡན་བོད་མི་སྤྱི་འཐུས་ཚོགས་གཞོན་སྒྲོལ་མ་ཚེ་རིང་མཆོག་ནས་ཨ་རིའི་གྲོས་ཚོགས་ཀྱི་ཆེས་མཐོའི་སྐུ་ཚབ་ཚོགས་ཆུང་རྣམས་ལ་
གྲོས་ཚོགས་ཚོགས་ཁང་དུ་ཨ་རིའི་གཞུང་མང་གཉིས་ནས་བོད་དང་བོད་མིའི་རྩ་དོན་ཐོག་རྒྱབ་སྐྱོར་ཤུགས་ཆེ་གནང་བར་ཐུགས་རྗེ་ཆེ་ཞུ་
སྐབས།

འགྲུལ་བཞུད་ཀྱི་རང་དབང་ཡོངས་རྫོགས་

འཕྲོག་ཡོད་པ་རེད་ཅེས་གོ ་སྐབས་འདི ་

བརྒྱུད་ནས་བསྐྱར་ནན་ཞུ་རྒྱུ་ཡིན། ཨ་རིའི་

གྲོས་ཚོགས་ཀྱི་ཆེས་མཐོའི་སྐུ་ཚབ་ཚོགས་

ཆུང་འདིར་ཕེབས་པ་འདིས།  སྡུག་སྦྱོང་

མནར་གཅོད་མྱོང་བཞིན་པའི་བོད་ནང་གི་

གཞིས ་བཞུགས་སྤུན་ཟླ ་ཚོའི ་སེམས་

ཤུགས་སྤར་བ་དང་།  ཨ་རིའི་གཞུང་གིས་

མང་གཙོའི་རིན་ཐང་ཐོག་འགན་ཁུར་གནང་

ཕྱོགས་ལ་དེ་བས་ཡིད་ཆེས་སླེབས་ཡོད།

	 དེ ར ་ བ རྟེ ན ་ ཁྱེ ད ་ རྣ མ ས ་ ལ ་

དམིགས་བསལ་གྱིས་ཐུགས་རྗེ་ཆེ་ཞུ་རྒྱུ་

དང་།  འབྱུང་འགྱུར་མུ་མཐུད་རྒྱབ་སྐྱོར་

གནང་སྐྱོང་ཡོང་བའི་རེ་སྐུལ་ཞུ་རྒྱུ་ཡིན་

ཞེས་གསུངས་གནང་སོང་།

	 དཔལ་ལྡན་ཚོགས་གཞོན་མཆོག་

གིས་གཙོ ་བོ ་གསུངས་དོན།  སྤྱི ་ནོར ་

༧གོང་ས་༧སྐྱབས་མགོན་ཆེན་པོ་མཆོག་

གི ་རླབས་ཆེན་གྱི ་བཀའ་དགོངས་འོག 

བཙན་བྱོལ་ནང་ཐོག་མར་བོད་མི་མང་སྤྱི་

འཐུས་ལྷན་ཚོགས་གསར་འཛུགས་གནང་

བ་ནས་བཟུང་རིམ་པས་བཙན་བྱོལ་ནང་

ཨ་རིའི་གྲོས་ཚོགས་འོག་མའི་ཕྱི་སྲིད་ལས་དོན་ཚོགས་ཆུང་གི་ཚོགས་གཙོ་སྐུ་ཞབས་མཱའི་ཀལ་ མེག་ཀོལ་མཆོག་ནས་གྲོས་ཚོགས་ཚོགས་
ཁང་དུ་གསུང་བཤད་གནང་སྐབས།

མང་གཙོའི་འཕེལ་རིམ་ཇི་བྱུང་སྐོར་ངོ་སྤྲོད་

སྙིང་བསྡུས་དང་། དེ་བཞིན་བོད་མི་མང་སྤྱི་

འཐུས་ལྷན་ཚོགས་ཀྱི་གྲུབ་ཆ་དང་།  གྲོས་

ཚོགས་ཚོགས་དུས་གཉིས་དང་། བོད་དོན་

ཞུ་སྐུལ་གྱི་ལས་རིམ།  སྤྱི་འཐུས་ཕྱོགས་

བསྐྱོད། རྒྱལ་སྤྱིའི་གྲོས་ཚོགས་འཐུས་མིའི་

བོད་དོན་འབྲེལ་མཐུད་ལྷན་ཚོགས།  རྒྱལ་

སྤྱིའི ་གྲོས་ཚོགས་འཐུས་མིའི ་བོད་དོན་

རྒྱབ་སྐྱོར་ཚོགས་ཆེན་སོགས་བོད་མི་མང་

སྤྱི་འཐུས་ལྷན་ཚོགས་ཀྱི་ལས་དོན་སྐོར་ངོ་

སྤྲོད།

	 གཞན་ཡང་དཔལ་ལྡན་ཚོགས་

གཞོན་མཆོག་གིས་ཨ་རིའི་གྲོས་ཚོགས་

འོག་མའི་འཐུས་མི་ཟུར་པ་ལྕམ་སྐུ་ནེན་སི་

པི་ལོ་སི་མཆོག་དང་།  གྲོས་ཚོགས་འོག་

མའི་འཐུས་མི་སྐུ་ཞབས་ཇིམ་མེག་གྷོ་ཝན་

མཆོག་རྣམ་གཉིས་ཕྱི་ལོ་  ༢༠༢༢  ལོར་ཨ་

ཨ་རིའི་གྲོས་ཚོགས་འོག་མའི་ཚོགས་གཙོ་ཟུར་པ་ལྕམ་སྐུ་ནེན་སི་ པོ་ལོ་སི་མཆོག་ནས་གྲོས་ཚོགས་ཚོགས་ཁང་དུ་གསུང་བཤད་གནང་
སྐབས།

སྐུ་མགྲོན། 

རིའི་རྒྱལ་ས་ཝ་ཤིང་ཊོན་དུ་ཚོགས་པའི་

རྒྱལ་སྤྱིའི་གྲོས་ཚོགས་འཐུས་མིའི་བོད་

དོན་རྒྱབ་སྐྱོར་ཚོགས་ཆེན་ཐེངས་བརྒྱད་

པའི་ཐོག་ཆེད་ཕེབས་གནང་བར་ཐུགས་རྗེ་

ཆེ་ཞུས་པ་དང་ཆབས་ཅིག  ཨ་རིའི་སྲིད་

གཞུང་རིམ་པ་དང་།  མི་མང་གིས་བོད་ཀྱི་

བདེན་པའི་རྩ་དོན་ཐོག་རྒྱབ་སྐྱོར་དང་། ལྷག་

པར་དུ་ཨ་རིའི་གྲོས་ཚོགས་ཀྱི་ཆེས་མཐོའི་

སྐུ་ཚབ་ཚོགས་ཆུང་བོད་མིའི་སྒྲིག་འཛུགས་

ཀྱི་བསྟི་གནས་སུ་ཕེབས་ཏེ་འཛམ་གླིང་གང་

སར་བཞུགས་པའི་བོད་མི་རྣམས་ལ་རེ་བའི་

སེམས་ཤུགས་སྤར་གནང་བ་བཅས་ལ་སྙིང་

ཐག་པ་ནས་ཐུགས་རྗེ་ཆེ་ཞུས་གནང་སོང་།

	 ཨ་རིའི་གྲོས་ཚོགས་འོག་མའི་ཕྱི་

སྲིད་ལས་དོན་ཚོགས་ཆུང་གི་ཚོགས་གཙོ་

སྐུ་ཞབས་མཱའི་ཀལ་མེག་ཀཱོལ་མཆོག་གིས་

ཉེ ་ཆར་ཨ་རིའི ་གྲོས་ཚོགས་ནང་གཏན་

འབེབས་གནང་བའི་བོད་དོན་དཀའ་རྙོག་

སེལ་ཐབས་ཀྱི་ཁྲིམས་འཆར་དང་།  དེ་དང་

འབྲེལ་བའི་གྲོས་ཚོགས་ནང་གི་བརྒྱུད་རིམ་

ཨ་རིའི་གྲོས་ཚོགས་འོག་མའི་ཚོགས་གཙོ་ཟུར་པ་ལྕམ་སྐུ་ནེན་སི་ པོ་ལོ་སི་མཆོག་ལ་དཔལ་ལྡན་བོད་མི་མང་སྤྱི་འཐུས་ཚོགས་གཙོ་སྦྲེལ་པོ་
མཆོག་ནས་གྲོས་ཚོགས་ཀྱི་དྲན་རྟེན་ཕྱག་རྟགས་འབུལ་སྐབས།

སྐོར་དང་།  མང་གཙོའི་གལ་གནད་སྐོར་

སོགས་གསུངས་པ་དང་།

	 གྲོས་ཚོགས་འོག་མའི་འཐུས་མི་

སྐུ་ཞབས་གྷི་རི་གོ་རེ་ མིག་སེ་མཆོག་གིས་

ཨ་རིའི་གཞུང་མང་གཉིས་ནས་མུ་མཐུད་

བོད་དོན་ཐོག་རྒྱབ་སྐྱོར་ཡོད་སྐོར་གསུངས་

སོང་།

	 མཐར་ལྕམ་སྐུ་ནེན་སི་པི་ལོ་སི་

མཆོག་གིས་བོད་ཀྱི་མང་གཙོའི་གལ་གནད་

དང་།  སྤྱི་ནོར་༧གོང་ས་༧སྐྱབས་མགོན་

ཆེན་པོ་མཆོག་གི་འཛམ་གླིང་ཞི་བདེ་དང་། 

བྱམས་པ།  སྙིང་རྗེ་བཅས་ཀྱི་བསླབ་བྱའི་

གལ་གནད་སྐོར་གསུངས་རྗེས། དཔལ་ལྡན་

ཚོགས་གཙོ་སྦྲེལ་པོ་མཆོག་གིས་ཨ་རིའི་

གྲོས་ཚོགས་ཀྱི་ཆེས་མཐོའི་སྐུ་ཚབ་ཚོགས་

ཆུང་གི་ཚོགས་མི་རྣམས་དང་།  ཁོང་རྣམ་

པའི་སྐུ་ཟླ། ལས་བྱེད་བཅས་ལ་བོད་མི་མང་

སྤྱི་འཐུས་ལྷན་ཚོགས་ཀྱི་དྲན་རྟེན་ཕྱག་

རྟགས་ཕུལ་བ་དང་། དེ་རྗེས་བོད་ཀྱི་འགྲེམ་

སྟོན་ཁང་དང་། དཔེ་མཛོད་ཁང་ལ་གཟིགས་

སྐོར་ཕེབས་ཡོད།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

དཔལ་ལྡན་ཚོགས་གཞོན་མཆོག་གིས་ཨ་རིའི་རོགས་ཚོགས་ USAID  ཡི་ལས་གཞིའི་འགན་འཛིན་གཞོན་པ་མཆོག་དང་

མཇལ་འཕྲད་གནང་བ།

ཨ་རིའི་རོགས་ཚོགས་ USAID ཡི་ལས་གཞིའི་འགན་འཛིན་གཞོན་པ་ལྕམ་སྐུ་ཨེ་ལེ་ཛན་ཌི་རིཡ་ ཧུར་ཊ་མཆོག་དང་། ལས་བྱེད་བྷ་ལ་ཀཱ་ ཌེ་
ལགས། རཱ་དྷ་ར་ནི་ ཐ་ཀུ་རེཡ་ལགས། བསྟན་འཛིན་ནོར་བཟང་ལགས། གྷེརེ་སི་ ཧྭ་ལགས་བཅས་ནས་དཔལ་ལྡན་ཚོགས་གཞོན་སྒྲོལ་མ་ཚེ་
རིང་མཆོག་དང་མཇལ་འཕྲད་གནང་སྐབས།

༄༅། །ཕྱི་ལོ་ ༢༠༢༤ ཟླ་ ༦ པའི་ཚེས་ 

༢༢ ཉིན་གྱི་ཕྱི་དྲོ་ཆུ་ཚོད་ ༣།༠༠ པའི་ཐོག་

དཔལ་ལྡན་བོད་མི་མང་སྤྱི་འཐུས་ཚོགས་

གཞོན་སྒྲོལ་མ་ཚེ་རིང་མཆོག་གིས་ཚོགས་

གཞོན ་ལས་ཁུངས་སུ་ཨ་རིའི ་རོགས་

ཚོགས་  USAID  ཡི་ལས་གཞིའི་འགན་

འཛིན་གཞོན་པ་ལྕམ་སྐུ་ཨེ་ལེ་ཛན་ཌི་རིཡ་ 

ཧུར་ཊ་ (Deputy Mission Director 

Alexandria Huerta) མཆོག་དང་། 

ལས་བྱེད་བྷ་ལ་ཀཱ་ ཌེ་ (Balaka Dey) 

ལགས། རཱ་དྷ་ར་ནི་ ཐ་ཀུ་རེཡ་ (Radha-

rani Thakuria) ལགས། བསྟན་འཛིན་

ནོར་བཟང་ལགས། གྷེརེ་སི་ ཧྭ་ (Grace 

Hwa)  ལགས་བཅས་དང་ལྷན་མཇལ་

འཕྲད་གནང་འདུག

	སྐ བས་དེར་དཔལ་ལྡན་ཚོགས་

གཞོན་མཆོག་གིས་ཨ་རིའི་རོགས་ཚོགས་ 

USAID  ཡིས་བཙན་བྱོལ་བོད་མིའི་སྤྱི་

ཚོགས་སྲ་བརྟན་ཡོང་སླད་ད་བར་བོད་མིའི་

སྒྲིག་འཛུགས་ལ་མཐུན་འགྱུར་རྒྱབ་སྐྱོར་

ཤུགས་ཆེ་གནང་བར་ཐུགས་རྗེ་ཆེ་ཞུས་པ་

དང་སྦྲགས།  བོད་མི་མང་སྤྱི་འཐུས་ལྷན་

ཚོགས་ཀྱི ་ལས་དོོན་སྐོར་ངོ ་སྤྲོད་དང་། 

ཐབས་བྱུས་འཆར་གཞིའི ་ཡིག་ཆ་ཕུལ་

གནང་འདུག

	 ཉེ་ཆར་ཨ་རིའི་གྲོས་ཚོགས་ནང་

གཏན་འབེབས་གནང་བའི་བོད་དོན་དཀའ་

རྙོག་སེལ་ཐབས་ཀྱི ་ཁྲིམས་འཆར་དང་

འབྲེལ་ཏེ། དཔལ་ལྡན་ཚོགས་གཞོན་མཆོག་

གིས་ཁྲིམས་འཆར་དེས།  རྒྱ་ནག་དམར་

གཞུང་གིས་བོད་ཀྱི་དངོས་ཡོད་ལོ་རྒྱུས་

འཁྱོག་བཤད་བྱེད་བཞིན་པར་གདོང་ལེན་

བྱ་རྒྱུར་ཕན་ཐོགས་ཡོད་གནས་དང་།  དེ་

བཞིན་འཛམ་གླིང་རང་དབང་ཅན་གྱི་རྒྱལ་

ཁབ་གཞན་ཚོ་ལའང་མིག་དཔེ་བསྟན་གྱི་

ཡོད་སྐོར་གསུངས་འདུག

	 མུ་མཐུད་དཔལ་ལྡན་ཚོགས་

གཞོན་མཆོག་གིས་རྒྱལ་སྤྱིའི་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་ཆེན་

ཐེངས་བརྒྱད་པའི་སྐོར་ངོ་སྤྲོད་སྙིང་བསྡུས་

དང་།  ཚོགས་ཆེན་མཇུག་བསྒྲིལ་རྗེས། 

རིམ་པས་མེག་སི་ཀོ་གྲོས་ཚོགས་འཐུས་

མིའི་བོད་དོན་རྒྱབ་སྐྱོར་ཚོགས་པ་གསར་

འཛུགས་གནང་ཐུབ་པ་སོགས་ཚོགས་ཆེན་

གྱི་གྲུབ་འབྲས་སྐོར་གསུངས་འདུག

	 ཨ་རིའི་རོགས་ཚོགས་  USAID 

ཡི་ལས་གཞིའི་འགན་འཛིན་གཞོན་པ་ལྕམ་

སྐུ་ཨེ་ལེ་ཛན་ཌི་རིཡ་  ཧུར་ཊ་ (Deputy 

Mission Director Alexandria 

Huerta) མཆོག་གིས་ད་རེས་དཔལ་ལྡན་

ཚོགས་གཞོན་མཆོག་དང་ལྷན་མཇལ་

འཕྲད་གནང་བ་བརྒྱུད་བོད ་མིའི ་སྒྲིག ་

འཛུགས་ཀྱི་སྐོར་ལ་མཁྱེན་རྟོགས་ཟབ་མོ་

བྱུང་སྐོར་དང་། ལྷག་པར་དུ་བོད་མི་མང་སྤྱི་

འཐུས་ལྷན་ཚོགས་ནི་གལ་གནད་ཆེ་བའི་

བོད་མི་མང་དཔལ་ལྡན་ཚོགས་གཞོན་སྒྲོལ་མ་ཚེ་རིང་མཆོག་ནས་ཨ་རིའི་རོགས་ཚོགས་ USAID ཡི་ལས་གཞིའི་འགན་འཛིན་གཞོན་པ་
ལྕམ་སྐུ་ཨེ་ལེ་ཛན་ཌི་རིཡ་ ཧུར་ཊ་མཆོག་ལ་བཙན་བྱོལ་བོད་མིའི་གཞིས་ཆགས་སྲ་བརྟན་སོགས་ཀྱི་སྐོར་བཀའ་བསྡུར་ལྷུགས་པོ་གནང་
སྐབས།

སྒྲིག་འཛུགས་ཤིག་ལ་ངོས་འཛིན་ཞུ་གི་

ཡོད་པའི ་སྐོར་སོགས་གསུངས་གནང་

འདུག

	 གཞན་ཡང་མཇལ་འཕྲད་སྐབས་

བཙན་བྱོལ་བོད་མིའི ་གཞིས་ཆགས་སྲ་

བརྟན་དང་།  རྒྱ་གར་ནང་གནས་སྡོད་བོད་

རིགས་གཞོན་སྐྱེས་ཚོར་གསར་གཏོད་ཀྱི་

ལམ་ནས་གོ་སྐབས་ཇི་ལྟར་བསྐྲུན་དགོས་

མིན་སོགས་ཀྱི་ཐོག་བཀའ་བསྡུར་ལྷུགས་

པོར་གནང་རྗེས།  སྐུ་མགྲོན་རྣམ་པ་བོད་མི་

མང་སྤྱི་འཐུས་ལྷན་ཚོགས་ཀྱི་གྲོས་ཚོགས་

ཚོགས་ཁང་ནང་གཟིགས་སྐོར་སྣེ་ཁྲིད་དང་

སྦྲགས། བོད་མི་མང་སྤྱི་འཐུས་ལྷན་ཚོགས་

ཀྱི་གྲུབ་ཆ་དང་། གྲོས་ཚོགས་ཚོགས་དུས་

གཉིས་ཀྱི་སྐོར་སོགས་ངོ་སྤྲོད་གནང་འདུག 

སྐབས་དེར་དཔལ་འབྱོར་ལས་ཁུངས་ཀྱི་སྤྱི་

ཚོགས་ཡར་རྒྱས་ཐེབས་རྩའི་ལས་བྱེད་

ལྷན་བཅར་ཞུས་ཡོད།

ས་རཱ་བོད་ཀྱི་མཐོ་རིམ་སློབ་གཉེར་ཁང་གི་སློབ་སྤྱི་པ་སངས་ཚེ་རིང་ལགས་བཙན་བྱོལ་བོད་མིའི་ལས་བྱེད་འདེམས་ལྷན་ཚོགས་

མིར་བསྐོ་གཞག་བྱུང་བ།

༄༅། །ཕྱི་ལོ་ ༢༠༢༤ ཟླ་ ༦ ཚེས་ ༢༤ 

རེས་གཟའ་ཟླ་བ་ཉིན་གྱི ་སྔ་དྲོ ་ཆུ་ཚོད་ 

༡༢།༣༠ པ་ཙམ་ལ་སྐབས་བཅུ་བདུན་པའི་

བོད ་མི ་མང་སྤྱི ་འཐུས་རྒྱུན་ལས་ལྷན་

ཚོགས་ཐེངས་ ༡༥༤ ཐོག་དཔལ་ལྡན་བོད་

མི་མང་སྤྱི་འཐུས་ཚོགས་གཙོ་མཁན་པོ་

བསོད་ནམས་བསྟན་འཕེལ་མཆོག་གིས་ས་

རཱ་བོད་ཀྱི་མཐོ་རིམ་སློབ་གཉེར་ཁང་གི་སློབ་

སྤྱི ་པ་སངས་ཚེ ་རིང་ལགས་ལས་བྱེད་

འདེམས་བསྐོ་ལྷན་ཁང་གི ་ཚོགས་མིར་

བདམས་ཐོན་གྱིས་བསྐོ་གཞག་བྱུང་བའི་

གསལ་བསྒྲགས་གནང་སོང་།

	 དེ ་ཡང་བཙན་བྱོལ་བོད ་མིའི ་

བཅའ་ཁྲིམས་ལེའུ་དགུ་པ།  དོན་ཚན་ 

(༡༠༡) ནང་གསེས་ (༡) པོའི་ནང་། “ལས་

བྱེད་འདེམས་བསྐོ་ལྷན་ཁང་གི་ཚོགས་གཙོ་

གཅིག་དང༌། ཚོགས་མི་གཉིས་ནས་བཞིའི་

བར་དགོས་པར། གོ་ཡུལ་སྟོང་པ་ནམ་ཐོན་

ལ་ཆེས་མཐོའི་ཁྲིམས་ཞིབ་པ་ཆེ་བ་དང་། 

སྤྱི་འཐུས་ཚོགས་གཙོ་ཚོགས་གཞོན། སྲིད་

སྐྱོང ་བཅས་ནས་སྐབས་དེའི ་ འོས ་མི ་

འདེམས་སྒྲུག་ཁོ་ནའི་ཆེད་མི་འགྲོ་གསུམ་

དམིགས་འཛུགས་གནང་བའི་ཚོགས་ཆུང་

དེས་ཉིས་ལྡབ་ལས་མ་ཉུང་བའི་འོས་འཆར་

སྐུ་མགྲོན། 

ཕྱི་ལོ་ ༢༠༢༤ ཟླ་ ༦ ཚེས་ ༢༤ ཉིན་དཔལ་ལྡན་བོད་མི་མང་སྤྱི་འཐུས་རྒྱུན་ལས་ཚོགས་ཁང་ནང་སྤྱི་འཐུས་རྒྱུན་ལས་ ༡༡ ནས་སྤྱི་མོས་
ཐོག་ས་རཱ་བོད་ཀྱི་མཐོ་རིམ་སློབ་གཉེར་ཁང་གི་སློབ་སྤྱི་པ་སངས་ཚེ་རིང་ལགས་ལས་བྱེད་འདེམས་བསྐོ་ལྷན་ཁང་གི་ཚོགས་མིར་བསྐོ་གཞག་
གནང་སྐབས།

ཕུལ་བར་སྤྱི་འཐུས་ལྷན་ཚོགས་སུ་འོས་

བསྡུ་བྱས་ཏེ་མང་མོས་སུ་ཐོབ་ལ་འདེམས་

བསྐོ་ལྷན་ཁང་གི་ཚོགས་གཙོ་དང་ཚོགས་

མིར་འོས་ཐོན་བྱུང་བར་ངོས་འཛིན་བྱ་རྒྱུ།” 

དང་། དོན་ཚན་ (༡༠༡) ནང་གསེས་ (༢) 

པའི་དགོངས་དོན།  “གལ་ཏེ་འདེམས་བསྐོ་

ལྷན་ཁང་གི་ཚོགས་གཙོ་དང་ཚོགས་མི་སུ་

རུང་གྲོས་ཚོགས་མ་འཚོགས་པའི་སྐབས་

བསྐོ ་གཞག་བྱེད ་དགོས ་བྱུང་ཚེ ་གོང ་

གསལ་འདེམས་སྒྲུག་ཚོགས་ཆུང་གིས་

འཆར་འབུལ་ཞུས་པའི་ནང་ནས་སྤྱི་འཐུས་

རྒྱུན་ལས་ཀྱི་རྩ་འབོར་གསུམ་ཆ་གཉིས་

ཡན་གྱི་མོས་མཐུན་ཐོག་བསྐོ་གཞག་བྱེད་

དགོས།”  ཞེས་པའི་ཆ་རྐྱེན་འོག་འདེམས་

སྒྲུག་ཚོགས་ཆུང་གི་ཚོགས་མི་བཀའ་ཟུར་

འཕགས་པ་ཚེ་རིང་མཆོག་དང་། ཚོགས་མི་

དབུས་འོས་བསྡུ་ལས་ཁང་གི ་སྤྱི ་ཁྱབ་

འགན་འཛིན་དང་། ལས་བྱེད་འདེམས་ལྷན་

གྱི་ཚོགས་གཙོ་གཅིག་ལྕོགས་ཟུར་པ་བཀྲ་

ཤིས་ཕུན་ཚོགས་མཆོག ཚོགས་མི་དབུས་

འོས་བསྡུ་ལས་ཁང་གི་སྤྱི་ཁྱབ་འགན་འཛིན་

དང་།  ལས་བྱེད་འདེམས་ལྷན་གྱི་ཚོགས་

གཙོ་གཅིག་ལྕོགས་ཟུར་པ་ཤོ་ཟུར་བསོད་

ནམས་ཆོས་འཕེལ་མཆོག་བཅས་ལས་གྲུབ་

པའི་ཚོགས་ཆུང་ནས།  ས་རཱ་བོད་ཀྱི་མཐོ་

རིམ་སློབ་གཉེར་ཁང་གི་སློབ་སྤྱི་པ་སངས་

ཚེ་རིང་ལགས་དང་། རྣམ་རྒྱལ་གྲྭ་ཚང་སློབ་

གཉེར་ཁང་གི ་སློབ་སྤྱི ་ཐུབ་བསྟན་ཡར་

འཕེལ་ལགས་རྣམ་གཉིས་འཆར་འབུལ་

བྱུང་བར།  བོད་མི་མང་སྤྱི་འཐུས་སྐབས་ 

༡༧  པའི་རྒྱུན་ལས་ལྷན་ཚོགས་ཐེངས་ 

༡༥༤ པའི་ཐོག་སྤྱི་འཐུས་རྒྱུན་ལས་ ༡༡ 

ནས་སྤྱི་མོས་ཐོག་ས་རཱ་བོད་ཀྱི་མཐོ་རིམ་

སློབ་གཉེར་ཁང་གི་སློབ་སྤྱི་པ་སངས་ཚེ་

རིང་ལགས་ལས་བྱེད་འདེམས་ལྷན་གྱི ་

ཚོགས་མིར་བསྐོ་གཞག་གནང་སོང་།  དེ་

ཡང་ས་རཱ་བོད་ཀྱི་མཐོ་རིམ་སློབ་གཉེར་ཁང་

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་གིས་ས་རཱ་བོད་ཀྱི་མཐོ་རིམ་སློབ་གཉེར་ཁང་གི་
སློབ་སྤྱི་པ་སངས་ལགས་ལས་བྱེད་འདེམས་བསྐོ་ལྷན་ཁང་གི་ཚོགས་མིར་བདམས་ཐོན་གྱིས་བསྐོ་གཞག་བྱུང་བའི་གསལ་བསྒྲགས་གནང་
སྐབས།

ཚོགས་མི་བསྐོ་གཞག

གི་སློབ་སྤྱི་པ་སངས་ཚེ་རིང་ལགས་ལོ་

བཅུར་ཕེབས་སྐབས་ཕྱི་ལོ་ ༡༩༨༢ ལོར་

བོད་ནས་རྒྱ་གར་དུ་བཙན་བྱོལ་ལ་འབྱོར། 

རྡ་སྟེང་བོད་ཕྲུག་ཁྱིམ་སྡེར་འཛུལ་ཞུགས་

བྱས། ཕྱི་ལོ་ ༡༩༩༢ ལོར་སློབ་གྲྭའི་སྤྱི་ཁྱབ་

རྒན་བདག་དང་། ༡༩༩༣ ལོར་བུའི་སྡོད་

ཁང་རྒན་བདག་གི་འགན་ཁུར་བླངས།

	 ཕྱི་ལོ་ ༡༩༩༤ ལོར་གཞི་རིམ་

སློབ་གྲྭ་མཐར་ཕྱིན་ཏེ།  པུ་ནེར་  (Pune) 

རྟེན་གཞི་བྱས་པའི་ (Spicer Memori-

al  College)  ཞེས་པའི་མཐོ་སློབ་ཏུ་

འཛུལ ་ཞུགས ་ཀྱིས ་ས ་ཁམས ་རི ག ་

པ་  (Geography)  དང་།  གློག་ཀླད་

ཚ ན ་ རི ག ་   ( C o m p u t e r   S c i -

ence)  ཐོག་ཉེ ་བའི ་གཙུག་ལག་རབ་

འབྱམས་པ་ཐོན། ས་གནས་དེ་གར་བོད་ཀྱི་

སློབ་ཕྲུག་ཚོགས་པ་གསར་འཛུགས་ཞུ་

མཁན་གྱི་གྲས་དང་།  ཚོགས་པའི་དེའི ་

འབྲེལ་མཐུད་པ་དང་། དྲུང་ཆེ། ཚོགས་གཙོ་

བཅས་ཀྱི་འགན་ཁུར་བླངས། རྡ་སར་ཆགས་

པའི་གློག་ཀླད་བསྟི་གནས་  (Skyline 

Computer Centre) ཞེས་པ་ནས་བརྡ་

འཕྲིན་ཐོག་ཆེད་སྦྱོང་གི་ལག་ཁྱེར་ཐོབ།

	 ཕྱི་ལོ་ ༡༩༩༨ ནས་ས་རཱ་བོད་ཀྱི་

མཐོ་སློབ་ཏུ་དྲུང་ཡིག་དང་།  ༢༠༠༨  ནས་ 

༢༠༠༩  བར་ཨ་རིའི་འོ་མིང་གཙུག་ལག་

སློབ་གྲྭར་  (Wyoming  University) 

བོད་མིའི་སློབ་ཡོན་ལས་གཞི་  (Tibetan 

Scholarship Program) བརྒྱུད་ཤེས་

ཡོན་འཛིན་སྐྱོང་དང་མི་རབས་རྒན་པའི་

ས་རཱ་བོད་ཀྱི་མཐོ་རིམ་སློབ་གཉེར་ཁང་གི་སློབ་སྤྱི་པ་སངས་ཚེ་རིང་ལགས།

སློབ་གསོ་རིག་པའི་སྐོར་སློབ་གཉེར་གནང་། 

སློབ་གཉེར་གྲུབ་མཚམས རྒྱ་གར་དུ་ཕྱིར་

ལོག་གིས་ཕྱི་ལོ་ ༢༠༡༦ ལོའི་ཟླ་ ༥ བར་

ས་རཱ་མཐོ་སློབ་ཀྱི་དྲུང་ཆེའི་ལས་ཁུར་ཞུས། 

རིགས་སློབ་མ་ལག་གཉིས་ཀྱི ་སྤྱི ་ཁྱབ་

འགན་འཛིན་ལྷན་ཚོགས་ནས་མིང་འདོན་

བྱུང་བ་ལྟར་ཕྱི་ལོ་ ༢༠༡༦ ཟླ་ ༦ པའི་ཚེས་ 

༡ ནས་བཟུང་ས་རཱ་བོད་ཀྱི་མཐོ་རིམ་སློབ་

གཉེར་ཁང་གི་སློབ་སྤྱིར་བསྐོ་གཞག་བྱུང་སྟེ་

ད་ལྟ་མུ་མཐུད་སློབ་སྤྱིའི་ལས་ཁུར་ཞུ་མུས་

ཡིན་པ་རེད།

	 དེ ་བཞིན་ཨ་རིའི ་ཨིན་ཌི ་ཡ་ན་

མངའ་སྡེའི་ནང་ཆགས་པའི་ཨར་ལམ་མཐོ་

སློབ་ (Earlham  College)  ཏུ་བདུན་

ཕྲག་བདུན་གྱི་རིང་གདན་ཞུས་དགེ་རྒན་གྱི་

ལས་ཁུར་བླངས་པ་སོགས་སྔ་ཕྱིར་ཨ་རིའི་

སློབ་ཕྲུག་མང་པོར་བོད་ཀྱི་རིག་གཞུང་དང་། 

སྤྱི་ཚོགས་ཀྱི་དཔལ་ཡོན་སྐོར་གདན་ཞུས་

སློབ་འཁྲིད་སོགས་ཞུས།

	 ཕྱི་ལོ་  ༢༠༢༣  ནས་ཧི་མ་ཅཱལ་

སཾ་བྷོ་ཊ་བོད་སློབ་ཚོགས་པའི་འགན་འཛིན་

ལྷ ན ་ ཚོ ག ས ་ ཀྱི ་ ཚོ ག ས ་ མི ་ ད ང ་ ། 

༢༠༢༣  ནས་བོད་ཀྱི་དཔེ་མཛོད་ཁང་གི་

ཁྱབ་ཁོངས་དགེ་འདུན་པའི་ཆེད་དུ་ཚན་

རིག་ཚོགས་པའི་འགན་འཛིན་ལྷན་ཚོགས་

ཀྱི ་ཚོགས་མི ་གནང་མུས་བཅས་ཀྱི ་ལོ ་

རྒྱུས་མདོར་བསྡུས་སུ།

སྐུ་ཞབས་ཨོམ་  བྷིར་ལཱ་མཆོག་སླར་ཡང་རྒྱ་གར་གྲོས་ཚོགས་འོག་མའི་ཚོགས་གཙོར་བདམས་ཐོན་བྱུང་བར་དཔལ་ལྡན་བོད་མི་

མང་སྤྱི་འཐུས་ཚོགས་གཙོ་མཆོག་གིས་འཚམས་འདྲི་ཞུས་པ།

༄༅།  །སྐུ་ཞབས་ཨོམ་  བྷིར་ལཱ་  (Om 

Birla)  མཆོག་རྒྱ་གར་གྲོས་ཚོགས་འོག་

མའི ་ཚོགས་གཙོར་སྐབས་གཉིས་རིང་

བསྟུད་མར་བདམས་ཐོན་བྱུང་བར།  དཔལ་

ལྡན་བོད་མི་མང་སྤྱི་འཐུས་ཚོགས་གཙོ་

མཁན་པོ ་བསོད ་ནམས་བསྟན་འཕེལ་

མཆོག་གིས་གཞིས་བྱེས་བོད་མི་ཡོངས་

དང་། སྐ བས་བཅུ་བདུན་པའི་བོད་མི་མང་

སྤྱི ་འཐུས་ལྷན་ཚོགས་ཀྱི ་ཚབ་ཞུས་ཏེ ་

དགའ་བསུའི་འཚམས་འདྲི ་ཞུས་གནང་

འདུག

	 དེ་ཡང་འཚམས་འཕྲིན་ནང་འཁོད་

དོན། ད་ལན་སྐུ་ཉིད་གྲོས་ཚོགས་ཀྱི་ཚོགས་

གཙོར་འོས་འདེམས་བྱུང་བ་དེས་སྐུ་ཉིད་ཀྱི་

དབུ་ཁྲིད་གནང་ཕྱོགས་ཀྱི་ནུས་པ་དང་། མི་

མང་གིས་ཡིད་ཆེས་ཆེན་པོ་ཡོད་པ་གསལ་

པོར་མཚོན་གྱི་ཡོད།  སྐུ་ཉིད་ཀྱིས་རྒྱ་གར་

གཞུང་མང་གཉིས་ལ་ལོ་མང་ཞབས་ཕྱི་ཧུར་

ཐག་ཞུས་པ་མ་ཟད།  གཟེངས་སུ་ཐོན་པའི་

གྲུབ་འབྲས་བྱུང་ཡོད་པ་ནི་བསྔགས་འོས་སུ་

གྱུར་བ་ཞིག་ཆགས་ཀྱི་ཡོད།

	 རྒྱ་གར་གཞུང་མང་གཉིས་ནས་

ལོ་ངོ་དྲུག་ཅུ་ལྷག་གི་རིང་བོད་མིའི་བླ་ན་

མེད ་པའི ་དབུ་ཁྲིད ་སྤྱི ་ནོར ་༧གོང ་ས ་

༧སྐྱབས་མགོན་ཆེན་པོ་མཆོག་དང་།  བོད་

མི་རྣམས་ལ་མཐུན་འགྱུར་དང་།  བོད་ཀྱི་

བདེན་པའི་རྩ་དོན་ཐོག་རྒྱབ་སྐྱོར་གནང་

བར་ཐུགས་རྗེ ་ཆེ ་ཞུ་རྒྱུ་དང་།  འབྱུང་

འགྱུར་མུ་མཐུད་གཉིས་སྨན་དབུ་མའི་ལམ་

གྱི་སྲིད་བྱུས་བརྒྱུད་བོད་རྒྱའི་དཀའ་རྙོག་

སེལ་ཐབས་སུ་སྐུ་ཉིད་ནས་རྒྱབ་སྐྱོར་གནང་

རྒྱུའི་རེ་བ་ཞུ་རྒྱུ་ཡིན།

	 ངས་སླར་ཡང་སྐུ་ཉིད་ལ་འཚམས་

འདྲི་ཞུ་རྒྱུ་དང་།  སྐུ་ཉིད་ཀྱི་ལས་ཡུན་རིང་

རྒྱ་གར་གྲོས་ཚོགས་འོག་མའི་ལས་དོན་

མཐའ་དག་ལམ་ལྷོངས་ཡོང་བའི་སྨོན་འདུན་

ཞུ་རྒྱུ་ཡིན་ཞེས་འཁོད་འདུག

རྒྱ་གར་གྲོས་ཚོགས་འོག་མའི་ཚོགས་གཙོ་སྐུ་ཞབས་ཨོམ་ བྷིར་ལཱ་མཆོག

ཐུགས་གསོ།

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་གིས་རྒྱ་གར་ཨ་རུ་ནཱ་ཅལ་མངའ་སྡེའི་སྤྱི་ཁྱབ་བློན་ཆེན་པདྨ་མཁའ་འགྲོ་

མཆོག་གི་མ་ཡུམ་འདས་གྲོངས་སུ་གྱུར་བར་ཐུགས་གསོ་ཞུས་པ། 

༄༅།  །རྒྱ་གར་ཨ་རུ་ནཱ་ཅལ་མངའ་སྡེའི་

སྤྱི་ཁྱབ་བློན་ཆེན་པདྨ་མཁའ་འགྲོ་མཆོག་

གི་མ་ཡུམ་འདས་གྲོངས་སུ་གྱུར་བའི་ཡིད་

སྐྱོའི་གནས་ཚུལ་ཐོན་པར། ཕྱི་ལོ་ ༢༠༢༤ 

ཟླ་ ༧ པའི་ཚེས་ ༢ ཉིན་དཔལ་ལྡན་བོད་མི་

མང་སྤྱི ་འཐུས་ཚོགས་གཙོ ་མཁན་པོ ་

བསོད་ནམས་བསྟན་འཕེལ་མཆོག་གིས་

གཞིས་བྱེས་བོད་མི་ཡོངས་དང་། བོད་མི་

མང་སྤྱི་འཐུས་ལྷན་ཚོགས་ཀྱི་ཚབ་ཞུས་ཏེ། 

སྤྱི་ཁྱབ་བློན་ཆེན་མཆོག་གི་ལྟོས་བཅས་

ནང་མི ་ལྷན་རྒྱས་ལ་ཐུགས་གསོ ་ཞུས་

འདུག

	 དེ་ཡང་ཐུགས་གསོའི་འཕྲིན་ཡིག་

ནང་འཁོད་དོན།  སྐུ་ཉིད་ཀྱི ་མ་ཡུམ་ལི་

བཟང་ལགས་སྐུ་ཚེ་མ་ཟིན་པའི་ཡིད་སྐྱོའི་

གནས་ཚུལ་ཐོས་འཕྲལ་ང་ཚོ་ཚང་མ་ཤིན་

ཏུ་བློ་ཕམ་བྱུང་།  ངས་གཞིས་བྱེས་བོད་མི་

ཡོངས་དང་།  བོད་མི་མང་སྤྱི་འཐུས་ལྷན་

ཚོགས་ཀྱི་ཚབ་ཞུས་ཏེ། དཀའ་སྡུག་ཆེ་བའི་

དུས་སྐབས་འདིར་སྐུ་ཉིད་དང་། ནང་མི་ལྷན་

རྒྱས་ཡོངས་ལ་ཐུགས་གསོ་ཞུ་རྒྱུ་ཡིན།

	 ནང་པའི་གཞུང་ལུགས་ནང་།  མི་

རྒྱ་གར་ཨ་རུ་ནཱ་ཅལ་མངའ་སྡེའི་སྤྱི་ཁྱབ་བློན་ཆེན་པདྨ་མཁའ་འགྲོ་མཆོག

རྟག་པ་ནི་མི་ཚེའི་ཆོས་ཉིད་ཅིག་ཡིན་པ་

གསལ་བ་ལྟར།  བཟློག་ཏུ་མེད་པའི་དུས་

སྐབས་འདིར་ང་ཚོས་ཁོག་རྒྱ་ཡངས་པོས་

གདོང་ལེན་བྱེད་དགོས་པ་ཞིག་ཆགས་ཀྱི་

ཡོད། བྱམས་བརྩེ་ཆེ་བའི་སྐུ་ཉིད་ཀྱི་མ་ཡུམ་

ཁོང་ལྟ་བུ་སྐུ་གཤེགས་པ་དེས་ཁ་བསྐོང་མི་

ཐུབ་པའི་སྟོང་ཆ་ཆེན་པོ་ཞིག་བཞག་ཡོད། 

དམ་པ་ཁོང་སྐུ་འཚོ་བཞུགས་སྐབས།  ཉིན་

རེའི་མི་ཚེའི་ནང་བྱམས་པ་དང་།  བརྩེ་བ། 

སྙིང་རྗེའི་ཉམས་ལེན་བཅས་ཀྱི་ཐོག་བཞག་

པའི་མཛད་རྗེས་དག་ཁོང་དང་འབྲེལ་འདྲིས་

བྱུང་བའི ་མི ་ཚང་མའི ་རྒྱུད་ལ་རྟག་ཏུ ་

འཇགས་ངེས་ཡིན།

	 དམ་པ་དེ་ཉིད་ཀྱི་སྔོན་བསགས་

དགེ་བའི་མཐུ་ལ་བརྟེན་ནས་དལ་འབྱོར་གྱི་

རྟེན་བཟང་མགྱོགས་ནས་མྱུར་དུ་འཐོབ་པའི་

སྨོན་འདུན་ཞུ་རྒྱུ་དང་། དེ་བཞིན་དཀའ་སྡུག་

ཆེ་བའི་དུས་སྐབས་འདིར་ང་ཚོ་བོད་མི་ཚང་

མས་སྐུ་ཉིད་ལ་གདུང་སེམས་མཉམ་སྐྱེད་ཞུ་

རྒྱུ་ཡིན་ཞེས་འཁོད་འདུག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

༄༅། །ཕྱི་ལོ་ ༢༠༢༤ ཟླ་ ༧ པའི་ཚེས་ 

༥ རེས་གཟའ་པ་སངས་ཉིན་བོད་མི་མང་སྤྱི་

འཐུས་ལྷན་ཚོགས་ཀྱི་གྲོས་ཚོགས་ཚོགས་

ཁང་ནང་དཔལ་ལྡན་ཚོགས་གཙོ་མཁན་པོ་

བསོད་ནམས་བསྟན་འཕེལ་མཆོག་གི ་

མདུན་དུ་ལས་བྱེད་འདེམས་བསྐོ་ལྷན་ཁང་

གི་འདེམས་ཐོན་ཚོགས་མི་པ་སངས་ཚེ་

རིང་ལགས་ཀྱིས་ལས་འཁུར་དམ་འབུལ་

ཞུས་གནང་སོང་།

	 དེ་ཡང་ཕྱི་ཟླ་ ༦ པའི་ཚེས་ ༢༤ 

ཉིན་སྐབས་བཅུ་བདུན་པའི་བོད་མི་མང་སྤྱི་

འཐུས་རྒྱུན་ལས་ལྷན་ཚོགས་ཐེངས་ ༡༥༤ 

པའི ་ཐོག་ས་རཱ་བོད ་ཀྱི ་མཐོ ་རིམ་སློབ་

གཉེར་ཁང་གི་སློབ་སྤྱི་པ་སངས་ཚེ་རིང་

ལས་བྱེད་འདེམས་བསྐོ་ལྷན་ཁང་གི་འདེམས་ཐོན་ཚོགས་མི་པ་སངས་ཚེ་རིང་ལགས་ཀྱིས་ལས་འཁུར་དམ་བཅའ་ཕུལ་བ།

ལགས་སྤྱི་མོས་ཐོག་ལས་བྱེད་འདེམས་

བསྐོ་ལྷན་ཁང་གི་ཚོགས་མིར་འདེམས་ཐོན་

བསྐོ་གཞག་བྱུང་བ་དང་།  དེ་རིང་སྔ་དྲོ་ཆུ་

འདེམས་ཐོན་ཚོགས་མི་པ་སངས་ཚེ་རིང་ལགས་ཀྱིས་དཔལ་ལྡན་བོད་མི་མང་སྤྱི་འཐུས་ཚོགས་གཙོ་ནས་ལས་འཁུར་དམ་འབུལ་ཞུ་སྐབས། 

ཚོད་ ༡༠།༠༠ ཐོག་དཔལ་ལྡན་བོད་མི་མང་

སྤྱི་འཐུས་ཚོགས་གཙོ་མཁན་པོ་བསོད་

ནམས་བསྟན་འཕེལ་མཆོག་དང་། བོད་མིའི་

སྒྲིག་འཛུགས་ཀྱི་དཔལ་ལྡན་སྲིད་སྐྱོང་སྤེན་

པ་ཚེ་རིང་མཆོག  བོད་མི་མང་སྤྱི་འཐུས་

རྒྱུན་ལས་རྣམ་པ་གྲོས་ཚོགས་ཚོགས་ཁང་

ནང་ལྷན་འཛོམས་ཀྱིས་ཐོག་མར་དཔལ་

ལྡན་ཚོགས་གཙོ ་མཆོག་གིས་སྤྱི ་ནོར་

༸གོང་ས་༸སྐྱབས་མགོན་ཆེན་པོ་མཆོག་

གི་བཞུགས་ཁྲི་རིན་པོ་ཆེར་མཇལ་དར་སྒྲོན་

འབུལ་དང་།

	 དེ་རྗེས་ལས་བྱེད་འདེམས་བསྐོ་

ལྷན་ཁང་གི ་འདེམས་ཐོན་ཚོགས་མི ་པ་

སངས ་ཚེ ་ རི ང ་ལགས ་ཀྱིས ་ཀྱང ་ དེ ་

མཚུངས་ཞུས་གྲུབ་མཚམས།  བཙན་བྱོལ་འདེམས་ཐོན་ཚོགས་མི་པ་སངས་ཚེ་རིང་ལགས་དམ་བཅའ་ཕུལ་ནས་མཚན་རྟགས་འགོད་སྐབས། 

དམ་བཅའ།

བོད་མིའི་བཅའ་ཁྲིམས་དོན་ཚན་བརྒྱ་དང་

གཅིག ནང་གསེས་  ༣  པ།  “ལས་བྱེད་

འདེམས་བསྐོ་ལྷན་ཁང་གི་ཚོགས་གཙོ་དང་

ཚོགས་མི་ལས་འཁུར་དུ་མ་ཞུགས་གོང་

འདེམས་ཐོན་ཚོགས་མི་པ་སངས་ཚེ་རིང་ལགས་ལ་དཔལ་ལྡན་བོད་མི་མང་སྤྱི་འཐུས་ཚོགས་གཙོ་ནས་འཚམས་འདྲི་གནང་སྐབས། 

ཁྲིམས་ལུགས་སུ་གཏན་འབེབས་བྱས་པའི་

ཚིག་གཞི་ལྟར་ཆེས་མཐོའི་ཁྲིམས་ཞིབ་ཁང་

གི ་ཁྲིམས་ཞིབ ་པ ་ཆེ ་བའི ་མདུན་ནམ། 

ཁྲིམས་ཞིབ་པ་ཆེ ་བ་མེད་ཚེ ་སྤྱི ་འཐུས་

ཚོགས་གཙོའི་མདུན་དམ་བཅའམ།  ཁས་

ལེན་བྱེད་དགོས།”  ཞེས་པའི་དགོངས་དོན་

ལྟར།  དཔལ་ལྡན་ཚོགས་གཙོ་མཆོག་གི་

མདུན་ནས་ལས་འཁུར་དམ་འབུལ་དང་། 

དམ་འབུལ་མ་དེབ་ཐོག་མཚན་རྟགས་

བཀོད་གནང་སོང་།

	 དེ་རྗེས་སྤྱི་ལྷན་ཚོམས་ཆེན་ནང་

དཔལ་ལྡན་ཚོགས་གཙོ ་མཆོག ་དང ་ ། 

དཔལ་ལྡན་སྲིད་སྐྱོང་མཆོག  སྤྱི་འཐུས་

རྒྱུན་ལས་རྣམ་པ། ཚོགས་དྲུང་བཅས་ནས་

ལས་བྱེད ་འདེམས་ལྷན་ཚོགས་མི ་པ ་

སངས་ཚེ་རིང་ལགས་ལ་འཚམས་འདྲིའི་

མཇལ་དར་སྒྲོན་འབུལ་ཞུས་རྗེས། རྟེ ན་

འབྱུང་གསོལ་ཇ་དང་། འབྲས་སིལ་འདེགས་

འབུལ་ཞུས་ཏེ་ཐེངས་འདིའི ་དམ་འབུལ་

མཛད་སྒོ་ལེགས་གྲུབ་བྱུང་ཡོད།

དཔལ་ལྡན་ཚོགས་གཙོ་མཆོག་རྒྱལ་སྤྱིའི་གཞོན་སྐྱེས་ཚོགས་ཆེན་ཐེངས་གཉིས་པའི་མཇུག་བསྡོམས་མཛད་སྒོའི་ཐོག་སྐུ་མགྲོན་

གཙོ་བོར་ཆེད་ཕེབས་ཀྱིས་གསུང་བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༧ པའི་ཚེས་ 

༥  ཉིན་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཁན་པོ་བསོད་ནམས་བསྟན་

འཕེལ ་མཆོག ་རྒྱལ་སྤྱིའི ་གཞོན ་སྐྱེས ་

ཚོགས་ཆེན་ཐེངས་གཉིས་པའི ་མཇུག་

བསྡོམས་མཛད་སྒོའི་ཐོག་སྐུ་མགྲོན་གཙོ་

བོར་གདན་ཞུས་ལྟར་ཆེད་ཕེབས་ཀྱིས་

གསུང་བཤད་གནང་སོང་།

	 དེ་ཡང་བོད་མིའི་སྒྲིག་འཛུགས་ཕྱི་

དྲིལ་ལས་ཁུངས་ནས་ཉིན་གྲངས་གསུམ་

རིང་བཞུགས་སྒར་རྡ་ས་ཌི་པོ་ལོ་གསོལ་

མགྲོན་ཁང་དུ་གོ་སྒྲིག་ཞུས་པའི་ཚོགས་

ཆེན་དེའི་ཐོག་རྒྱལ་ཁབ་ཁག་མི་འདྲ་བ་ ༡༣ 

ཙམ་ནས་ཚོགས་བཅར་བ་གཞོན་སྐྱེས་ 

༡༠༠ ལྷག་མཉམ་ཞུགས་གནང་ཡོད་འདུག

	སྐ བས་དེར་དཔལ་ལྡན་ཚོགས་

གཙོ་མཆོག་གིས་ཐོག་མར་བོད་མི་མང་སྤྱི་

འཐུས་ལྷན་ཚོགས་ཀྱི་ཚབ་དང་། སྒེར་ངོས་



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

ནས་ཚོགས་ཆེན་ཐོག་གསུང་བཤད་གནང་

མཁན་རྣམ་པ་དང་།  ཕྱི་དྲིལ་ལས་ཁུངས་ཀྱི་

དྲུང་ཆེ་གཙོས་པའི་འབྲེལ་ཡོད་ལས་བྱེད་

རྣམ་པ།  དེ ་བཞིན་གཞོན་སྐྱེས་ཚོགས་

བཅར་བ་ཡོངས་ལ་འཚམས་འདྲི ་དང་

སྦྲགས་གཙོ་བོ་གསུངས་དོན། ན་ནིང་གཞོན་

སྐྱེས་ཚོགས་ཆེན་ཐེངས་དང་པོ་ཚོགས་

པའི་སྐབས་ང་རང་མགྲོན་འབོད་གནང་སོང་

སྟེ་སྐབས་དེ་དུས་ང་རང་ཕྱི་ལ་ལས་དོན་

རྐྱེན་པས་བཅར་ཐུབ་མ་སོང་།  ད་ལན་

མགྲོན་འབོད་གནང་བ་གཞིར་བཟུང་རྣམ་པ་

ཚོ་དང་ཐུག་འཕྲད་དང་།  ཚོགས་ཆེན་ཐོག་

བཅར་རྒྱུ་བྱུང་བ་བཅས་ཀྱི་ཐོག་ནས་ཧ་

ལས་པའི་དགའ་ཚོར་ཆེན་པོ་བྱུང་། ཚོགས་

ཆེན་དང་འབྲེལ་བའི་ཐོག་གསར་འགྱུར་

བ རྒྱུ ད ་ ལ མ ་ ཁ ག ་ ལ ་ བ ལྟ ས ་ ཡོ ང ་

དུས།  གསུང་བཤད་གནང་མཁན་རྣམ་པའི་

གསུང་བཤད་གནང་ཕྱོགས་རེད།  དེ ་

བཞིན་ཚོགས་བཅར་བ་གཞོན་སྐྱེས་རྣམ་

པས་གསར་འགོད་པའི་བཅའ་འདྲིར་ལན་

འདེབས་གནང་བ་དེ་འདྲའི་ཐོག་ལ་དོ་སྣང་

བྱེད་དུས་དཔེ་མི་སྲིད་པའི་ཡག་པོ་བྱུང་

འདུག  ཚོགས་ཆེན་ཐོག་ནས་དགོངས་པ་

བཞེས་ཕྱོགས་རེད། གནས་བབ་མི་འདྲ་བ་

ཞིག་བྱུང་འདུག་བསམ་པའི་ཚོར་སྣང་ཆེན་

པོ་བྱུང་སོང་ཞེས་གསུངས་སོང་།

	 བཙན་བྱོལ་བོད་མིའི་མང་གཙོའི་

འཕེལ ་རིམ ་དང ་འབྲེལ ་བའི ་ ཐོག ་ལ ་

གསུངས་དོན། འཛམ་གླིང་རྒྱལ་ཁབ་གཞན་

ཁག་ནང་དེ་སྔ་རྒྱལ་པོའི་ལམ་ལུགས་དང་། 

དམར་ཤོག་ལམ་ལུགས་བསྐྱོད་བཞིན་ཡོད་

པའི་ཐོག  ཡུལ་ལུང་སོ་སོའི་མི་སེར་འདོད་

བློ་མ་ཁེངས་པའི་ཐོག་ནས་ཡར་མི་མང་གི་

གྱེན་ལངས་བྱས་ནས་མང་གཙོའི ་ལམ་

ལུགས་ལ་འགྱུར་བ་བཏང་བ་ཞིག་ཆགས་

ཀྱི་ཡོད་པ་རེད།  འོན་ཀྱང་ང་རང་ཚོའི་མང་

གཙོའི་སྒྲིག་འཛུགས་དེ་སྤྱི་ནོར་༧གོང་ས་

༧སྐྱབས་མགོན་ཆེན་པོ་མཆོག་གིས་མར་

མི་མང་ལ་གསོལ་སྩལ་གནང་བ་ཞིག་ཡིན་

པར་མ་ཟད།  ད་ལྟ་མུ་མཐུད་ནས་རྒྱུན་

འཛིན་བྱེད་བསྡད་པ་ཞིག་ཆགས་ཀྱི་ཡོད་

རེད། སྤྱིར་བཏང་མང་གཙོ་ཟེར་དུས། མང་

ཚོགས་ཀྱིས་འོས་འདེམས་བྱས་པའི་སྐུ་

ཚབ་ཀྱི་ཐོག་ནས་གཞུང་འཛིན་ཚོགས་པ་

དང་།  ཕྱོགས་འགལ་ཚོགས་པ་ཡོད་པའི་

ཐོག་གཞུང་བསྐྱང་རྒྱུའི་ལམ་ལུགས་ཤིག་

ལ་གོ་དགོས་ཀྱི་ཡོད་ཀྱང་།  ང་ཚོའི་མང་

གཙོ་ནི་ཆབ་སྲིད་ཚོགས་པ་མེད་པའི་མང་

གཙོ་ཞིག་དང་།  དེ་ཡང་སྤྱི་འཐུས་ཀྱི་ཡོང་

ཁུངས་ནི་ཆོལ་ཁ་དང་།  ཆོས་བརྒྱུད།  ས་

གནས་བཅས་ནས་ཡོང་གི་ཡོད་པ་རེད། སྤྱི་

འཐུས་ལྷན་ཚོགས་སུ་སླེབས་ཚར་བའི་

རྗེས་ལ།  གྲོས་ཚོགས་ནང་འགན་ཁུར་ཞུ་

ཕྱོགས་ཐོག་ལ་ཆ་བཞག་ན།  འཛིན་སྐྱོང་

བཀའ་ཤག་གི་ལས་དོན་ཐོག་ལ་རྒྱབ་སྐྱོར་

བྱེད་དགོས་པའི་རིགས་གཅིག་དང་།  ཡང་

རིགས་གཅིག་བཀའ་ཤག་གི་ལས་དོན་ཐོག་

ལ་དྲི་བ་དྲིས་ལན་དང་།  སྟངས་འཛིན་བྱེད་

དགོས་པ་བཅས་རིགས་གཉིས་ཡོང་གི ་

ཡོད་པ་རེད།  ཨིན་ཇིའི་སྐད་ནང་ཞུས་པ་

ཡིན་ན་ Opposition and Ruling 

party གཉིས་ཀའི་བསམ་བློ་དང་པོ་ནས་

ཡོད་དགོས་པ་ཞིག་ཆགས་བསྡད་ཡོད་རེད།

ཕྱི་ལོ་ ༢༠༢༤ ཟླ་ ༧ པའི་ཚེས་ ༥  ཉིན་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་རྒྱལ་སྤྱིའི་གཞོན་སྐྱེས་ཚོགས་ཆེན་ཐེངས་
གཉིས་པའི་མཇུག་བསྡོམས་མཛད་སྒོར་གསུང་བཤད་གནང་སྐབས།

གསུང་བཤད།

	 སྤྱི ་ ནོ ར ་༧གོ ང ་ས ་༧སྐྱབས ་

མགོན་ཆེན་པོ་མཆོག་ནས་དགུང་ལོ་ ༡༦ 

ཐོག་བོད་ཀྱི་ཆོས་སྲིད་གཉིས་ཀྱི་ཐུགས་

འགན་བཞེས་རྗེས།  རིམ་པས་བོད་ནང་

ལེགས་བཅོས་ཚོགས་ཆུང་དང་། གྱོད་ཞིབ་

ཚོགས་ཆུང་ཞེས་པ་བཙུགས་ནས་དྲང་

བདེན་དང་།  འདྲ་མཉམ་ཡོང་ཆེད་སྔ་མོའི་

གཞུང་གི་ལམ་ལུགས་ལ་འགྱུར་བ་གཏོང་

རྒྱུའི་དགོངས་པ་ཡོད་བསྡད་པའི་གནས་

སྟངས་ཤིག་ཆགས་ཀྱི་ཡོད།  དེ་ཡང་ཕྱི་ལོ་ 

༡༩༥༤ ལོར་༸གོང་ས་མཆོག་རྒྱ་ནག་ལ་

ཕེབས་ནས་མའོ་ཙི་ཏུང་མཚོན་པའི་རྒྱ་ནག་

གི་འགོ་ཁྲིད་མང་ཆེ་བ་དང་མཇལ་འཕྲད་

གནང་ཡོད་པ་དང་། ཕྱིས་སུ་ཕྱི་ལོ་ ༡༩༥༦ 

ལོར་རྒྱ་གར་ལ་བདག་ཅག་གི་སྟོན་པ་ཤཱཀྱ་

ཐུབ་པ་སྐུ་མྱ་ངན་ལས་འདས་ནས་ལོ་ངོ་ 

༢༥༠༠ འཁོར་བའི་དུས་དྲན་སྲུང་རྩིའི་ཐོག་

གདན་འདྲེན་ཞུས་པ་བཞིན་ཆིབས་བསྒྱུར་

བསྐྱངས་གནང་མཛད་ནས། སྐབས་དེའི་རྒྱ་

གར་གྱི་སྲིད་བློན་ནེ་རུ་མཆོག་གིས་གཙོས་

དཔོན་རིགས་མང་པོ་ཞིག་དང་མཇལ་འཕྲད་

གནང་ཡོད་པར་མ་ཟད།  རྒྱ་གར་གྱི་གྲོས་

ཚོགས་གོང་འོག་གཉིས་ཀར་ཕེབས་གནང་

མཛད་ཡོད་པ་དང་།གྲོས་ཚོགས་ནང་སྲིད་

བློན་སོགས་ཚང་མ་ཕན་ཚུན་གོ་བསྡུར་

སྦྱངས་བཤད་སྐབས་འདྲ་མཉམ་ཐོག་ནས་

བཀའ་མོལ་གསུང་རྒྱུ་ཡོད་པ་དང་།  དྲི་བ་

ཁག་ལ་འགན་ཁུར་བའི ་ཐོག་ནས་ལན་

འདེབས་ཞུ་ཡི་ཡོད་པར་གཟིགས་རྗེས། 

མང་གཙོའི་གཞུང་གི་འགྲོ་སྟངས་ལ་ཐུགས་

སྣང་ཤུགས་ཆེན་པོ་བྱུང་སྟེ།  མང་གཙོའི་

དགོངས་པ་ཐོག་མར་འཁྲུངས་ཡོད། ཕྱི་ལོ་ 

༡༩༥༩  ལོར་རྒྱ་ནག་དམར་གཞུང་གིས་

བོད་ས་ཡོངས་རྫོགས་བཙན་བཟུང་བྱས་

རྗེས། བཙན་བྱོལ་དུ་ཞབས་སོར་འཁོད་པ་

དང་། དེ་ནས་ལོ་གཅིག་གི་རྗེས་ལ། ཕྱི་ལོ་ 

༡༩༦༠ ཟླ་ ༢ པའི་ནང་གནས་མཆོག་རྡོ་རྗེ་

གདན་དུ་གནད་ཡོད་མང་པོ་ཞིག་འཛོམས་

ནས་ཆོས་ལུགས་ཆོལ་གསུམ་དང་བཅས་

པས་བླང་དོར་ཞུ་བྱའི་མནའ་གན་མཐུ་མོ་ཆེ་

བཞག་ཅིང་། དུས་དེ་ནས་བཟུང་༸གོང་ས་

མཆོག་གིས་གང་གསུང་པ་བཀའ་གསུང་ཅི་

སྒྲུབ་གནང་རྒྱུ་དང་།  བོད་ཆོལ་ཁ་གསུམ་

ཆོས་ལུགས་དང་བཅས་པས་མཐུན་སྒྲིལ་

རྡོག་རྩ་གཅིག་སྒྲིལ་ཐོག་ཤར་བསྐྱོད་བྱེད་

ཀྱི་ཡིན་ཞེས་མནའ་གན་མཐུ་མོ་ཆེ་བཞག་

སྟེ་བརྟན་བཞུགས་ཕུལ། སྐབས་དེར་༸གོང་

ས་མཆོག་གིས་ད་ནས་བཟུང་བོད་ཟེར་བ་

འདི་ཆོས་སྲིད་ཟུང་འབྲེལ་གྱི་མང་གཙོའི་

གཞུང་ཚད་ལྡན་ཞིག་དགོས་ཀྱི་ཡོད་པས། 

ཆོལ་ཁ་གསུམ་ནས་འཐུས་མི་གསུམ་རེ་

དང་། ཆོས་བརྒྱུད་ཆེན་པོ་བཞི་ནས་འཐུས་

མི་རེ་རེ་འདེམས་དགོས་པ་བཅས་ཁྱོན་མི་

མང་གིས་འོས་འདེམས་བྱས་པའི་མི་སྣ་བཅུ་

གསུམ་ཡར་གཏོང་ཤོག་ཅེས་བཀའ་སློབ་

བཀའ་དྲིན་སྩལ་བ་བཞིན་ཁུངས་སོ་སོ་ནས་

མི་མང་འོས་འདེམས་བྱས་ནས་ལོ་དེའི་ཟླ་

བ་ ༩ ཚེས་ ༢ ཉིན་སྤྱི་འཐུས་སྐབས་དང་

པོས་དམ་འབུལ་ཞུས་གནང་ཡོད་པ་དང་། 

དེ་རྗེས་རིམ་པས་བཙན་བྱོལ་བོད་མིའི་མང་

གཙོའི་དུས་དྲན་ཉིན་མོར་གཏན་འབེབས་

ཀྱིས་ཟླ་བ་ ༩ ཚེས་ ༢ ཉིན་མོ་འདི་མང་

གཙོའི་དུས་ཆེན་སྲུང་བརྩི་བྱེད་བཞིན་ཡོད། 

བཙན་བྱོལ་བོད ་མིའི ་མང་གཙོའི ་བྱུང་

སྟངས་དང་རྒྱབ་ལྗོངས་སྐོར་དེ་འདྲ་ཆགས་

རྒྱལ་སྤྱིའི་གཞོན་སྐྱེས་ཚོགས་ཆེན་ཐེངས་གཉིས་པའི་སྐབས་ཀྱི་གསུང་བཤད་པ་དང་ཚོགས་བཅར་བ།

བསྡད་ཡོད་རེད།  རིམ་པས་༧གོང་ས་

མཆོག་གིས་རྒྱལ་སྤྱིའི་མང་གཙོའི་འགྲོ་

སྟངས ་གཞིར ་བཟུང ་ །   ལོ ་བཅུ ་རེའི ་

མཚམས་ལ་མང་ཚོགས་ལ་མར་སྐུལ་འདེད་

གནང་བ་དེ་འདྲ་བྱུང་ཡོད་རེད། དེ་ཡང་ཕྱི་

ལོ་ ༢༠༠༡ ལོར་བཀའ་བློན་ཁྲི་པ་མི་མང་

ནས་ཐད་ཀར་འོས་འདེམས་བྱ་རྒྱུའི་སྲོལ་

གཏོད་པ་དང་། དེ་ནས་ ༢༠༡༡ ལོར་༸གོང་

ས་མཆོག་གིས་ཆབ་སྲིད་ཀྱི ་སྐུ་དབང་

ཡོངས་རྫོགས་མང་ཚོགས་ཀྱིས་འོས ་

འདེམས་བྱས་པའི་འགོ་ཁྲིད་རྣམས་ལ་རྩིས་

སྤྲོད་གནང་བ་སོགས་ད་ལྟའི་ཆར་བོད་མིའི་

སྒྲིག་འཛུགས་དེ་བཞིན་མང་གཙོའི་ཀ་བ་

གསུམ་ལྡན་དང་། རང་དབང་ཅན་གྱི་སྡེ་ཚན་

གསུམ། ལྷན་ཁང་ཁག་ཡོད་པ་སོགས་དེང་

དུས་ཀྱི ་མང་གཙོའི ་འགྲོ ་སྟངས་གཞིར་

བཟུང་ལོ་ལྔ་རེའི་མཚམས་ལ་འོས་བསྡུ་

བྱས་ནས་ཆབ་སྲིད་ཀྱི་འགོ་འཁྲིད་འགྱུར་བ་

གཏོང་རྒྱུ་ཡོད་པ་ཞིག་དང་། ལོ་ན་ ༡༨ སོན་

པ་ཡན་ལ་འོས་འཕེན་ཆོག་པ། ལོ་ན་ ༢༥ 

སོན་པ་ཡིན་ན་རང་ཉིད་འོས་བསྡུའི་ནང་

ལངས་ཆོག་གི་ཡོད་པ་སོགས་མང་གཙོ་

ཚད་དང་ལྡན་པའི་ཐོག་བསྐྱོད་བཞིན་ཡོད་

སྐོར་སོགས་གསུངས་པ་དང་།

	 བོ ད ་མི ་ མང ་སྤྱི ་ འཐུས ་ལྷན ་

ཚོགས་ཀྱི་ལས་དོན་དང་འབྲེལ་བའི་ཐོག་ལ་

གསུངས་དོན།  ཕྱི་ལོ་  ༡༩༦༠  ནང་སྤྱི་

འཐུས་རྣམ་པ་ལྷན་ཁང་ཁག་ལ་ཆ་བགོས་

བྱས་ཏེ་ཕྱག་ལས་གནང་གི་ཡོད་པ་དང་

།  དེ་རྗེས་རིམ་པས་འགྱུར་བ་ཕྱིན་པ་ཞིབ་

ཕྲ་ཞུ་མ་དགོས་པར་ཕྱི་ལོ་  ༡༩༩༡  ལོར་

བཙན་བྱོལ་བོད་མིའི་བཅའ་ཁྲིམས་གཏན་

འབེབས་བྱས་རྗེས།  ད་བར་ཁྲིམས་སྒྲིག་

གཞི་ཁག་ ༢༧ གཏན་འབེབས་བྱས་ཡོད་པ་

རེད།  སྤྱི་འཐུས་ལྷན་ཚོགས་ཀྱི་ལས་དོན་

གལ་ཆེ ་བ་གཅིག་ནི ་ཁྲིམས་བཟོ ་རྒྱུ་དེ ་

ཆགས་ཀྱི་ཡོད།  དེ་དང་མཉམ་དུ་ལོ་རེར་

གྲོས་ཚོགས་ཐེངས་གཉིས་རེ་ཚོགས་ཀྱི་

ཡོད་ཅིང་།  དེ་ཡང་ཕྱི་ཟླ་གསུམ་པའི་ནང་

སྔོན་རྩིས་གྲོས་ཚོགས་སྐབས་བོད་མིའི་

སྒྲིག་འཛུགས་ཀྱི་འགྲོ་སོང་སྔོན་རྩིས་གཏན་

འབེབས་བྱེད་ཀྱི་ཡོད་པ་དང་།  ཕྱི་ཟླ་དགུ་

པའི ་ནང ་ལོ ་འཁོར ་ལས་བསྡོམས་ཀྱི ་

ཚོགས་འདུའི་སྐབས།  འཛིན་སྐྱོང་གི་ལས་

དོན་ཁག་ལ་ཞིབ་བཤེར་བྱ་རྒྱུའི་ཚོགས་

འདུ་ཡིན་པ། སྐབས་དེ་དུས་སྤྱི་འཐུས་ཚང་

མ་ཚོགས་འདུར་འཛོམས་དགོས་ཀྱི་ཡོད་

རེད།  དུས་རྒྱུན་སྤྱི་འཐུས་ལྷན་ཚོགས་ཀྱི་

སྐུ་ཚབ་ཚོགས་གཙོ་ཚོགས་གཞོན་ཚུད་

པའི་རྒྱུན་ལས་ལྷན་ཚོགས་ཞེས་སྤྱི་འཐུས་

མི་བཅུ་གཅིག་འདིར་སྡོད་ཀྱི ་ཡོད་རེད། 

རྒྱུན་ལས་ལའང་ཆབ་སྲིད་སྡེ་ཚན་དང་། 

འཛིན་སྐྱོང་རྟོག་ཞིབ་སྡེ་ཚན།  རྒྱུན་འབྲེལ་

སྡེ་ཚན་བཅས་གསུམ་ཡོད་ཅིང་། ཆབ་སྲིད་

སྡེ་ཚན་གྱི་ལས་དོན་གཙོ་བོ་རྒྱལ་སྤྱིའི་ཆབ་

སྲིད་དང་།  བོད་ནང་གི་གནས་ཚུལ་ལ་

ཐུགས་སྣང་གནང་གི་ཡོད་པ་དང་།  འཛིན་

སྐྱོང་རྟོག་ཞིབ་སྡེ་ཚན་གྱིས་ལྷན་ཁང་ཁག་

གི་ལས་དོན་དང་།  རྩིས་དང་འབྲེལ་བའི་

ལས་དོན་ཁག་ལ་རྟོག་ཞིབ་གནང་གི་ཡོད་

པ།  རྒྱུན་འབྲེལ་སྡེ་ཚན་གྱིས་བོད་རང་

རྒྱལ་སྤྱིའི་གཞོན་སྐྱེས་ཚོགས་ཆེན་ཐེངས་གཉིས་པའི་སྐབས་ཀྱི་ཚོགས་བཅར་བ།

དབང་བདེན་པའི་ལས་འགུལ་ཚོགས་ཆུང་

ཁག་གི་ལས་དོན་གནང་ཕྱོགས་ལ་རྟོག་

ཞིབ་གནང་གི་ཡོད་པ། གནད་དོན་མ་འདྲ་བ་

བྱུང་བ་ཡིན་ན།  རྒྱུན་ལས་ལྷན་ཚོགས་ཀྱི་

ཐོག་ནས་གོ་བསྡུར་ཐག་གཅོད་གནང་གི་

ཡོད་པ་སོགས་རྒྱུན་ལྡན་ལས་དོན་གནང་

ཕྱོགས་དེ་འདྲ་ཆགས་ཀྱི་ཡོད།  ཡང་ལས་

དོན་གལ་ཆེ་བ་གཞན་ཞིག་ནི།  རྒྱལ་སྤྱིའི་

གྲོས་ཚོགས་འཐུས་མི་རྣམས་དང་འབྲེལ་བ་

གནང་རྒྱུ་དེ་ཆགས་ཡོད་ཅིང་།  དེ་ཡང་ཕྱི་

ལོ་  ༡༩༩༤  ཙམ་ནས་རྒྱལ་སྤྱིའི་གྲོས་

ཚོགས་འཐུས་མིའི་ཐོག་ནས་བོད་དོན་ལ་

ཐུགས་སྣང་དང་།  རྒྱབ་སྐྱོར་ཐོབ་རྒྱུའི་

དགོངས་པ་བཞེས་ནས།  རྒྱལ་སྤྱིའི་གྲོས་

ཚོགས་འཐུས་མིའི ་བོད་དོན་རྒྱབ་སྐྱོར་

ཚོགས་ཆེན་ (World Parliamentar-

ian’s  Convention  on  Tibet) 

བསྐོང་གནང་ཡོད་པ་དང་།  དེ ་ཡང་ལོ ་

གསུམ་རེའི ་མཚམས་ལ་ཚོགས་འདུ་རེ་

འཚོགས་བསྡད་ཀྱི་ཡོད་རེད། ཚོགས་ཆེན་

མཐའ་མ་དེ་ཕྱི་ལོ་  ༢༠༢༢  ལོར་ཨ་རིའི་

རྒྱལ་ས་ཝ་ཤིང་ཊོན་ཌི་སི་ལ་ཚོགས་པ་དང་

། དེའི་སྐབས་རྒྱལ་ཁབ་ཁག་མི་འདྲ་བ་ ༢༠ 

ལྷག་ནས་མི་གྲངས་  ༡༠༠  ལྷག་ཚོགས་

བཅར་ཞུས་ཡོད་པ་དང་། དབུ་འབྱེད་མཛད་

སྒོའི་ཐོག་ཨ་རིའི་གྲོས་ཚོགས་འོག་མའི་

ཚོགས་གཙོ་ཟུར་པ་ལྕམ་སྐུ་ནེན་སི་ པི་ལོ་

སི་ (Emerita Speaker Nancy Pe-

losi)  མཆོག་ཆེད་མངགས་ཕེབས་ནས་

གསུང་བཤད་གནང་ཡོད།  དེའི་རྗེས་སུ་

ཚོགས་ཆེན་དང་འབྲེལ་བའི ་གྲོས་ཆོད་

གཏན་འབེབས་བྱུང་བ་བཅས་ཀྱི་ཐོག་ནས་

བོད་དོན་ཐོག་ལ་བཟང་ཕྱོགས་ཀྱི་འགྱུར་བ་

ཐེབས་རྒྱུའི་རྣམ་པ་མང་པོ་ཡོང་གི་འདུག 

ཚོགས་འདུ་ཚོགས་ཚར་བའི་རྗེས་ལ། མེག་

སི་ཀོ་རྒྱལ་ཁབ་ནང་གྲོས་ཚོགས་འཐུས་

མིའི་བོད་དོན་རྒྱབ་སྐྱོར་ཚོགས་པ་གསར་

འཛུགས་ཐུབ་པ།  དེ་ནི་ལྷོ་ཨ་མི་རི་ཀའི་

གླིང་ཆེན་ནང་གྲོས་ཚོགས་འཐུས་མིའི་བོད་

དོན་རྒྱབ་སྐྱོར་ཚོགས་པ་བཙུགས་པ་ཐེངས་

དང་པོ་ཆགས་ཀྱི་ཡོད་རེད།  གཞི་རྩའི་ཨ་

རིའི་ཝ་ཤིང་ཊོན་ཌི་སི་ལ་རྒྱལ་སྤྱིའི་གྲོས་

ཚོགས་འཐུས་མིའི ་བོད་དོན་རྒྱབ་སྐྱོར་

ཚོགས་ཆེན་ཐེངས་བརྒྱད་པ་འཚོགས་

སྐབས། ལྷོ ་ཨ་མི་རི་ཀ་ནས་གྲོས་ཚོགས་

འཐུས་མི་མང་པོ་ཞིག་སླེབས་བསྡད་ཡོད་པ་

དང་།  ཚོགས་འདུའི་ཐོག་ནས་ཁོང་རྣམས་

སེམས་འགུལ་ཆེན་པོ་ཐེབས་ནས་བོད་དོན་

ཐོག་ལ་གཅིག་བྱེད་དགོས་ཀྱི་འདུག་བསམ་

པའི་ཚོར་བ་སླེབས་ཡོད་རེད།  རྒྱབ་སྐྱོར་

བྱེད་སྟངས་དེ་ཡང་ཚོགས་ཆེན་གྱི་ཡིག་

ཆའི་ཐོག་ནས་སྙན་སེང་ཞུ་གི་ཡོད་དུས། 

ཕྱིས་སུ་མེག་སི་ཀོ་གྲོས་ཚོགས་འཐུས་མི་

བརྒྱ་ལྷག་གྲོས་ཚོགས་བོད་དོན་རྒྱབ་སྐྱོར་

ཚོགས ་པའི ་ནང ་འཛུལ་ཞུགས་ཀྱིས ་

ཚོགས་པ་གསར་འཛུགས་ཐུབ་ཡོད་པ་མ་

ཟད།   རྗེས ་སུ ་ཁོང ་རྣམས་ཁག་ཅིག ་

བཞུགས་སྒར་དུ་ཕེབས་ཡོད་རེད།  དེ་ལྟར་

སི་པན་གྲོས་ཚོགས་གོང་མའི་ནང་ལའང་

གྲོས་ཚོགས་འཐུས་མིའི ་བོད་དོན་རྒྱབ་

སྐྱོར་ཚོགས་པ་གསར་འཛུགས་གནང་ཐུབ་

ཡོད་རེད། རྩ ་བའི་ད་ལྟའི་ཆར་རྒྱལ་ཁབ་

ཁག་ ༢༠ ཡི་ནང་གྲོས་ཚོགས་འཐུས་མིའི་

བོད་དོན་རྒྱབ་སྐྱོར་ཚོགས་པ་ཡོད་པ་རེད། 

རྣམ་པ་ཚོ་སོ་སོའི་གནས་ཡུལ་རྒྱལ་ཁབ་

ནང་གྲོས་ཚོགས་འཐུས་མི་རྣམས་མཇལ་

འཕྲད་ཀྱིས་གྲོས་ཚོགས་འཐུས་མིའི་བོད་

དོན་རྒྱབ་སྐྱོར་ཚོགས་པ་མང་དུ་གཏོང་ཐུབ་

རྒྱུར་འབད་བརྩོན་དང་།  དེ་བཞིན་བོད་པ་

གནས་ཡུལ་རྒྱལ་ཁབ་ཙམ་མིན་པར་རྒྱལ་

ཁབ་གཞན་གྱི་ནང་ལའང་རྒྱབ་སྐྱོར་ཐོབ་

ཐབས་གནང་དགོས་པ་དེ ་གལ་ཆེན་པོ ་

ཆགས་ཀྱི་ཡོད་རེད་ཅེས་གསུངས།

	 མུ་མཐུད་བོད་དོན་ཞུ་སྐུལ་གནང་

ཕྱོགས་དང་། བོད་ཀྱི་དཀའ་རྙོག་རྒྱལ་སྤྱིའི་

རང་བཞིན་དུ་འགྱུར་རྒྱུའི་ཐོག་ལ་གསུངས་

དོན། གྲོས་ཚོགས་འཐུས་མི་རྣམས་ཐེངས་

གཅིག་གཉིས་མཇལ་འཕྲད་ཀྱིས་བོད་དོན་

ཞུ་སྐུལ་གནང་བ་ཙམ་མ་ཡིན་པར།  ཁོང་

རྣམས་བོད་ཀྱི་གྲོགས་པོ་བཟོས་ནས་བོད་

ཀྱི་གནས་ཚུལ་མཁོ་སྤྲོད་བྱས་ཏེ་བོད་དོན་

ཐོག་ལ་རྒྱབ་སྐྱོར་གནང་རྒྱུར་འགྱུར་བ་མེད་

པའི ་བློ ་སེམས་ཤིག་བསྐྲུན་དགོས་པ། 

དཔེར་ན།  ཨ་རིའི་གྲོས་ཚོགས་འོག་མའི་

ཚོགས་གཙོ་ཟུར་པ་ལྕམ་སྐུ་ནེན་སི་པི་ལོ་

སི་མཆོག་དང་།  ཨ་རིའི་གྲོས་ཚོགས་འོག་

མའི་ཚོགས་མི་སྐུ་ཞབས་ཇིམ་ མེག་གྷོ་ཝན་ 

གསུང་བཤད།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

(Rep Jim Mcgovern) མཆོག་ལྟ་བུ་

དུས་རྒྱུན་དུ་ནས་བོད་དོན་ཐོག་རྒྱབ་སྐྱོར་

གནང་སྡོད་མཁན་ཞིག་ཆགས་ཀྱི་ཡོད་པ་

རེད། དེ་ཡིན་དུས། གནད་ཡོད་མི་སྣ་དང་། 

མི་མང་དཀྱུས་མའི་ནང་ལའང་བོད་དོན་

ཐོག་ལ་ལྷག་བསམ་གཡོ་མེད་ཀྱི་ཐོག་ནས་

རྒྱབ་སྐྱོར་གནང་མཁན་བཟོ་ཐུབ་དགོས་པ་

གལ་ཆེན་པོ་རེད་འདུག ང་ཚོ་གཞུང་འབྲེལ་

གྱི་ཐོག་ནས་སྡིངས་ཆ་དེ་འདྲ་བསྐྲུན་གྱི་

ཡོད་རེད། སྤྱི་འཐུས་ལྷན་ཚོགས་ནས་རྒྱལ་

སྤྱིའི ་གྲོས་ཚོགས་འཐུས་མིའི ་བོད་དོན་

འབྲེལ་མཐུད་ལྷན་ཚོགས་  (Interna-

tional Network of Parliamen-

tarians  on  Tibet)  ཀྱི་དྲྭ་རྒྱ་བཟོས་

ཡོད་པ་དང་། དེའི་ནང་རྒྱལ་ཁབ་ ༢༠ ལྷག་

གི ་གྲོས་ཚོགས་འཐུས་མི ་ཚོགས་མིར་

ཞུགས་ཡོད་པ་མ་ཟད། ད་དུང་གང་མང་མང་

ཞུགས་རྒྱུའི་ཐོག་ལ་ང་ཚོའི་ངོས་ནས་འབད་

བརྩོན་གནང་གི་ཡོད་རེད།  དེར་རྒྱ་ནག་

དམར་གཞུང་ངོས་ནས་འགོག་རྐྱེན་མང་པོ་

བཟོ་ཡི་ཡོད་ཅིང་། དཔེར་ན། ཕྱི་ལོ་ ༢༠༡༢ 

ལོར་ཁེ་ན་ཊའི་རྒྱལ་ས་ཨོ་ཊ་ཝར་རྒྱལ་

སྤྱིའི ་གྲོས་ཚོགས་འཐུས་མིའི ་བོད་དོན་

རྒྱབ་སྐྱོར་ཚོགས་ཆེན་འཚོགས་སྐབས། 

ཉིན་གཉིས་པའི་ཉིན་གུང་ཞལ་ལག་དུས་

ཚོད་སྐབས།  རྒྱ་མི་ཕལ་ཆེར་ཉི་ཤུ་ལྷག་

གིས་བོད་དེ་རྒྱ་ནག་གི་ཆ་ཤས་རེད་ཅེས་

འཁོད་པའི་འཕྲེད་དར་ཁྱེར་ནས་ངོ་རྒོལ་

བྱས་ཡོད་རེད།  དེ ་བཞིན་གྲོས་ཚོགས་

འཐུས་མི་རེ་རེར་ཚོགས་ཆེན་ཐོག་ཞུགས་

རྒྱུར་གནོན་ཤུགས་སྤྲད་ནས་འགོག་རྐྱེན་

བཟོ་ཡི་ཡོད་རེད། དེ་བཞིན་ ༢༠༡༩ ལོར་

ལ་ཊི་ཝི་ཡའི་རྒྱལ་ས་རི་གྷར་རྒྱལ་སྤྱིའི་

གྲོས་ཚོགས་འཐུས་མིའི ་བོད་དོན་རྒྱབ་

སྐྱོར་ཚོགས་ཆེན་ཐེངས་བདུན་པ་འཚོགས་

སྐབས། རི་གྷའི་ནང་གི་མགྲོན་ཁང་ཆེ་ཁག་

ཚང་མའི་ནང་རྒྱ་མིའི་གཞུང་ཚབ་ཁང་གིས་

བོད་ནང་ཡར་རྒྱས་བཏང་བའི་པར་རྐྱང་

བཞག་སྟེ་དྲིལ་བསྒྲགས་ལོག་པ་བྱས་ཡོད་

པ་སོགས་འགོག་རྐྱེན་སྣ་ཚོགས་བཟོ་བསྡད་

ཀྱི་ཡོད་རེད། ཡིན་ནའང་ང་ཚོ་དང་འབྲེལ་བ་

ཡོད་མཁན་ཚོས་དངོས་ཡོད་གནས་ཚུལ་

ཤེས་རྟོགས་ཡོད་པ་དང་། རྟག་ཏུ་འགྱུར་བ་

མེད་པར་རྒྱབ་སྐྱོར་གནང་སྡོད་ཀྱི་ཡོད་རེད། 

ང་ཚོ་དང་འབྲེལ་བ་མེད་མཁན་ཚོའི་ནང་རྒྱ་

ནག་གི་དྲིལ་བསྒྲགས་ལོག་པའི་འོག་བློ་

འགྱུར་བ་ཐེབས་མཁན་དེ་འདྲ་ཡོང་གི་ཡོད་

རེད། ང་ཚོའི་ངོས་ནས་བོད་ནང་གི་དངོས་

ཡོད་གནས་ཚུལ་དེ་དྲིལ་བསྒྲགས་བྱེད་ཐུབ་

དགོས་པ་གལ་ཆེན་པོ ་ཞེ ་དྲག་ཆགས་

བསྡད་ཀྱི་འདུག དེ་བྱེད་མི་ཐུབ་པ་ཡིན་ན་

སྟོང་ཆ་འདྲ་པོ་ཞིག་ལྷག་བསྡད་ཀྱི་རེད། ད་

ཆ་ང་ཚོ་བཙན་བྱོལ་ལ་སླེབས་ནས་ལོ་ངོ་ 

༦༥ ལྷག་འགྲོ་གི་ཡོད་པ་དང་། ༧གོང་ས་

མཆོག་ལ་ཐུགས་འདྲིས་ཉེ་པོ་ཡོད་པ་བོད་

དོན་ཐོག་རྒྱབ་སྐྱོར་གནང་མཁན་མང་ཆེ་བ་

དགུང་ལོ་མཐོན་པོར་སླེབས་ནས་ཉིན་རེའི་

ལས་དོན་ཐོག་ལ་དཀའ་ངལ་འཕྲད་ཀྱི་ཡོད་

རེད། ང་རང་ཚོས་མི་རབས་གཞོན་པའམ་

གསར་པའི་ཐོག་ནས་བོད་དོན་ལ་རྒྱབ་སྐྱོར་

ཡོང་ཐབས་ཀྱི་ཐབས་ཤེས་གཏོང་དགོས་ཀྱི་

ཡོད་ལ། མུ་མཐུད་བོད་དོན་ཐོག་རྒྱབ་སྐྱོར་

སྲ་བརྟན་ཡོང་ཐབས་བྱས་ནས་ང་ཚོའི་མི་

རབས་ཐོག་ནས་བོད་དོན་བདེན་མཐའ་

སེལ་ཐབས་དང་།  གཞིས་བྱེས་མཉམ་

འཛོམས་ཡོང་ཐུབ་ཐབས་བྱེད་དགོས། དེ་

ལྟར་ཡོང་མ་ཐུབ་ནའང་། ང་ཚོ་ཇི་ཙམ་འཚོ་

བའི་བར་ལ་རྒྱལ་སྤྱིའི་ནང་བོད་དོན་ཐོག་

ནུས་པ་ཞིག་སླེབས་ཐུབ་རྒྱུར་བསམ་བློ་

གཏོང་དགོས།  རྣམ་པ་ཚོས་དུས་རྒྱུན་དུ་

ནས་དགོངས་པ་བཞེས་སྟངས་དེ། བོད་ནང་

གི་ཆབ་སྲིད་ཀྱི་འགྱུར་བ་དང་། བོད་མི་ཚོར་

དཀའ་ངལ་ཇི་འདྲ་འཕྲད་ཀྱི་ཡོད་པའི་ཐོག་

ལ་དོ་སྣང་བྱེད་དགོས། རྩ་བའི་ང་ཚོའི་འཐབ་

རྩོད་དེ་ཆབ་སྲིད་ཀྱི་འཐབ་རྩོད་གཅིག་པུ་

ཙམ་མ་ཡིན་པར། བོད་ཀྱི་ཆོས་དང་། རིག་

གཞུང་། སྐད་ཡིག ཁོར་ཡུག་སོགས་ཚང་

མ་སྲུང་སྐྱོབ་བྱེད་ཐུབ་དགོས་རེད། དཔེར་

ན། མི་འདྲ་པོ་ཡིན་ན། མགོ་ལུས་ཡན་ལག་

ཚང་མ་ཚང་བ་ཡིན་ན། མི་ཚད་ལྡན་འདྲ་པོ་

ཞིག་ལ་ངོས་འཛིན་བྱེད་ཀྱི་ཡོད་པ་དང་། 

རྐང་པ་དང་ལག་པ་གཉིས་ཀ་མེད་པ་ལྟ་

བུས་མིའི་བྱ་བ་ཆ་ཚང་བ་ཞིག་བྱེད་ཐུབ་ཀྱི་

མེད་པ་བཞིན་རེད། བོད་མི་རིགས་དེ་ཆོས་

དང་། རིག་གཞུང་། ཆབ་སྲིད་སོགས་གང་

གི་ཐད་ནས་བལྟས་ཀྱང་། ལོ་རྒྱུས་ཡུན་རིང་

ལྡན་པའི་མི་རིགས་ཚད་ལྡན་ཞིག་ཆགས་

བསྡད་ཀྱི་ཡོད་དུས། མི་རིགས་ཚད་ལྡན་དེ་

སྲུང་སྐྱོབ་བྱ་རྒྱུར། རིག་གཞུང་དང་། སྐད་

ཡིག ཆབ་སྲིད། ཁོར་ཡུག ཆོས་དད་རང་

དབང་སོགས་སྣ་ཚོགས་ཀྱི་ཐོག་ནས་སྲུང་

སྐྱོབ་བྱེད་ཆོག་གི་ཡོད་རེད།  ཉེ་ཆར་བོད་

ནང་གི་རྔ་བ་ཀིརྟི་དགོན་པའི་གྲྭ་ཆུང་ཚང་མ་

རྒྱ་ནག་གི་གཏན་འཇགས་སློབ་གྲྭའི་ནང་

འགྲོ་དགོས་པའི་བཙན་བཀའ་བཏང་སྟེ།  ང་

ཚོའི་ཆོས་དང་།  རིག་གཞུང་། སྐ ད་ཡིག་

ཚང་མར་འགོག་རྐྱེན་བཟོས་ཡོང་དུས།  ང་

ཚོའི་ངོས་ནས་དེ་དང་མཐུན་པའི་ཐོག་ནས་

རྒྱལ་སྤྱིའི ་ནང ་གདོང ་ལེན ་ཞུ ་ཕྱོགས་

སོགས་མིང་ཚུན་ཆད་ནས་མི་འདྲ་བ་ཞིག་

དགོས་རྒྱུ་གལ་ཆེན་པོ་རེད་འདུག དེང་སང་

ཡུ་གུར་ནང་ལོགས་ལ་  Concentra-

tion Camp ཟེར་བ་དེ་ཤུགས་ཆེན་པོ་

དྲིལ་བསྒྲགས་བྱེད་ཀྱི་ཡོད་པ་རེད།  འོན་

ཀྱང་བོད་ལ་དེ་སྔ་ནས་དེ་འདྲའི་དཀའ་ངལ་

འཕྲད་ཟིན་པ་ཞིག་ཆགས་ཀྱི་ཡོད་རེད། དེ་

བཞིན་གཏན་འཇགས་སློབ་གྲྭ་ཟེར་བ་དེ་

ཡང་དེ་སྔ་ནས་ལག་ལེན་བསྟར་ཟིན་པ་ཞིག་

ཆགས་ཀྱི་ཡོད་ཀྱང་། མིང་བེད་སྤྱོད་གཏོང་

ཕྱོགས་ཀྱི་ཐོག་ནས་དོ་སྣང་མི་འདྲ་བ་ཞིག་

ཡོང་གི་འདུག དཔེར་ན། རྒྱ་དམར་བོད་ནང་

སླེབས་པ་ནས་བཟུང་བོད་ཀྱི་རིག་གཞུང་རྩ་

མེད་གཏོང་རྒྱུ་འགོ་བཙུགས་ཚར་བ་རེད། 

དེའི་རྗེས་ལ་ Cultural Genocide ཟེར་

བའི་ཚིག་དེ་འདྲ་བེད་སྤྱོད་བཏང་བའི་ཐོག་

ནས་དོ་སྣང་སླེབས་ཀྱི་འདུག  དེ་ཡིན་དུས། 

བོད་དོན་རྒྱབ་སྐྱོར་བ་རྣམ་པ་དང་། བོད་མི་

ཚོ་ལའང་ཚོར་བ་སླེབས་ཐུབ་པ་ཞིག་དང་། 

དེའི ་རྒྱབ་ལྗོངས་དང་རྒྱུ་མཚན་འཚོལ་

དགོས་རྒྱུའི་བསམ་བློ་སླེབས་ཐུབ་ཐབས་

སོགས་ཀྱི་ཐོག་དགོངས་པ་བཞེས་རྒྱུ་མང་

པོ་ཡོད་རེད།  དེ་འདྲའི་ཐོག་ནས་རྣམ་པ་

ཚོས་རྒྱལ་སྤྱིའི་སྤྱི་ཚོགས་ནང་བོད་ནང་གི་

གནས་སྟངས་ངོ་སྤྲོད་གནང་ཐུབ་པ་དང་། 

གནང་སྟངས་དེ་ཡང་དེ་འདྲའི་ཐོག་བསམ་

བློ་གཏོང་ཐུབ་ན་ཡག་པོ་ཡོད་རེད་བསམ་

གྱི་འདུག དེ་བཞིན་དེང་སང་རྒྱ་ནག་ནང་གི་

ཆབ་སྲིད་ཀྱི་འགྱུར་བགྲོས་དེ་ཧ་ཅང་གི་

ཤུགས་ཆེན་པོ་རེད།  རྒྱ་ནག་གིས་ཉམས་

ཞིབ་པ་ཚོས་གསུང་སྟངས་བྱས་ན།  ད་ལྟ་

སྲིད་འཛིན་ཞི་ཅིང་ཕིན་གྱིས་འགོ་ཁྲིད་པའི་

འོག ནང་ཁུལ་དབང་ཆ་འཐབ་རྩོད་ཐོག་ལ་

དུས་ཚོད་ཤུགས་ཆེན་པོ་གཏོང་བཞིན་པ་

དང་།  དེ་བཞིན་དཔལ་འབྱོར་ཉམས་རྒུད་

དང་ལས་མེད ་མང་པོ ་ཆགས་ཡོད ་པ ་

སོགས་ཀྱི་གནས་སྟངས་ཐོག་ནས་རྒྱ་ནག་

ནང་འགྱུར་བ་ཤུགས་ཆེན་པོ་ཞིག་འགྲོ་གི་

ཡོད་པ་གསལ་པོ་རེད། ང་ཚོ་ནང་ཆོས་ཐོག་

ནས་བཤད་པ་ཡིན་ན།  རྟག་པར་གནས་

ནས་གཅིག་པ་གཅིག་རྐྱང་སྡོད་ཐུབ་མཁན་

ཞིག་མི་སྲིད་པ་རེད།  འགྱུར་བ་འགྲོ་རྒྱུ་དེ་

ཆོས་ཉིད་རེད། འགྱུར་བ་འགྲོ་བ་དང་མཉམ་

དུ་ང་ཚོས་གོ་སྐབས་བཙལ་ནས་ང་ཚོའི་

ངོས་ནས་ཐབས་ལམ་གང་འདྲ་བྱེད་དགོས་

མིན་ཐོག་བསམ་བློ་གཏོང་དགོས།  གཙོ་བོ་

རྒྱ་ནག་ནང་འགྱུར་བ་དེ ་ཚོར་དམིགས་

དགོས་རེད་བསམ་གྱི་འདུག སྤྱི་ནོར་༧གོང་

ས་༧སྐྱབས་མགོན་ཆེན ་པོ ་མཆོག་གི ་

རླབས་ཆེན་གྱི་དགོངས་གཞི་གསལ་པོ་

རེད། རྒྱ་ནག་མི་རིགས་ལ་ང་ཚོས་དགྲ་ལྟ་

བུའི ་འཁོན་འཛིན་བྱེད་ཀྱི ་ཡོད་མ་རེད། 

གཞུང་གི་འགན་ཁུར་མཁན་ཚོས་སྲིད་བྱུས་

ལག་བསྟར་བྱེད་སྟངས་ཀྱི་ཐོག་ནས་བོད་

ནང་ལ་དཀའ་ངལ་ཤུགས་ཆེན་པོ་འཕྲད་ཀྱི་

ཡོད་པ་རེད། བོད་ནང་ཕྱི་ལོ་ ༢༠༠༩ ནས་

བཟུང་ད་བར་བོད་མི་  ༡༥༧  གྱིས་རང་

ལུས་མེར་བསྲེགས་བཏང་ཡོད་རེད།  དེ་

འདྲའི་དཀའ་ངལ་འཕྲད་ནས་བློས་གཏོང་

བྱེད་དགོས་པའི་གནས་སྟངས་ཆགས་ཀྱི་

ཡོད་རེད།  རྣམ་པ་ཚོས་ཉེ་ཆར་ཆབ་སྲིད་

བཙོན་ཟུར་རྣམ་སྐྱིད་ལགས་ཀྱིས་བཀའ་

མོལ་གནང་བ་བརྒྱུད་ནས་དེའི་ཐོག་གསལ་

པོ་ཆགས་ཡོད་རེད་བསམ་གྱི་འདུག  དེ་

བཞིན་ང་ཚོའི་སྒྲིག་འཛུགས་དེ་ཧ་ཅང་གིས་

གལ་ཆེན་པོ་རེད།  སྒྲིག་འཛུགས་དེས་ཟམ་

པ་ལྟ་བུ་བྱས་ནས་ཆབ་སྲིད་ཀྱི་ཐོག་ནས་

རེད་ལ། དེ་ལས་ཀྱང་ང་ཚོའི་སྐད་ཡིག་དང་། 

རིག་གཞུང་སྲུང་སྐྱོབ་སོགས་ཀྱི་ཐོག་ལ་

ཕན་ཐོགས་ཆེན་པོ་ཡོད་རེད། དེ་གལ་ཆེན་

པོ་བརྩི་དགོས་ཀྱི་རེད། དེ་དང་མཉམ་དུ་རྒྱ་

ནག་གི་ཆབ་སྲིད་གནས་བབ་ལ་འགྱུར་བ་

འགྲོ་ཐུབ་རྒྱུའི་ཐོག་ངེས་པར་དུ་བསམ་བློ་

གཏོང་དགོས་པ་ཆགས་ཀྱི་ཡོད་རེད།  རྒྱ་

ནག་གི ་ཆབ་སྲིད ་འགྱུར་བ་མ་འགྲོ ་ན། 

གསུང་བཤད།

གཞིས་བྱེས་མཉམ་འཛོམས་ཐུབ་རྒྱུར་ང་

ཚོར་ཐབས་ཤེས་མེད་པའི་གནས་སྟངས་

འདྲ་པོ་ཆགས་ཡོད་རེད།  རྒྱ་ནག་གི་མི་

རིགས་མཉམ་དུ་འབྲེལ་བ་བྱེད་ཆོག་གི་

ཡོད་པ་དང་།  དེ་ཡང་འབྲེལ་བ་དང་བགྲོ་

གླེང་བྱེད་སྟངས་ཤིག་ཡོད་རེད།  གང་ལྟར་

ང་ཚོས་བསམ་བློའི་འགྱུར་བ་ཞིག་གཏོང་

ཐུབ་དགོས་ཀྱི་རེད། དཔེར་ན་རྒྱ་ནག་གི་ལོ་

རྒྱུས་ལ་བལྟས་པ་ཡིན་ན། གོ་མིང་ཏང་དང་། 

གུང་ཁྲན་ཏང་ཟེར་བ་ཡོད་རེད། དུས་རབས་

ཉི་ཤུའི་ནང་ལ།  གོ་མིང་ཏང་གི་གཞུང་དེ་

གུང་ཁྲན་ཏང་གིས་འགྱུར་བ་བཏང་བ་ཞིག་

རེད།  དེ་དག་མི་མང་དཀྱུས་མའི་ནང་ནས་

མཉམ་མཐུན་གྱི་བློ་ཡོད་པའི་ཐོག་ནས་ཡོང་

གི་ཡོད་རེད། དེ་ཡང་སོ་སོའི་བསམ་བློ་དེ། 

དྲང་པོ་དང་། བདེན་པ། ཡིད་ཆེས་བྱེད་ཐུབ་

པ་ཞིག་དགོས་ཀྱི་ཡོད་རེད། སོ་སོའི་བསམ་

བློ་དེ་ཕྱིན་ཅི་ལོག་པ་ཞིག་དང་།  མི་ཕན་

ཚུན་བློ་འགུག་རྒྱུའི་ཐབས་ཤེས་གཏོང་བ་

ཡིན་ན། དེ་ནོར་གྱི་ཡོད་རེད། རང་གཞན་

གཉིས་ཀ་ཆུ་ལ་གཡུག་གི་ཡོད་རེད།  སོ་

སོའི་བསམ་བློ་དེ་དྲང་བདེན་དང་།  གནས་

ལུགས་རྒྱུ་མཚན་ཡོད་པ། སྐབས་དུས་དང་

འཚམས་པ་ཞིག་དགོས་ཀྱི་ཡོད་རེད།  དེ་

དང་མཉམ་དུ་དྲིལ་བསྒྲགས་བྱས་ནས་གོ་

རྟོགས་སྤེལ་ཐུབ་པ་ཡིན་ན། དེའི་བསམ་བློ་

དེ་ནར་སྨིན་ནས་འབྲས་བུ་ཞིག་བྱུང་དུས། 

སྤྱི་ཚོགས་དང་།  མི་རིགས།  འཛམ་གླིང་

བཅས་ཚང་མར་ཕན་ཐོགས་པ་ཞིག་ཡོང་གི་

རེད། དེ་ཚོའི་ཐོག་ལ་དགོངས་པ་བཞེས་རྒྱུ་

གལ་ཆེན་པོ་རེད།  དེ་བཞིན་རྒྱལ་སྤྱིའི་སྤྱི་

ཚོགས་ནང་ཞུ་སྐུལ་བྱེད་དགོས་པའི་གནད་

དོན་གལ་ཆེ་བ་གཅིག་དེ།  རྒྱ་ནག་གིས་

རྒྱལ་སྤྱིའི་ནང་ཤུགས་རྐྱེན་སྤྲད་ནས་བོད་

ཀྱི་གནད་དོན་དེ་རྒྱ་ནག་ནང་ཁུལ་གྱི་ཆབ་

སྲིད་ཀྱི་རྣམ་པ་འདྲ་པོ་ཞིག་ལ་ངོས་འཛིན་

ཡོང་རྒྱུའི་གོ་བརྡ་ཞིག་སྤྲོད་ཀྱི་ཡོད་རེད། དེ་

ཡིན་དུས་དེ་འདྲའི་གོ་བརྡ་སྤྲད་ནས་ནུས་པ་

ཐོན་སོང་བ་ཡིན་ན།  ནང་ཁུལ་གྱི་གནས་

སྟངས ་ལ ་གཞན ་པ ་ཞིག ་གིས ་ཇུས ་

གཏོགས་བྱས་ན་འགྲིག་གི་མེད་པ་འདྲ་པོ་

ཆགས་ཀྱི་ཡོད་རེད། དེ་འདྲ་ཡིན་དུས། ང་

ཚོའི་ངོས་ནས་དེ་འདྲའི་གནས་བབ་དེ་མེད་

པ་བཟོ་དགོས་ཀྱི་རེད། བོད་ཀྱི་ཆབ་སྲིད་ཀྱི་

དཀའ་རྙོག་དེ་ལོ་རྒྱུས་དང་།  དངོས་ཡོད་

གནས་ཚུལ་ཐོག་ནས་རྒྱལ་སྤྱིའི་དཀའ་རྙོག་

ཡིན་པ་ཞིག་ལ་ངོས་འཛིན་བཟོ་ཐུབ་རྒྱུའི་

ཐོག་འབད་བརྩོན་གང་བྱ་རྒྱུ་འདུག དེ་ཚོའི་

ཐོག་ང་ཚོས་དྲིལ་བསྒྲགས་བྱས་ནས་བདེན་

དཔང་བྱེད་ཐུབ་དགོས་པ་གལ་ཆེན་པོ ་

ཆགས་ཡོད་རེད།  དེ་འདྲ་བྱུང་བ་ཡིན་ན། 

མཉམ་འབྲེལ་རྒྱལ་ཚོགས་དང་།  ཡུ་རོབ་

མཐུན་ཚོགས་སོགས་རྒྱལ་སྤྱིའི ་སྒྲིག་

འཛུགས་མང་པོ ་ཞིག་གིས་ངོས་འཛིན་

གསལ་པོ་ཞིག་ཡོང་རྒྱུ་དང་། ང་ཚོའི་གནས་

བབ་དེ་མ་འདྲ་བ་ཞིག་ཆགས་ཀྱི་རེད། དེ་

འདྲའི་གནས་བབ་ཡོང་རྒྱུར་ཐབས་ཤེས་ག་

རེ་འདུག ཐབས་ཤེས་མེད་པ་རེད་མི་འདུག 

ཐབས་ཤེས ་ཡོང ་རྒྱུའི ་ལམ ་ཁ ་འདུག 

སྐབས་དང་དུས་སོ་སོའི ་ནང་རྒྱལ་སྤྱིའི་

ཆབ་སྲིད་ལ་འགྱུར་བ་མང་པོ་འགྲོ་གི་ཡོད་

དུས།  ང་ཚོས་དེ་དང་མཉམ་དུ་གོ་སྐབས་

ལེན་ཐུབ་དགོས་འདུག  དེ་འདྲའི་ཐོག་ནས་

རྒྱལ་སྤྱིའི་ནང་ལོགས་ལ་བོད་དོན་རྒྱབ་

སྐྱོར་བཙལ་རྒྱུ་དེ་གལ་ཆེ་ཤོས་འདྲ་པོ་ཞིག་

མཐོང་གི་འདུག བོད་ཀྱི་གནད་དོན་དེ་རྒྱལ་

སྤྱིའི་དཀའ་རྙོག་ཅིག་ལ་ངོས་འཛིན་བྱེད་

ཐུབ་པ་ཡིན་ན།  རང་བཞིན་གྱིས་སོ་སོའི་

འགན་འདྲ་པོ་ཞིག་ལ་ངོས་འཛིན་ཡོང་གི་

རེད། སོ་སོར་འགན་ཞིག་སླེབས་པ་ཡིན་ན། 

སོ་སོས་འགན་དེའི་ལས་འགན་སྒྲུབ་སྟངས་

ཐོག་ཐབས་བྱུས་དང་།  ལས་འཆར་འདྲ་པོ་

བསམ་བློ་གཏོང་དགོས་ཀྱི་ཡོད།  དེ་འདྲའི་

ཐོག་ལ་མ་འོངས་པར་ཤུགས་བརྒྱབ་ཐུབ་

དགོས་པ་དེ ་གལ་ཆེན་པོ ་ཞེ ་པོ ་ཆགས་

འདུག རྣམ་པ་ཚོར་དེ་རིང་ཐུག་ནས་སྐད་ཆ་

ཤོད་རྒྱུ་བྱུང་བར་དགའ་ཚོར་ཆེན་པོ་བྱུང་། 

ཐུགས་རྗེ་ཆེ་ཞེས་གསུངས་གནང་སོང་།

སྤྱི་ནོར་༸གོང་ས་༸སྐྱབས་མགོན་ཆེན་པོ་མཆོག་དགུང་གྲངས་ ༨༩ ལ་ཕེབས་པའི་༸སྐུའི་འཁྲུངས་སྐར་མཛད་སྒོའི་ཐོག་བོད་མི་

མང་སྤྱི་འཐུས་ལྷན་ཚོགས་ཀྱི་གསུང་བཤད།

༄༅།  །ལྷར་བཅས་སྲིད་ཞིའི་གཙུག་རྒྱན་

ས་སྟེང་རྒྱལ་བསྟན་ཡོངས་རྫོགས་ཀྱི་མངའ་

བདག  མཁའ་ཁྱབ་བསྟན་འགྲོ་ཡོངས་ཀྱི་

མགོན་སྐྱབས་དཔུང་གཉེན་མཚུངས་ཟླ་མ་

མཆིས་པ།  གངས་ལྗོངས་སྐྱེ་འགྲོ་ཀུན་གྱི་

མེ་ཏོག་གང་ལ་ཕོག་པའི་ལྷ་སྐལ། འཕགས་

མཆོག་ཕྱག་ན་པདྨོའི་རྣམ་སྤྲུལ་སྡོམ་བརྩོན་

ངུར་སྨྲིག་འཛིན་པ། ཁམས་གསུམ་ཆོས་ཀྱི་

རྒྱལ་པོ།  འགྲོ་བ་ཡོངས་ཀྱི་མ་འདྲིས་པའི་

མཛའ་བཤེས་ཆེན་པོ། འཇིག་རྟེན་ཞི་བདེའི་

དེད་དཔོན། བོད་འབངས་ཡོངས་ཀྱི་བླ་ན་མ་

མཆིས་པའི་དབུ་ཁྲིད་དང་བླང་དོར་ལམ་

སྟོན་པ།  ༸གོང་ས་ལྷ་མིིའི ་རྣམ་འདྲེན་

༸སྐྱབས་མགོན་༸རྒྱལ་བའི ་དབང་པོ ་

ཐམས་ཅད་མཁྱེན་ཅིང་གཟིགས་པ་ཆེན་པོ་

༸རྒྱལ་དབང་སྐུ་ཕྲེང་བཅུ་བཞི་པ་མཆོག་

དགོས་པ་དང་དོན་གྱི་སླད་དུ་མཚན་དངོས་

ནས་སྨོས་ན་རྗེ་བཙུན་འཇམ་དཔལ་ངག་

དབང་བློ་བཟང་ཡེ་ཤེས་བསྟན་འཛིན་རྒྱ་

མཚོ་སྲིད་གསུམ་དབང་སྒྱུར་མཚུངས་པ་

མེད་པའི་སྡེ་དཔལ་བཟང་པོ་མཆོག  བོད་

ཤིང་ཕག་ཟླ་བ་ ༥ ཚེས་ ༥ ཕྱི་ལོ་ ༡༩༣༥ 

ཟླ་བ་ ༧ ཚེས་ ༦ ཉིན་མདོ་སྨད་སྐུ་འབུམ་

སྟག་འཚེར་དུ་ཡབ་ཆོས་སྐྱོང་ཚེ་རིང་དང་། 

ཡུམ་བདེ་སྐྱིད་ཚེ་རིང་རྣམ་གཉིས་ཀྱི་སྲས་

སུ་ངོ་མཚར་རྨད་དུ་བྱུང་བའི་ལྟས་དུ་མ་དང་

བཅས་སྐུ་བལྟམས་ཏེ།  ད་ཆ་ཕྱི་ལུགས་

དགུང་གྲངས་བརྒྱད་ཅུ་གྱ་དགུ་ལ་ཕེབས་

པའི་བཀྲ་ཤིས་རྫོགས་ལྡན་གྱི་ཉིན་མོ་འདིར། 

འཛམ་གླིང་སྐྱེ་འགྲོ་ཀུན་དང་།  ཡང་སྒོས་

བོད་ཕྱི ་ནང་གཉིས་སུ་གནས་པའི ་བོད་

རིགས་སྤུན་ཟླ་ཡོངས་ཀྱི་ཚབ་ཞུས་ཏེ་སྒོ་

གསུམ་མི་ཕྱེད་དད་པས་བཀྲ་ཤིས་བདེ་

ལེགས་ཀྱི་འཚམས་འདྲི་ཞུ་རྒྱུ་ཡིན།

	 དམ་ཆོས་པདྨ་དཀར་པོའི་མདོ་

ལས། འཕགས་མཆོག་སྤྱན་རས་གཟིགས་

དབང་ཕྱུག་གིས་སྔོན་བྱང་ཆུབ་སེམས་

དཔའི་སྤྱོད་པ་སྤྱད་པའི་ཚེ་སངས་རྒྱས་སྟོང་

གི་སྤྱན་སྔར། སྔོན་དུས་གསུམ་སངས་རྒྱས་

གང་གིས་ཀྱང་ཞབས་ཀྱིས་མ་བཅགས་པའི་

གནས་མཐའ་འཁོབ་ཁ་བ་ཅན་གྱི ་རྒྱལ་

ཁམས་ན་ཡོད་པའི ་སེམས་ཅན་འདུལ་

དཀའ་བ་དེ་རྣམས་ཐར་པ་བྱང་ཆུབ་ཀྱི་ལམ་

ལ་འཁོད་པར་གྱུར་ཅིག མཐའ་འཁོབ་དེའང་

བདག་གི ་གདུལ་བའི ་ཞིང་དུ་གྱུར་ཅིག 

བདག་འདྲེ་སྲིན་ལ་སོགས་སེམས་ཅན་དེ་

དག་ཐམས་ཅད་ཀྱི་ཕ་མ་ལྟ་བུར་གྱུར་ཅིག 

འགྲོ་བ་སྒྲོལ་བའི་དེད་དཔོན་ལྟ་བུར་གྱུར་

ཅིག མུན་པ་སེལ་བའི་སྒྲོན་མེ་ལྟ་བུར་གྱུར་

ཅིག་ལ་སོགས་སྨོན་ལམ་རྒྱ་ཆེར་མཛད་

གནང་ལྟར།  བོད་ཡུལ་གངས་ཅན་ལྗོངས་

ཕྱི་ལོ་ ༢༠༢༤ ཟླ་ ༧ ཚེས་ ༦ ཉིན་ཐེག་ཆེན་ཆོས་གླིང་གཙུག་ལག་ཁང་གི་མདུན་ཐང་དུ་དཔལ་ལྡན་བོད་མི་མང་སྤྱི་འཐུས་ལྷན་ཚོགས་ཀྱི་
ཚོགས་གཙོ་མཆོག་ནས་བོད་མི་མང་སྤྱི་འཐུས་ལྷན་ཚོགས་ཀྱི་གསུང་བཤད་ལྗགས་ཀློག་གནང་སྐབས། 

གསུང་བཤད།

འདི་དམིགས་བསལ་གྱིས་བརྩེ་བའི་གདུལ་

ཞིང་དུ་གཟིགས་ནས་སྤྲེའུ་བྱང་ཆུབ་སེམས་

དཔའི་རྣམ་པར་རོལ་ཏེ་ཐོག་མར་མིིའི་འགྲོ་

བ་སྤེལ་གནང་བ་དང་།  དེ་ནས་ལྷ་ཐོ་ཐོ་རི་

གཉན་བཙན་དང་རིམ་པས་ཆོས་རྒྱལ་མེས་

དབོན་རྣམ་གསུམ་སོགས་ཀྱི་རྣམ་པར་རོལ་

བས་དམ་པའི་ཆོས་སྲོལ་གཏོད་གནང་བ་

དང་རྒྱལ་བསྟན་ཡོངས་སུ་རྫོགས་པ་དར་

རྒྱས་སུ་མཛད། དེ་ནས་ཐམས་ཅད་མཁྱེན་

པ་ཕྱག་ན་པདྨོ་དགེ ་འདུན་གྲུབ་པ་ནས་

བཟུང་སྟེ་༸རྒྱལ་བའི་དབང་པོ་སྐུའི་ཕྲེང་བ་

ཟམ་མ་ཆད་པར་བྱོན་པའི་སྒོ་ནས་སྟོན་པའི་

བསྟན་པ་ལ་སྟོན་པ་གཉིས་པ་བྱོན་པ་ལྟ་བུའི་

བསྟན་འགྲོ་སྤྱི་དང་ཁྱད་པར་བོད་གངས་

ཅན་ལྗོངས་ཀྱི་བསྟན་འགྲོ་ཡོངས་ལ་བཀའ་

དྲིན་བསམ་བརྗོད་ལས་འདས་པ་བསྐྱངས།

	 ༸རྒྱལ་དབང་སྐུ་ཕྲེང་བཅུ་བཞི་པ་

ཆེན་པོ་མཆོག་དགུང་གྲངས་ ༢ ལ་ཕེབས་

སྐབས་༸རྒྱལ་དབང་གོང་མའི ་ཐུགས་

བསྐྱེད་ནུས་མཐུའི ་ལྷ་བླའི ་བཀའ་ལུང་

བཞིན་ཡང་སྤྲུལ་འཁྲུལ་བྲལ་དུ་ངོས་འཛིན་

དང་ཕྱི་ལོ་ ༡༩༣༩ ལོར་བོད་ཀྱི་རྒྱལ་ས་ལྷ་

སར་གདན་འདྲེན་ཞུས། བོད་ལྕགས་འབྲུག་

ཟླ་ ༡ ཚེས་ ༡༤ དང་ཕྱི་ལོ་ ༡༩༤༠ ཟླ་ ༢ 

ཚེས་ ༢༢ ཉིན་གྲུ་འཛིན་གཉིས་པའི་གཞལ་

མེད་ཁང་ཕོ ་བྲང་པོ ་ཏ་ལའི ་མི ་འཇིགས་

གདོང་ལྔས་བཏེགས་པའི ་གསེར་གྱི ་ཁྲི ་

འཕང་མཐོན་པོར་མངའ་གསོལ་ཏེ ་བཀྲ་

ཤིས་པའི་བ་དན་ཕྱོགས་བཅུར་གཡོ་ཞིང་

གསན་བསམ་སློབ་གཉེར་གནང་ཞིང་ཐུན་

མོང་དང་།  ཐུན་མོང་མ་ཡིན་པའི་གཞུང་

ལུགས་མཐའ་དག་ལ་གསན་བསམ་སློབ་

གཉེར་མཐར་སོན་ཏེ ་གདན་ས་ཆེན་པོ ་

གསུམ་དང་།  ཆོ་འཕྲུལ་སྨོན་ལམ་ཆེན་མོ་

བཅས་སུ་གྲྭ་སྐོར་དམ་བཞེས་དང་འབྲེལ་

དགེ་བཤེས་ལྷ་རམས་པའི་མཚན་གནས་

བཞེས་ཏེ ་གངས་ཅན་མཁས་པ་ཀུན་གྱི་

གཙུག་རྒྱན་དུ་གྱུར།

	 ཕྱི་ལོ་  ༡༩༤༩  ལོར་བོད་ཤར་

ཕྱོགས་ས་མཚམས་ནས་རྒྱ་དམར་གྱིས་

བཙན ་ འཛུལ ་དཔུང ་ འཇུག ་བྱ ་མགོ ་

བཙུགས་ཏེ།  བོད་ཀྱི ་ཆབ་སྲིད་གནས་

སྟངས་སྣུམ་ཟད་མར་མེའི་ངང་ཚུལ་དུ་གྱུར་

ཏེ། གངས་ལྗོངས་ཆོས་སྲིད་འཕྲིན་ལས་ཀྱི་

ཁ་ལོ་མངོན་པར་བསྒྱུར་བའི་ནུས་མཐུ་

མགོན་པོ་གང་ཉིད་ལས་གཞན་སུ་ལ་ཡང་

མ་མཆིས་པ་མངོན་གསལ་དུ་གྱུར་བ་ན། 

བོད་ལྗོངས་ལྷ་མི་ཡོངས་ཀྱིས་མ་བགྲོས་

བསམ་པ་གཅིག་མཐུན་གྱིས་གསོལ་བ་

ཕུར་ཚུགས་སུ་བཏབ་པ་བཞིན། སྐ བས་

དེར་དགུང་གྲངས་བཅུ་དྲུག་ལས་མ་སོན་

ཀྱང་།  ༸རྒྱལ་དབང་གོང་མ་ན་རིམ་གྱི་

མཛད་པ་འཕྲོ་སྐྱོང་གི་ཐུགས་བསྐྱེད་དམ་

བཅའ་བཙན་པོས་ཕྱི་ལོ་ ༡༩༥༠ ཟླ་ ༡༡ 

ཚེས་ ༡༧ བོད་ལྕགས་སྟག་ལོའི་ཟླ་ ༡༠ 

ཚེས་ ༡༡ ཉིན་ཕན་བདེའི་རྩ་བ་ཆོས་སྲིད་

ལུགས་གཉིས་ཀྱི་མངའ་དབང་བདག་གིར་

བཞེས་གནང་མཛད། བོད་རྒྱའི་དཀའ་རྙོག་

སེལ ་ ཐབས ་རྒྱ ་ དམར ་རང ་ལ ་མེས ་

འཚིགས་མེར་གཏུགས་ཀྱི ་འབྲེལ་ལམ་

གནང་འབྲས་སུ་ལོ་ངོ་དགུའི་རིང་བོད་མི་

རྣམས་མི ་གསོད ་ཁྲག་སྦྱོར་ལས་སྐྱོབ་

ཐབས་མཛད། འོན་ཀྱང་རྒྱ་ནག་གཞུང་གིས་

༸སྐུའི་འཁྲུངས་སྐར་དུས་ཆེན་མཛད་སྒོར་སྐབས་ཕེབས་པའི་མཛད་གཙོ་རྣམ་པ། 

དམིགས་ཡུལ་ངན་པས་ལྐོག་གཡོ་སོགས་

ཟམ་མི་ཆད་པའི་ཐོག་རྒྱལ་བའི་སྐུ་ཕྱྭར་བསྡོ་

བའི ་ངན་ཇུས་བསྟུད་མར་བརྩམས་པ་

བཅས་ལ་བརྟེན། ཕྱི་ལོ་ ༡༩༥༩ ཟླ་ ༣ 

ཚེས་ ༡༠ ཉིན་བོད་འབངས་རྣམས་ཀྱིས་མ་

བགྲོས་བསམ་པ་གཅིག་མཐུན་གྱིས་རྒྱ་

དམར་གྱི་ངན་བྱུས་དང་༸རྒྱལ་བའི་སྐུ་ཕྱྭར་

ཉེན་ཁ་བཟོ་བའི་གཡོ་སྒྱུ་ཅན་གྱི་བྱ་སྤྱོད་ལ་

རང་དབང་སྒེར་ལངས་ཀྱི་ལས་འགུལ་སྤེལ་

དགོས་བྱུང་། དེ་རྗེས་གནས་སྟངས་ཆེས་ཛ་

དྲག་ཏུ་གྱུར་སྟབས་ཕྱི་ལོ་ ༡༩༥༩ ཟླ་ ༣ 

ཚེས་ ༡༧ ཉིན་གྱི་མཚན་མོར་༸གོང་ས་

མཆོག་བོད་ཀྱི་རྒྱལ་ས་ལྷ་ས་ནོར་གླིང་ཕོ་

བྲང་ནས་རྒྱ་གར་འཕགས་པའི ་ཡུལ་དུ་

བཙན་བྱོལ་དུ་མ་ཕེབས་ཐབས་མེད་བྱུང་།

	 བཙན་བྱོལ་དུ་འབྱོར་རྗེས་བོད་

གཞུང་གི་འགན་ཁུར་གནང་ཕྱོགས་བཀོད་

སྒྲིག་དང་།  བོད་ཆོལ་གསུམ་ཆོས་ལུགས་

དང་བཅས་པ་རྡོག་རྩ་ཆིག་སྒྲིལ་ངང་གནས་

ཐབས་མཛད་ཅིང ་མང་གཙོའི ་ལམ་དུ་

བསྒྱུར་གནང་མཛད་པ་དང་། བོད་མི་རིགས་

ཀྱི་ངོ་བོ་དང་། བོད་ཀྱི་ཆོས་དང་རིག་གཞུང་

སྐད་ཡིག་སོགས་མི་ཉམས་གོང་འཕེལ་དང་

ཉམས་པ་སོར་ཆུད་ཡོང་ཐབས་དང་།  བོད་

ཀྱི་བདེན་དོན་འཐབ་རྩོད་བཅས་ཀྱི་སླད་

མཛད་པ་འཕྲིན་ལས་བསམ་གྱིས་མི་ཁྱབ་

པ་བསྐྱངས་ཤིང་། དེང་གི་ཆར་རྒྱ་གར་དང་

རྒྱལ་སྤྱིའི་ནང་དུ་བོད་ཀྱི་ཆོས་དང་རིག་

གཞུང་ལ་ཆེ་མཐོང་དང་། དེ་བཞིན་བོད་དོན་

བདེན་པའི་འཐབ་རྩོད་ཀྱི་གལ་ཆེའི་གནད་

དོན་བཅས་ལ་རྒྱབ་སྐྱོར་དང་ངོས་འཛིན་

ཐོབ་བཞིན་པ་བཅས་ནི།  ༸རྒྱལ་དབང་

ཐམས་ཅད་མཁྱེན་ཅིང་གཟིགས་པ་ཆེན་པོ་

མཆོག་གི་ཐུགས་རྗེའི་ནུས་མཐུ་དང་མཛད་

པ་འཕྲིན་ལས་ཀྱི་བཀའ་དྲིན་ཉག་གཅིག་ལ་

བརྟེན་ནས་བྱུང་བ་ཡིན་ཞིང་།  བོད་མིའི་

སྐྱབས་བཅོལ་བའི་སྒྲིག་འཛུགས་འདི་ཉིད་

ཀྱང་སྐྱབས་བཅོལ་བའི་མི་རིགས་གཞན་གྱི་

གནས་བབ་དང་མི་འདྲ་བར་ཁྱད་ཆོས་ལྡན་

པའི་སྤྱི་ཚོགས་ཤིག་ཏུ་གྱུར་ཡོད།

	 ༸རྒྱལ་བ་སྐུ་ཕྲེང་བཅུ་བཞི ་པ་

ཆེན་པོ ་མཆོག་ནི ་ཕྱི ་ནང་གི ་རིག་པའི ་

གནས་མཐའ་དག་ལ་མཁྱེན་པ་རྒྱས་ཤིང་། 

དེང་གི་ཚན་རིག་བཅས་ལ་ཐུགས་སྣང་ཆེན་

པོ་གནང་སྟེ་འཛམ་གླིང་ནང་ཆེ་དགུ་ཀུན་

གྱིས་བཀུར་བ་དང་།  ཁོང་གི་མཛད་འཕྲིན་

ལ་ཡིད་སྨོན་ཆེན་པོ་ཞུ་བཞིན་ཡོད།  ཆོས་

ཕྱོགས་ནས་དད་ལྡན་འབུམ་ཕྲག་མང་པོར་

དབང་ལུང་ཁྲིད་གསུམ་རྒྱ་ཆེར་གནང་ཞིང་། 

ལྷག་པར་དུ་ཕྱི་ལོ་ ༡༩༥༤ ནས་བཟུང་ད་

བར་དུས་འཁོར་དབང་ཆེན་ཐེངས་  ༣༤ 

བསྩལ་གནང་མཛད་ཅིང་། ཉིན་མཚན་དུས་

དྲུག་ཏུ་སྟོང་ཉིད་སྙིང་རྗེ་སྙིང་པོ་ཅན་གྱི་བྱང་

ཆུབ་ཀྱི་སེམས་ཐུགས་ཉམས་སུ་བཞེས་

པའི་སྒོ་ནས་རྒྱལ་བསྟན་སྤྱི་དང་བྱེ་བྲག་ཏུ་

བོད་བརྒྱུད་ནང་བསྟན་གྱི་རྗེས་འཇུག་པ་

རྣམས་ནང་ཕན་ཚུན་དམ་ཚིག་འོ་ཆུ་གཅིག་

འདྲེས་མཛད་པ་ཙམ་དུ་མ་ཟད། འཛམ་གླིང་

ནང་གི་ཆོས་ལུགས་ཕན་ཚུན་མཐུན་སྒྲིལ་

ཡོང་ཐབས་སུ་སྐུ་ངལ་འཛེམས་མེད་ཀྱི་ཐོག་

ནས་ས་ཕྱོགས་གང་སར་ཆིབས་བསྒྱུར་

མཛད་ནས་བཀའ་སློབ་ལམ་སྟོན་གནང་

འབྲས་སུ་ནང་པ་མ་ཡིན་པའི་ཆོས་ལུགས་

༸སྐུའི་འཁྲུངས་སྐར་དུས་ཆེན་མཛད་སྒོར་སྐབས་ཕེབས་པའི་མཛད་གཙོ་རྣམ་པ། བོད་མི་མང་སྤྱི་འཐུས་རྒྱུན་ལས་རྣམ་པ། 

གསུང་བཤད།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

གཞན་ཁག་གི་བླ་ཆེན་རྣམ་པའི་རྗེས་འབྲང་

དང་བཅས་པས་ཀྱང་མོས་གུས་ཆེན་པོའི་

སྒོ་ནས་བཀའ་གསུང་དང་ལེན་ཞུས་དང་ཞུ་

བཞིན་ཡོད།

	 དེང་གི་སཱི་ཤེས་ཡོན་སློབ་གསོ་ 

(SEE Learning) ཞེས་པའི་ས་བོན་ཐོག་

མ་སྤྱི་ནོར་༸གོང་ས་༸སྐྱབས་མགོན་ཆེན་

པོ་མཆོག་གིས་བཏབ་གནང་མཛད་ཅིང་། 

དེ ་ནི ་མགོན་པོ ་མཆོག་གིས་རྒྱ་གར་གྱི་

གནའ་བོའི ་སེམས་ཁམས་རིག་པ་དང་། 

ཆོས་ལུགས་ལ་མ་བརྟེན་པའི་བཟང་སྤྱོད་

བཅས་དེང་གི་ཤེས་ཡོན་ལམ་ལུགས་དང་

མཉམ་སྦྲེལ་གྱིས་རྒྱ་གར་ནང་བསྐྱར་གསོ་

གནང་སྟེ། བྱམས་བརྩེ་ལྡན་པའི་འཛམ་གླིང་

ཞིག་འཛུགས་སྐྲུན་ཡོང་ཐབས་མཛད་པ་

ཡིན།  རྒྱ་གར་གཙོས་རྒྱལ་སྤྱིའི་སྟེང་གི་

སློབ་ཁག་མང་པོའི་ནང་སཱི་ཤེས་ཡོན་སློབ་

གསོ ་དེ ་བསླབ་གཞིར་ལག་བསྟར་བྱེད་

བཞིན་ཡོད།  གདུལ་བྱ་རྣམས་ནང་པ་ཡིན་

རུང་མིན་རུང་། ཆོས་དད་ཡོད་མཁན་ཡིན་

རུང་མིན་རུང་། བྱ མས་བརྩེ་གོང་མཐོར་

གཏོང་ཐབས་དང་།  ནང་སེམས་ཀྱི་ཞི་བདེ་

སྐྲུན་རྒྱུའི་རྩ་བ་རྒྱ་གར་གྱི་གནའ་བོའི་རིག་

གཞུང་དེ་དག་ལག་བསྟར་གོང་འཕེལ་ཡོང་

ཐབས།  སྙིང་རྗེ་དང་སྤྱོད་པ་འཚེ་བ་མེད་

ཅིང་འགྲོ་བ་མི་རྣམས་གཅིག་གྱུར་གྱི་འདུ་

ཤེས་འཛིན་ཕྱོགས།  མགོན་པོ་གང་ཉིད་

མཆོག་གིས་དུས་དང་རྣམ་པ་ཀུན་ཏུ་ཉམས་

ལེན་བྱེད་དགོས་པའི་བཀའ་སློབ་གསུང་གི་

བདུད་རྩི་ཕེབས་མུས་མ་ཟད།  འཛམ་གླིང་

གི་ཁོར་ཡུག་སྤྱི་དང་ལྷག་དོན་དུ་བོད་ཀྱི་

ཁོར་ཡུག་སྲུང་སྐྱོབ་སོགས་ཀྱི་ཐོག་ལའང་

ཐུགས་འཁུར་ཆེ་བཞེས་མཛད་བཞིན་ཡོད།

	 བོད་ཀྱི་བླ་ན་མེད་པའི་དབུ་ཁྲིད་

སྤྱི་ནོར་༸གོང་ས་༸སྐྱབས་མགོན་ཆེན་པོ་

མཆོག་ལ་འཛམ་གླིང་ནང་ཆེས་སྙན་གྲགས་

ཆེ་བའི་ནོ་སྦེལ་ཞི་བདེའི་གཟེངས་རྟགས་

དང་།  ཨ་རིའི་གྲོས་ཚོགས་ཀྱི་གསེར་གྱི་

གཟེངས་རྟགས།  ཨིན་ཡུལ་གྱི་ཇོན་ཊེམ་

པེལ་ཊོན་གཟེངས་རྟགས་གཙོ་བོར་གྱུར་

བའི་ཕྱི་ལོ་ ༡༩༥༧ ནས་བཟུང་ད་བར་ཨ་

རི་དང་།  ཡུ་རོབ།  རྒྱ་གར་གཙོས་ཨེ་ཤེ་

ཡའི་རྒྱལ་ཁབ་མང་པོས་ཆེ་བསྟོད་གཟེངས་

རྟགས་དང་།  སློབ་དཔོན་ཆེན་པོའི་ཕྱག་

འཁྱེར། མི་སེར་ཆེ་བསྟོད་ཕྱག་འཁྱེར། གྲོང་

ཁྱེར་ལྡེ ་མིག་སོགས་བརྒྱ་ཕྲག་གསུམ་

བརྒལ་བ་འབུལ་བཞེས་མཛད་ཡོད།  རྒྱལ་

སྤྱིའི་སྟེང་ཆེས་གུས་བཀུར་དང་དགའ་མོས་

ཞུ་ཡུལ་གྱི་དབུ་ཁྲིད་གཅིག་ལ་ངོས་འཛིན་

ཞུ་བཞིན་པར་སོང་། བོད་པ་དང་། ནང་པ་

ཙམ་དུ་མ་ཟད་འཛམ་གླིང་སྐྱེ་འགྲོ་ཀུན་གྱི་

རྩ་ཆེའི་སྤྱི་ནོར་ཞིག་ཆགས་ཡོད།

	 ཉེ ་ཆར་༸མགོན ་པོ ་གང ་ཉིད ་

མཆོག་ཨ་རིར་ཞབས་པུས་སྨན་བཅོས་

གནང་བར་ཕེབས་ཤིང་ཞབས་པུས་སྨན་

བཅོས་ཆེས་ལེགས་གྲུབ་བྱུང་བར་རང་ཅག་

རྣམས་ཧ་ཅང་དགའ་ཚོར་ཆེན་པོ་བྱུང་བ་མ་

ཟད་དུས་དེར་རིས་མེད་དགོན་སྡེ་ཁག་དང་། 

བོད་གཞིས་བྱེས་གཉིས།  ཧི་མ་ལ་ཡའི་རི་

བརྒྱུད།  ཆོས་ལུགས་གཞན་བཅས་ཀྱིས་

ཞབས་རིམ་བསྒྲུབས་ཤིང་། གནད་ཡོད་མི་

སྣ་མང་པོས་༸སྐུའི་འཕྲོད་བཞེས་བཟང་ཞིང་

གང་མྱུར་བདེ་ཐང་ཡོང་བའི་སྨོན་འདུན་

ཞུས་གནང་བ་དང་། ཨ་རི་ནེའུ་ཡོག་ཏུ་རྟེན་

གཞི་བྱས་པའི་སྨན་ཁང་  (Hospital for 

Special Surgery) གི་སྨན་པ་དང་སྨན་

ཞབས།  སྐུ་བཅར་ཞབས་ཞུ་བ་རྣམ་པ་

བཅས་འབྲེལ་ཡོད་ཚང་མར་དེ་རིང་གི་གོ་

སྐབས་འདི་བརྒྱུད་ཐུགས་རྗེ་ཆེ་ཞུ་རྒྱུ་ཡིན། 

༸མགོན་པོ་མཆོག་དཔལ་ལྡན་ལྷ་མོའི་ལུང་

བཞིན་དགུང་ལོ་བརྒྱ་དང་བཅུ་གྲངས་རིང་

བཞུགས་རྒྱུའི་ཞལ་བཞེས་བསྐལ་བཟང་

ཐོབ་ཅིང་༸རྒྱལ་དབང་མཆོག་གི་གཟུགས་

སྐུའི་དཀྱིལ་འཁོར་ལྷུན་པོ་སངས་རྒྱས་ཚེ་

དཔག་མེད་ཀྱི་ངོ་བོར་འཚོ་བཞེས་གཡོ་བ་

མེད་པའི་བཀའ་དྲིན་ནི་སྟོང་གསུམ་གསེར་

གྱིས་བཀང་སྟེ་བསྐལ་ཆེན་དུ་མར་ཕུལ་

ཡང་ཆ་ཙམ་ཡང་གཞལ་བར་མི་ནུས་ཤིང་། 

དེ་རིང་འཛམ་གླིང་ཡུལ་གྲུ་གང་སར་གནས་

པའི་བོད་མི་ཡོངས་ཀྱི་དགའ་དད་སྤྲོ་གསུམ་

ངང་༸སྐུ་ཡི་འཁྲུངས་སྐར་སྲུང་བརྩི་ཞུ་བའི་

ལམ་ནས་མགོན་པོ་མཆོག་གི་ཀུན་ཁྱབ་

མཛད་འཕྲིན་རྣམས་ཀྱི་བཀའ་དྲིན་རྗེས་སུ་

དྲན་ཞིང་། བླང་དོར་ལམ་སྟོན་མཛད་པ་གང་

ཐུབ་ཅི་ཐུབ་ཀྱིས་ཉམས་ལེན་ཞུ་རྒྱུའི་དམ་

བཅའ་བསྐྱར་ནན་ཞུ་རྒྱུ་དང་།  བདག་ཅག་

བོད ་འབངས ་ཡོངས ་ཀྱིས ་རྒྱལ ་བའི ་

དགོངས་བཞེད་དང་བཀའ་སློབ་ལམ་སྟོན་

བཞིན་སྙིང་སྟོབས་བསྐྱེད་དེ་ནུས་པ་མཉམ་

སྤུངས་ཀྱིས་ཆིག་སྒྲིལ་ངང་བོད་ཀྱི་ཆོས་

དང་། རིག་གཞུང་། སྐད་ཡིག བོད་དོན་

བདེན་པའི་འཐབ་རྩོད་བཅས་ལ་ནུས་པ་

གང་ཡོད་འདོན་ཐབས་ཞུ་དགོས།

	 འདི་ལོར་བོད་ལུགས་ལྟར་ན་སྤྱི་

ནོར་༸གོང་ས་༸སྐྱབས་མགོན་ཆེན་པོ ་

མཆོག་དགུང་གྲངས་དགུ་བཅུར་ཕེབས་ཀྱི་

ཡོད་པ་དང་། ཕྱི་ལུགས་དགུང་ལོ་དགུ་བཅུ་

རྗེས་ལོར་འཁེལ་གྱི་ཡོད་སྟབས། སྐ བས་

དེར་བོད་མིའི ་སྒྲིག་འཛུགས་ངོས་ནས་

༸གོང་ས་མཆོག་གི་བཀའ་དྲིན་རྗེས་དྲན་

དང་ཐུགས་རྗེ ་ཆེ ་ཞུའི ་ཆེད་གོ ་སྟོན་གྱི ་

མཛད ་སྒོ ་རྒྱས་པ ་ཞིག ་དང ་ །   བརྟན ་

བཞུགས་བསྟར་འབུལ་ཞུ་རྒྱུ།  ལོ་གཅིག་

ཧྲིལ་པོར་གོ་སྟོན་སྲུང་བརྩི་ཞུ་རྒྱུའི་འཆར་

གཞི་ཡོད་པ་ལྟར། ཚོགས་སྒེར་ཁག་ཡོངས་

ནས་ཀྱང་བཀའ་དྲིན་རྗེས་དྲན་ཞུ་ཕྱིར་གོ་

སྟོན་སྐབས་ལས་འཆར་ཆེ་ཕྲ་སྣ་ཚོགས་

ཤིག་སྤེལ་ཐུབ་ན་༸རྒྱལ་བ་དགྱེས་པའི་

མཆོད་སྤྲིན་དུ་འགྱུར་རྒྱུར་སོང་དེ་དོན་ཞུ་

ཕྱོགས་དགོས་པའི་འབོད་སྐུལ་ཞུ་རྒྱུ་ཡིན།

	 བོད་ནང་བོད་མི་ཚོར་རྒྱ་གཞུང་

གིས་ཉེས་མེད་ཁག་དཀྲི་དང་། དྲག་གནོན། 

རྡུང་རྡེག འཛིན་བཟུང་བཀག་བསྐྱིལ་དང་། 

དྲང་བདེན་གྱི་ཁྲིམས་བཤེར་མ་བརྒྱུད་པར་

བཙོན་འཇུག བོད་ནང་གི་འགྲོ་བ་མིའི་ཐོབ་

ཐང་ལ་རྡོག་རོལ་དང་བོད་མི་རིགས་རྩ་མེད་

གཏོང་བའི་སྲིད་བྱུས་མུ་མཐུད་ལག་བསྟར་

བྱེད་བཞིན་པ་བཅས་ལ་རྒྱལ་སྤྱིའི་ནང་སྐྱོན་

བརྗོད་དང་ཐེར་འདོན་བྱེད་བཞིན་ཡོད། ཉེ་

ཆར་ཕྱི་ལོ་ ༢༠༢༤ ཟླ་ ༦ ཚེས་ ༡༨ ཉིན་

ཨ་རིའི་གྲོས་ཚོགས་འོག་མའི་ཕྱི་སྲིད་ལས་

དོན་ཚོགས་ཆུང་གི་ཚོགས་གཙོ་དང་།  སྤྱི་

མཐུན་ཚོགས་པའི་འཐུས་མི་སྐུ་ཞབས་མ་

ཧི་ཀལ་མེག་ཀོལ་ (Michael McCaul) 

མཆོག་གིས་དབུ་ཁྲིད་པའི་ཨ་རིའི་གྲོས་

ཚོགས་ཀྱི་ཚོགས་གཙོ་ཟུར་པ་ལྕམ་སྐུ་ནེན་

སི་པེ་ལོ་སི་ (Nancy Pelosi) མཆོག་

དང་།  གྲོས་ཚོགས་འོག་མའི་ཕྱི་སྲིད་ལས་

དོན་ཚོགས་ཆུང་གི་མང་གཙོ་ཚོགས་པའི་

འགོ ་ཁྲིད ་སྐུ ་ཞབས་གྷེ ་རེ ་གོ ་རི ་མིག ་ 

(Gregory Meeks) མཆོག་སོགས་སྐུ་

ཚབ་ཚོགས་ཆུང་ཞིག་རྡ་ས་བཞུགས་སྒར་

དུ་ཆེད་ཕེབས་གནང་སྐབས་བོད་མིའི་སྒྲིག་

འཛུགས་དང་། བོད་མི་མང་སྤྱི་འཐུས་ལྷན་

ཚོགས་ཀྱི་གྲོས་ཚོགས་སུ་གཟིགས་སྐོར་དུ་

ཕེབས་པར་དགའ་བསུའི་འཚམས་འདྲི་དང་

སྣེ་ལེན་གཟབ་རྒྱས་ཞུས་ཤིང་།  ཕྱི་ཚེས་ 

༡༩ ཉིན་སྔ་དྲོར་སྤྱི་ནོར་༸གོང་ས་༸སྐྱབས་

མགོན་ཆེན་པོ་མཆོག་གི་གཟིམ་ཆུང་མཇལ་

ཁ་ཞུས་པ་དང་། ཨ་རིའི་གྲོས་ཚོགས་ཀྱིས་

གཏན་འབེབས་གནང་བའི་བོད་རྒྱའི་དཀའ་

རྙོག་སེལ་ཐབས་ཀྱི ་ཁྲིམས་ཡིག་སྤྱན་

འབུལ་སྙན་སེང་ཞུས་གནང་ཡོད། དེའི་རྗེས་

ཐེག་ཆེན་ཆོས་གླིང་གཙུག་ལག་ཁང་དུ་བོད་

མིའི་སྒྲིག་འཛུགས་ཀྱི་ངོས་ནས་སྐུ་ཚབ་

ཚོགས་ཆུང་ལ་ཆེ་བསྟོད་དགའ་བསུ་ཞུ་

ཕྱིར་གཞུང་མང་ཚང་འཛོམས་ཀྱིས་གཞུང་

འབྲེལ་མཛད་སྒོ་གཟབ་རྒྱས་གོ་སྒྲིག་ཞུས་

གནང་ཡོད། སྐུ་ཚབ་ཚོགས་ཆུང་གི་ཚོགས་

མི་རྣམས་ནས་གསུང་བཤད་ཀྱང་གནང་སྟེ་

བོད་ཀྱི་གནད་དོན་ཐོག་ལྷག་བསམ་གཡོ་བ་

མེད་པའི་རྒྱབ་སྐྱོར་ཤུགས་ཆེ་གནང་བ་

དེས། རྒྱ་ནག་གཞུང་ལ་བོད་ཀྱི་འཐབ་རྩོད་

ཐོག་བོད་མི་གཅིག་པུ་མ་ཡིན་པའི་བརྡ་ལན་

གསལ་པོ་ཞིག་དང་། བོད་ཀྱི་འཐབ་རྩོད་ལ་

གསོན་ཤུགས་དང་།  རེ་བ་སྦྱིན་པ་མ་ཟད། 

བོད་མི་ཚོར་རེ་བའི་སེམས་ཤུགས་ཀྱང་

འཕེལ་གཞིར་གྱུར་བར་སོང་། དེ་རིང་གི་གོ་

སྐབས་འདི་བརྒྱུད་སླར་ཡང་ཨ་རིའི་གྲོས་

ཚོགས་འཐུས་མི་རྣམ་པ་དང་འབྲེལ་ཡོད་

ཚང་མ་ལ་སྙིང་ཐག་པ་ནས་ཐུགས་རྗེ་ཆེ་

ཞེས་ཞུ་འདོད་བྱུང་།

	 དེ་བཞིན་བོད་ཀྱི་བདེན་པའི་འཐབ་

རྩོད་དང་། སྐད་ཡིག རིག་གཞུང་སྲུང་སྐྱོབ་

བཅས་ལ་བཀའ་དྲིན་ཆེ་བ་རྒྱ་གར་གཞུང་

མང་གཉིས་དང་། ཨ་རི། ཡུ་རོབ་རྒྱལ་ཁབ་

ཁག་གིས ་གཙོས ་བོད ་དོན ་ལ ་དངོས ་

ཤུགས་བརྒྱུད་གསུམ་ནས་རྒྱབ་སྐྱོར་གནང་

མཁན་གྱི་རྒྱལ་སྤྱིའི་སྲིད་གཞུང་ཁག་དང་། 

གྲོས་ཚོགས་བཅས་ལ་ཐུགས་རྗེ་ཆེ་ཞུ་རྒྱུ་

ཡིན།

	 མཐའ་དོན་༸རྒྱལ་བསྟན་ཡོངས་

རྫོགས་ཀྱི་མངའ་བདག་སྤྱི་ནོར་༸གོང་ས་

༸སྐྱབས་མགོན་༸རྒྱལ་དབང་ཐམས་ཅད་

གསུང་བཤད།

མཁྱེན་ཅིང་གཟིགས་པ་ཆེན་པོ་མཆོག་གི་

༸སྐུ་ཡི་གསང་བ་གསུམ་ལ་སྐུ་གེགས་ཀྱི་

མཚན་མ་ཆ་ཕྲ་མོའི ་ཚུལ་ཙམ་ཡང་མ་

བཞེས་པར་འཛམ་གླིང་སྐྱེ་འགྲོ་སྤྱི་དང་སྒོས་

སུ་ཁ་བ་གངས་ཅན་པ་རྣམས་ཀྱི་འདི་ཕྱི་

གཉིས་ཀྱི་༸སྐྱབས་མགོན་དུ་སྐུ་ཚེ་ཞབས་

པད་བསྐལ་བརྒྱར་བརྟན་པའི་གསོལ་བ་

ཕུར་ཚུགས་སུ་འདེབས་རྒྱུ་དང་།  ཐུགས་

བཞེད་ལྷུན་གྱིས་འགྲུབ་ཅིང་བོད་དོན་བདེན་

མཐའ་མྱུར་དུ་གསལ་བའི་སྨོན་འདུན་ཞུ་རྒྱུ་

བཅས། བོད་མི་མང་སྤྱི་འཐུས་ལྷན་ཚོགས་

ཀྱིས་ཕྱི་ལོ་ ༢༠༢༤ ཟླ་ ༧ ཚེས་ ༦ ལ།

དཔལ་ལྡན་ཚོགས་གཙོ་མཆོག་གིས་ཊོ་རོན་ཊོ་གངས་ལྗོངས་བོད་ཀྱི་སྐད་དང་རིག་གཞུང་སློབ་གྲྭའི་དཔེ་སྟོན་ལས་རིམ་ཐོག་

མཉམ་ཞུགས་གནང་མཁན་སློབ་ཕྲུག་རྣམས་ལ་བཙན་བྱོལ་བོད་མིའི་མང་གཙོའི་འཕེལ་རིམ་སྐོར་ལ་གསུང་བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༧ པའི་ཚེས་ 

༡༥  ཉིན་སྔ་དྲོ་དཔལ་ལྡན་བོད་མི་མང་སྤྱི་

འཐུས་ཚོགས་གཙོ་མཁན་པོ་བསོད་ནམས་

བསྟན་འཕེལ་མཆོག་གིས་ཊོ་རོན་ཊོ་གངས་

ལྗོངས་བོད་ཀྱི་སྐད་དང་རིག་གཞུང་སློབ་

གྲྭའི་དཔེ་སྟོན་ལས་རིམ་ཐོག་མཉམ་ཞུགས་

གནང་མཁན་སློབ་ཕྲུག་རྣམས་ལ་བཙན་

བྱོལ་བོད་མིའི་མང་གཙོའི་འཕེལ་རིམ་སྐོར་

དང་། བོད་མི་མང་སྤྱི་འཐུས་ལྷན་ཚོགས་ཀྱི་

ལས་དོན་གནང་ཕྱོགས་སྐོར་ངོ་སྤྲོད་སྙིང་

བསྡུས་གནང་སོང་།

	 དེ་ཡང་དཔལ་ལྡན་ཚོགས་གཙོ་

མཆོག་གིས་ཐོག་མར་སློབ་ཕྲུག་རྣམས་

མཇལ་འཕྲད་གནང་རྒྱུ་བྱུང་བར་དགའ་ཚོར་

ཆེན་པོ་བྱུང་ཞེས་གསུངས་པ་དང་སྦྲགས། 

ཁོང་ཉིད་བོད་ནང་འཚར་ལོངས་བྱེད་སྐབས་

དང་། ལྷ་སར་གནས་མཇལ་ཕེབས་སྐབས་

ཀྱི་ཉམས་མྱོང་དང་འབྲེལ་ཏེ།  བོད་ནང་རྒྱ་

ནག་དམར་གཞུང་གིས་མི ་རིགས་དབྱེ་

འབྱེད་དང་།  བོད་མི་རྣམས་ལ་དམིགས་

བསལ་གྱིས་དམ་བསྒྲགས་ཤུགས་ཆེ་བྱེད་

ཀྱི་ཡོད་པ་དངོས་སུ་མྱོང་ཚོར་བྱུང་བའི་

སྐོར་དང་། དེ་ནས་རྒྱ་གར་ལ་བཙན་བྱོལ་དུ་

ཕེབས་འབྱོར་རྗེས། སྔ ་འགྱུར་རྙིང་མའི་

གདན་ས་རྣམ་གྲོལ་གླིང་ལ་ནང་ཆོས་སློབ་

གཉེར་མཐར་ཕྱིན་གནང་སྟེ། རིམ་པས་བོད་

མི་མང་སྤྱི་འཐུས་དང་། སྤྱི་འཐུས་ཚོགས་

གཞོན།  སྤྱི་འཐུས་ཚོགས་གཙོ་བཅས་ཀྱི་

ཕྱི་ལོ་ ༢༠༢༤ ཟླ་ ༧ པའི་ཚེས་ ༡༥  ཉིན་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་ནས་རྒྱུན་ལས་ཚོགས་ཁང་ནང་ཊོ་རོན་ཊོ་
གངས་ལྗོངས་བོད་ཀྱི་སྐད་དང་རིག་གཞུང་སློབ་གྲྭའི་དཔེ་སྟོན་ལས་རིམ་ཐོག་མཉམ་ཞུགས་གནང་མཁན་སློབ་ཕྲུག་རྣམས་ལ་བཙན་བྱོལ་བོད་
མིའི་མང་གཙོའི་འཕེལ་རིམ་སྐོར་ངོ་སྤྲོད་གནང་སྐབས། 

ཐུགས་འགན་བཞེས་པའི ་སྐོར་ངོ ་སྤྲོད་

གནང་སོང་།

	 དེ་ནས་བཙན་བྱོལ་བོད་མིའི་མང་

གཙོའི་འཕེལ་རིམ་སྐོར་ལ་གསུངས་དོན། 

སྤྱི་ཚོགས་ཀྱི་གནས་སྟངས་དང་དགོས་

མཁོར་གཞིགས་ཏེ་འཛམ་གླིང་ཁྱོན་ཡོངས་

སུ་མང་གཙོའི་ལམ་ལུགས་དར་འཕེལ་བྱུང་

བ་དང་། ང་ཚོའི་མང་གཙོ་ནི་སྤྱི་ནོར་༧གོང་

ས་༧སྐྱབས་མགོན་ཆེན་པོ་མཆོག་གིས་

མར་མི་མང་ལ་གསོལ་སྩལ་གནང་བ་ཞིག་

ཆགས་ཀྱི་ཡོད་ཅིང་། དེ་ཡང་ཕྱི་ལོ་ ༡༩༥༤ 

ལོར་༸གོང་ས་མཆོག་རྒྱ་ནག་ལ་ཕེབས་ཏེ་

མའོ་ཙི་ཏུང་མཚོན་པའི་རྒྱ་ནག་གི་འགོ་ཁྲིད་

མང་ཆེ་བ་དང་མཇལ་འཕྲད་གནང་ནས་རྒྱ་

ནག ་གི ་ཆབ ་སྲི ད ་ཀྱི ་ འགྲོ ་ སྟངས ་ལ ་

གཟིགས་ཞིབ་གནང་ཡོད་པ་དང་། ཕྱིས་སུ་

ཕྱི་ལོ་ ༡༩༥༦ ལོར་རྒྱ་གར་ལ་བདག་ཅག་

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་དང་། ཊོ་རོན་ཊོ་གངས་ལྗོངས་བོད་ཀྱི་སྐད་དང་རིག་གཞུང་སློབ་གྲྭའི་དཔེ་སྟོན་ལས་རིམ་
ཐོག་མཉམ་ཞུགས་གནང་མཁན་སློབ་ཕྲུག་

གི ་སྟོན་པ་ཤཱཀྱ་ཐུབ་པ་སྐུ་མྱ་ངན་ལས་

འདས་ནས་ལོ་ངོ་ ༢༥༠༠ འཁོར་བའི་དུས་

དྲན་སྲུང་རྩིའི ་ཐོག་གདན་འདྲེན་ཞུས་པ་

བཞིན་ཆིབས་བསྒྱུར་བསྐྱངས་ནས། སྐབས་

དེའི་རྒྱ་གར་གྱི་སྲིད་བློན་ནེ་རུ་མཆོག་གིས་

གཙོས་དཔོན་རིགས་མང་པོ ་ཞིག་དང་

མཇལ་འཕྲད་དང་། རྒྱ་གར་གྱི་གྲོས་ཚོགས་

གོང་འོག་གཉིས་ཀར་ཕེབས་གནང་མཛད་

ནས་རྒྱ་གར་གྱི་མང་གཙོའི་སྒྲོམ་གཞིར་

མཁྱེན་རྟོགས་གནང་བ་མ་ཟད། མང་གཙོའི་

གཞུང་གི་འགྲོ་སྟངས་ལ་ཐུགས་སྣང་ཤུགས་

ཆེ་དང་། གལ་ཆེར་གཟིགས་ཏེ། བོད་ནང་

ལེ གས ་ བཅོ ས ་ཚོ གས ་ཆུང ་སོ གས ་

བཙུགས་ནས་བོད་ཀྱི་དེ ་སྔའི་གཞུང་གི་

ལམ་ལུགས་ལ་འགྱུར་བ ་གཏོང ་འགོ ་

བཙུགས་ཀྱང་། ཕྱི་ལོ་ ༡༩༥༩ ལོར་རྒྱ་ནག་

དམར་གཞུང་གིས་བོད་ས་ཡོངས་རྫོགས་

བཙན་བཟུང་བྱས་པར་བརྟེན་མགོན་པོ་གང་

ཉིད་ཀྱི་དགོངས་པ་ཇི་བཞིན་བསྒྲུབས་ཐུབ་

མེད་པ་དང་།

	 དེ་ནས་བཙན་བྱོལ་དུ་ཞབས་སོར་

འཁོད་རྗེས། ཕྱི་ལོ་ ༡༩༦༠ ཟླ་ ༢ པའི་ནང་

གནས་མཆོག་རྡོ་རྗེ་གདན་དུ་ཆོལ་གསུམ་

ཆོས་ལུགས་དང་བཅས་པའི་སྐུ་ཚབ་ནས་

༧གོང་ས་མཆོག་ལ་བརྟན་ཞུགས་བསྟར་

འབུལ་ཞུས་པ་དང་འབྲེལ། མནའ་གན་མཐུ་

མོ་ཆེ་བཞག་ཅིང་། སྐ བས་དེར་སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

གིས་ཆོལ་ཁ་གསུམ་ནས་འཐུས་མི་གསུམ་

རེ་དང་།  ཆོས་བརྒྱུད་ཆེན་པོ་བཞི་ནས་

འཐུས་མི་རེ་རེ་འདེམས་དགོས་པའི་བཀའ་

སློབ་ཕེབས་དོན་ལྟར། ལོ་དེའི་ཟླ་ ༩ ཚེས་ 

༢  ཉིན་སྤྱི་འཐུས་སྐབས་དང་པོས་དམ་

འབུལ་ཞུས་ཏེ་བོད་མི་མང་སྤྱི་འཐུས་ལྷན་

ཚོགས་དབུ་བརྙེས་པ་དང་། ཕྱི་ལོ་ ༡༩༩༡ 

ལོར་བཙན་བྱོལ་བོད་མིའི་བཅའ་ཁྲིམས་

གཏན་འབེབས་གནང་བ། རིམ་པས་སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

གིས་སྐུ་དབང་ཡོངས་རྫོགས་མི་མང་གིས་

འོས་འདེམས་བྱས་པའི་དབུ་འཁྲིད་ཁག་ལ་

གསོལ་སྩལ་གནང་བ་སོགས་མང་གཙོའི་

ཀ་བ་གསུམ་གྱི་འབྱུང་རིམ་དང་།  ལོ་དུས་

སོ ་སོའི ་ནང་བཙན་བྱོལ་བོད་མིའི ་མང་

གཙོའི་འཕེལ་རིམ་ཇི་ལྟར་བྱུང་བའི་སྐོར་

སྙིང་བསྡུས་དང་། དེ་བཞིན་བོད་མི་མང་སྤྱི་

འཐུས་ལྷན་ཚོགས་ཀྱི་གྲོས་ཚོགས་ཚོགས་

སྐུ་མགྲོན།

དུས་གཉིས་ཀྱི་སྐོར་དང་།  རྒྱལ་སྤྱིའི་གྲོས་

ཚོགས་འཐུས་མིའི ་བོད་དོན་རྒྱབ་སྐྱོར་

ཚོགས་ཆེན་བསྐོང་ཚོགས་གནང་རྒྱུ། རྒྱལ་

སྤྱི་དང་རྒྱ་གར་གྱི་མངའ་སྡེ་ཁག་ནང་བོད་

དོན་ཞུ་སྐུལ་གནང་རྒྱུ་སོགས་བོད་མི་མང་

སྤྱི་འཐུས་ལྷན་ཚོགས་ཀྱི་གལ་ཆེའི་ལས་

དོན་ཁག་གི་སྐོར་ངོ་སྤྲོད་གནང་རྗེས།  སློབ་

ཕྲུག་རྣམ་པའི་དྲི་བར་ལན་འདེབས་གསལ་

བཤད་དང་། དེ་ནས་ཟུང་དྲུང་ཚེ་རིང་ལྷ་མོ་

ལགས་ཀྱིས་སློབ་ཕྲུག་རྣམས་གྲོས་ཚོགས་

ཀྱི་ཚོགས་ཁང་ནང་གཟིགས་སྐོར་སྣེ་ཁྲིད་

གནང་སོང་།

	 གཞི་རྩའི་ལས་རིམ་དེ་བཞིན་ཊོ་

རོན་ཊོ་གངས་ལྗོངས་བོད་ཀྱི་སྐད་དང་རིག་

གཞུང་སློབ་གྲྭ་དང་། ཤེས་རིག་ལས་ཁུངས། 

མེས་དབོན་གཙུག་ལག་སློབ་གྲྭ་བཅས་ཐུན་

མོང་ནས་གོ་སྒྲིག་ཞུས་ཤིང་།  སློབ་ཕྲུག་

རྣམས་འདས་པའི་བདུན་ཕྲག་གཅིག་ཙམ་

རིང་མེས་དབོན་གཙུག་ལག་དཔེ་སྟོན་སློབ་

གྲྭའི་ཉིན་རེའི་བྱེད་སྒོ་ཁག་ལ་མཉམ་ཞུགས་

ཀྱིས་བོད་ཀྱི་སྐད་དང་། རིག་གཞུང་སོགས་

ལ་སློབ་གཉེར་གནང་འདུག་པ་དང་།  ཕྱི་

ཚེས་ ༡༥ ནས་འགོ་འཛུགས་ཏེ་བདུན་ཕྲག་

གཅིག་ཙམ་རིང་བོད་མིའི་སྒྲིག་འཛུགས་ཀྱི་

ལས་ཁུངས་སོགས་ལ་ཤེས་ཡོན་ལྟ་སྐོར་

གནང་གཏན་ཁེལ་འདུག



སྐབས་གཉིས་པའི་བོད་མི་མང་སྤྱི་འཐུས་རྣམ་པ།

༡༩༦༤-༡༩༦༦

མདུན་གྲལ། གཡོན་ནས་གཡས། 		 ཚོགས་གཙོ་ས་སྐྱ་བྱེ་གཞོང་ཚེ་དབང་རྟ་མགྲིན། ཚོགས་གཞོན་དབུས་གཙང་བསམ་མཁར་ཚེ་རིང་དབང་འདུད།

དཀྱིལ་གྲལ། གཡོན་ནས་གཡས།		 དགེ་ལུགས་བློ་གླིང་ཚ་ཕྱག་བློ་བཟང་མཁྱེན་རབ། མདོ་སྨད་ཨ་ལགས་སྟོང་འཁོར་སྤྲུལ་སྐུ་བློ་བཟང་བྱང་ཆུབ། ཐད་		

				    བསྐོས་རྭ་སྟོད་ཆུ་དབར་སྤྲུལ་སྐུ། ༼རྩ་ཁྲིམས་དགོངས་དོན་༸གོང་ས་༸སྐྱབས་མགོན་ཆེན་པོ་མཆོག་ནས་བསྐོ་གཞག་སྩལ་བ།༽ 	

				    རྙིང་མ་སྡེ་དགེ་དགེ་དཔལ་ཡུལ་སྤྲུལ་སྐུ་འཇམ་དཔལ་བློ་གྲོས། མདོ་སྨད་ཀིརྟི་འཇམ་དབྱངས་བསོད་ནམས། མདོ་		

				སྨ    ད་ཀོང་ཚ་བྱམས་པ་ཆོས་གྲགས། 

རྒྱབ་གྲལ། གཡོན་ནས་གཡས།		  མདོ་སྟོད་ཆབ་མདོ་ཡབ་ཚང་བདེ་ཆེན་སྒྲོལ་མ། བཀའ་བརྒྱུད་བློ་གྲོས་ཆོས་ལྡན། དབུས་གཙང་འཕྱོངས་རྒྱས་མཁར་	

				    གཙང་ཆུ་འཁོར་གྲ་བཞི་བརྒྱ་དཔོན་སྐལ་བཟང་དགྲ་འདུལ། མདོ་སྟོད་སྡེ་དགེ་བྱ་རྒོད་ཚང་རྣམ་རྒྱལ་རྡོ་རྗེ། མདོ་སྟོད་	

				    ལི་ཐང་ལྗང་ཚ་ཚང་ཚེ་རིང་དགོན་པོ། ༼ཤེེས་རིག་བཀའ་བློན་དུ་བསྐོས་ཚབ་གྲའུ་དཔོན་རིན་ཆེན་ཚེ་རིང་།༽ མདོ་སྟོད་ཏྲེ་		

				    ཧོར་ས་འདུ་ཚང་བློ་བཟང་སྙན་གྲགས། 

སྐུ་པར་ནང་མེད་པ། 			   དབུས་གཙང་ངག་དབང་ཆོས་བཟང་། དབུས་གཙང་ཕྲེང་རིང་རིན་ཆེན་སྒྲོལ་མ། མདོ་སྟོད་སྟག་ལྷ་ཚེ་རིང་སྒྲོལ་མ། 

